
San Juan

Ju'hmeéé” kih' Jestis he- ga*sii” Jwaa~

Juu' kih' Dio ga*1ééy" dsa-

113+ ma’ toné” ma’ chaay- ba, laay’ Juu'. Juu' ja- ma’

laa' kyaah’ Dio. Ja-ba’ Juu' ja- ma‘ laa' hiii” Dio. 2 Hi-
na- ma’ laa' 14~ ma’ toné” kyaah’ Dio. 3 Hiliiy” ga*jmeey”
la=jé~ he- cha-, ni* miih- sa* cha- he- ma-na-la~ kih" hfiii”
he- sa* ga*jmeey” hiiiiy”. 4 Kih' hiiii” bih' na‘jiih*. Heh' he-
na‘jiih* ja-, la' 14*koo- wa‘je- he- choo* kih* 14-jéé- dsa-.
5 Ga*14*jnd” wa’je- ja- jee’ ma’ tddh hi- jmee* he- hliih'.
Pero dsa- hi- ma’ tddh jmee* he- hliih', sa* ga*liyh' kyaah’.

6 Hi* ma’ chaa- jaa- dsa-fintth- ma“ chee- Jwaa- hi-

ga*-chee' Dio. 7 Hi- he” ja' kye- ju'dsoo”, mah' kway" ju'dsoo”
kih' wa‘je-, mah' 1d-ja- 14*jéé* dsa- 1a-dsoo” dsé" kih' wa‘je-
ja- kyaah’ juu' he- ga~kway”. 8 Ja* hi- he” ma’ laa' 1a~koo-

wa‘je- ja-, jay' mah' kway' ju'dsoo” kih' hi- laa’ 1d~koo- wa‘je-
ja-ba’. 9 Ma-ngoo' ya*jah~ ja- hi- laa' ld~koo- wa‘je- he- la*
ju'dsoo”, he- choo- kih' 14-jég- dsa-.

10 Ja-ba’ jmi-gyww* la- ma-chaay-, hi* ga*jmee” Dio
jmi-gyuw la- ta*la* kiyh'. Pero dsa- chaa- jmi-gyuu- la-
sa* ga-la~kyuuy=. 11 Jay" ja-ba’ jmi-gyau~ kiyh', pero hi-
chaa- kyaay' sa= ga~heeyh-. 12 Pero 1&-jéé* hi- ga*heeyhr,
hi- jmee* dsoo” dsé" kiyh', ga*kway” jwé' leey” joo” Dio.

13 He- laay" joo” Dio, ja* kih' he- ga*la-chaay* la~koo- lle*
kih' dsa-ld-chaa- dsa- jmi-gyww, ni* ja* kih' he- ga*1a~hyoh~
dsé' cho'jmiiy- he- ga*lda-chaay* he- laay’ joo” Dio, ni* ja*
kih' he- ga*jmee” cho'jmiiy- huw’dsé- he- ga*la-chaay-.

He- ga“lda-chaay~ 14~ hngg' hfiii” Dio ba“ ja-.

14 Hih' hi- laa’ Juu' ja-, ga*1é€y' dsa- mah' ga*gyay- jee’
jnan®, hi* jnddh' discipulo kyaay' ga“jéé- jnih” he- laay"
jooyh'. Laay" jegyh' kih' he- laay’ gyua~ koo~ mé€' kyaa® Téaa
Ha- koh” sa* llu' dséy" hi* kyey- ju'dsoo” jmah’ ba’.

15 Ga*kwa” Jwaa-~ ju'dsoo” kiyh', ma’ jayh”:

—Hi- la- he” hi- ma“ jwahn* kih": “Hi- ja* kéé- ga” kin*, hi-
la- jogh' ga’ la~koo- jnd”, jééh” ko-ja- ma-chaa- bih* ja4" ki*
jnaz.”

16 Ha- koh” sa* cha-miih- he- cha- kiyh', hi- jee’ ga=1d-jéé-
jne’ joh” he- sa* ma-hnah~ jne’. Ja* koo~ ha ma-mi-jaay’ jne’.
17 Heh' ley, tala* kih' Moisé ba‘ ja'. Pero 1a-jé- he- la” kwa*
Dio, kyaah 1a+jé* ju'dsoo”, ta*la* kih' Jesucristo ba” ga~hfniah'
jne’. 18 Jih koh” jih-lih”, ni* jaa- sa* ma-jéé- Dio. Jooy” hi-
laa’ gywa~ koo~ mé€' ba, hi- gya' ko-jeh” kyaah” Téa>, hi- he”
ba’ ma-mi-jnddy- jnin* ha- 14+ laay".

Ga*jmee” Jwaa- ju'dsoo” kih' Jestis
(Mt. 3:11-12; Mr. 1:7-8; Lc. 3:15-17)

19 Dsa-ta“ judiu hi- chaa- Jerusalén ga*cheey' jmi-dsa-
kyaah dsa- levita kih' Jwaa~ mah' na‘ngiiy” juu' kiyh' hi-
laa’ Jwaa-. 20 He-ja- ga~heeh- ba” Jwaa~ he- jmeeyh' juu',
sa* ga*hmay”:

—Ja* he” jnd” laan’ Cristo —ga*jah” Jwaa- siiyh*.

21 —;Hii- ba’ laah' hne- ja-? ;Che’ hne- he” Elia?
—ga*siiyh* Jwaa-.

—Ja* he” jnd” —ga*jayh”.

—¢O che’ hne- he” laah' dsa- hi- ngéé~ juu' kih' Dio hi-
ngg” juu' ja* jmi-gywu* la-? —ga*jah” dsa- he”.

Koo~ ka-ldh” ga*jeeh- Jwaa- juu' kiyh™:

—Jah~-ha'.

22 —;Hii- ba’ laah' hne- ja-? Mah' ngéé” jnddh' juu' kwee-
kih" hi- ma-chee' jnadh'. ;Ha- 1a~ jwah” hfiaah'? —ga*jah”
dsa- he” siiyh~ Jwaa-.

23 He-ja- ga*jah” Jwaa-~ siiyh*:

—Jnd” laan’ hi- kwa* juu' jee’ la' hwa' kii* jee’ sa* kwa~
ni* miih~: “Mi-lluy* hndh” hitaah' mah' ja* Dsa-jggh' jnan®
ko-dsoo” jwé'” —ld-koo- ga=jah” Isaia hi- ga*ngéé' juu' kih'
Dio.

24 La-jéé- dsa- hi- ga=chee’ dsa- judiu he” ma-‘ laa' fariseo.
25 Ga*ngity” juu' kiyh' ka-1dh” ga*siiyh-:

—¢He-la' ja- chaah’ dsa- jmii-, chermah’ sa* laah' Cristo,
ni* sa* laah' Elia, ni* hii- ga jhah” dsa- hi- ma’ ngéé~ juu'
kih' Dio? —ga*jah” dsa- he” siiyh-.

26 —Jna” chaan’ dsa- jmii- kyaah’ jmii- ba’, pero jee’ kyah!
hndh” chaa- jaa- hi- sa* kyuuh* hnah”. 27 Hi- he” ja- kéé- ga’
ki~ jnd”. Hi* ni* sa* té’dséén’ chiihn” mah' llen* loo- he- ha-
tity —ga=jah” Jwaa-~ siiyh-.

28 La+jé*~ he- la- ga*la' jee’ jwii- he- chee- Betania, ta*
hngaah* ko-taa- kih"' jmii- Jordan, ta* jee’ ma’ choo~ Jwaa-
jmii-.

Jests laa’ Borrego méah' kyaa' Dio

29 Ma’ ga*jnd’ jyoh” jmii’, ga*jéé' Jwaa- Jesus ja' ta* jee’
ma’ cheyh', mah' ga*jayh”:

—Jéé" da’, hi- na- he” Borrego méh' kyaa' Dio hi- jiuuh~
dso’kye- kih' dsa- jmi-gyww~. 30 Hi- na- na- hi- ma“ jwahn~
kih': “Kéé- ga kin*, ja* jaa- dsa-fiwwah- hi- jggh' ga’ 1d~koo-
jnd”, jééh” ko-ja- ma-chaa- bih' jaa' ki~ jna”.” 31 Jnd” sa* ma’
kyuu* jnih”. Ma-jan~ mah' chaan’ dsa- jmii- ba’ mah' ld-ja-,
la~jnédy” kih' dsa- Israel.

32 Ga*mi*jnda- ga’ Jwaa~ juu', ga“jayh”:

—Ga=jéén’ Jmi-lle” Na-jngii' kih' Dio ga“jyoo’ gyash'
kiyh'. 33 Jnd” sa* ma’ man* hii- he”. Pero hi- ga*chee’ jnd”
he- chaan’ dsa- jmii- kyaah” jmii-, ga*siiyh* jnd”: “Hi- jé€h'

chaa’ dsa- jmii- kyaah” Jmi-lle” Na-jngii' kih' Dio.” 34 La-ja-
ga“jéén’ hi* jmeen* ju'dsoo” kiyh', hi- he” he” Joo” Dio
—ga~jah” Jwaa-.

To-né discipulo kyaa" Jests

35 Ma“ ga“jnd’ jyoh” jmii’, koo~ ka-lah” ma‘ cheh' Jwaa-
kyaah’ uu' hi- ma“ jmee* kojgh” kyaayh’. 36 Ma’ ga-jééy"
Jesds ma’ ngéy- jee’ ja-, mah' ga*jayh”:

—Jéeé" da’, hi- na- he” Borrego méh" kyaa' Dio.

37 Ma’ ga*nuu” 1la-uu” hi- ma’ ga*nia’ ko-jgh” kyaah”
Jwaa- he- ga~hlééyh” la+ja-, ga*nady"' kyaah’ Jests ba-.

38 Ma’ ga“jeeh- Jestis hiii”, ga=jééy’ chaa' hi- he” kaah" kiyh',
mah' ga*siiyh:

—¢:Hee- na- hnooh” hnah”?

Mah' ga*jah” dsa- he”:

—¢Ha- fieh” hne- Rabi, he- la- hngg" jah* Ta-jwoh'?

39 —Yandd” hnah” ja- mah' ya-jéé* —ga=jah” Jesus siiyh*.

Ga-nday' mah' na‘jééy- ha- ma’ gyay'. Jee’ ja- ga*jay”
kyaayh’ jmii” ja-. Hor™~ ja-, ma-té” ko-hi’ gya'.

40 Jaa- jee’ ld-uu”, hi- ga*nuu” kih' Jwaa~ hih' ga*jmee”
ko-jgh” kyaah’ Jests, chee- Andre’ ggh~ Simé6n Pee’. 41 He-
ga“jmeey” to-né’, na’hnddyh- ggyh~ Simén mah' ga*siiyh*:

—Ma-jee' jnadh' Mesia —he- hngg' jah* Cristo.

42 1a-chah” ja- na‘jddy- Simén cha’né’ Jesis. Ma’ ga*jéé’
Jests hi- he”, ga*jayh”:

—Hne- he” Sim6n, joo” Jond. Hne- 1d*cheeh- Cefa —he-
hngg' jah* Pee-.

Jestis ga-tééh' Felipe kyaah’ Natanael

43 Ma’ ga*jna' jyoh” jmii’, ngaah' Jesus ta* Galilea. Jee’ ja-
ga-jééy' Felipe mah' ga-siiyh-:

—Na- kyaah” jnd”.

44 Felipe he” ma“ chaa- Betsaida, dsa-goo' Andre’ kyaah’
Pee’ ka-ldh”. 45 Ma“ ga*jee' Felipe Natanael mah' ga*siiyh*:

—Ma-jee' jnddh’ hih' dsa- hi- ga*sii” Moisé kih' né- ley, hi*
14=jéé* hi- ga*ngéé’' juu' kih' Dio ga*sii” kiyh' ka-1ah”. Hi- he”
he” Jests, joo” José hi- chaa- Nazaret.

46 Mah' ga*jah” Natanael:

—¢Ha- 14~ la’ juu' he- ya-héé' jaa- hi- lluu’ jee” jwii-
Nazaret?

—Na- mah' jéé* da- —ga*jih” Felipe siiyh*.

47 Ma’ ga*jéé' Jestis ngoo' ya*jah* Natanael, ga-hlééyh”
kiyh":

—Hi- ja' na-, hi- na- ba” he” dsa- Israel, hi- sa* cha- ni*
miih- juu' tajuu' tuh-dsé'.

48 —;Ha- la*na- he- ma-la-kyuuh* jnd”? —ga=jah”
Natanael siiyh*.

—Jaa’ ja-ga’ hlééh' Felipe hne-, ga-jéén* hne- ma-cheh'
koo” kih' chaah' higo —ga=*jah” Jests siiyh-.

49 —Ta-jwoh’, hne- he” laah' Joo” Dio, hne- laah' Rey
kyaa' dsa-goo~ jne —ga*jah” Natanael siiyh*.

50 Mah' ga*jah” Jests ka-1ah”:

—Ma-la-dsoo” hoh” jnd”, kih' he- ma-jwééhn" hne-
ga*jéén- hne- koo” chaah' higo. Pero cha-ga’miih- he-
jeh-gaa- jééh' na' ta* cha’'né’.

51 Hi~ ga*jayh” ka-1dh”:

—Ma*ra* ju'dsoo” jwééhn~ hndh”, na' ta* cha'né” jééh' hnah”
gyuath' jmi-gyst na-na‘, jééh' hndh” dngele kyaa' Dio hi- wii~
hi- jiaa* né” kih' Hi-ga*1éé'ngo" la- —ga=jah” Jesus siiyh-.

La-la- ga“la’ 14~ ma’ ga*jee” goo-
jaa- dsa- jee’ jwii- Cana
1 Jee’ ga=té” hné- jmii’, ga-jee” goo- jaa- dsa- jee’ jwii-
Cand, he- na-hee~ hwa" Galilea. Jee’ ja- ma’ hida’ choo'
Jests. 2 Jesus hi* jndah' discipulo kyaay® ga-tééyh' jnadh' jee’
té- jmii- ka-lah”. 3 Ma“ sa* ga*lé€' jmih' mi'jéh' ma-43- he-
ma’ hih~ dsa-, ga*jah” choo' Jesus siiyh*:

—Ma-dsa’ go-te~ jmih' mi'jéh' kih' dsa*.

4 Mah' ga“jeeh- Jests juu' kiyh™

—:He-la' jwiith” jnd” ld-na-? Sa* ga’ ma-té” hor~ kin-.

5 Mah' ga=jah” chooy' sityh* hi- ma“ tddh’ kwa* be” jee’ ja~:

—Jmee’ hndh” 14+jé* he- siiyh* hnah”.

6 Ma’ tgg” jee’ ja-, jhii” mi'hya- kaah” he- ma“ la' kyaah”
kuu’ jee ma“ chih~ dsa- judiu jmii- he- ma’ jmee* jay*
na-jngééy' cha’né’ Dio. La*koo- mi'hya- ja-, ma“ hiih~ koo~
hfia-loo” hih* jmii-. 7 Mah" ga*jah” Jesus sith= dsa- hi- ma“
tdah’ kwa* be” jee’ ja~:

—Kaah’ jmii- neh~ 14+jé~ mi' hya- na-.

Mah' ga*jmeey” na-kah' na-dséh* 14+jé~ mi hya- ja-.

8 Ja-ga’ ga*jah” Jesus sith* dsa- he”:

—Na' na*, kye- miih- mah"' go-kwééh* dsa-jus’ jmii-.

Hi* 1d+ja- ga*jmeey”. 9 Hih' dsa-jutw’ jmii’ he”, ga*jééy’
che’ llu' jmii- he- ma-la' jmih' mi'jéh'. Ni- sa* fiey- ha- ta*
ja' he- ja-, ma=la* hi- ma’ kwa* be” hi- ga*hwéé" jmii- ja-ba’
fie-. Mah' ga*téé' juw’ jmii” kih' hi- dsa-jee” goo-, 10 mah'
ga“siiyh:

—Ga*14-jéé* dsa- kwééh~ toné” jmih' mi'jéh! llu’'. Ma-la*
ma-hiyh*= cha-miih-, ja-ga’ kwééyh' jmih' mi' jéh' he- hwaa'
ga’ miih-. Pero hne- ma-na-hggh- jmih' mi'jéh’ llu' mah'
kwééyh' jee’ llaa* ga’.

11 Jee’ jwii- Cand he- na-hee~ hwa' Galilea ba’ ga*jmee”
Jestis toné” he- juh-gaa- ja-. Jee’ laja- ga*mi*jnady- hiiiy”
ha- koo- jggh' laay’, hi- 1a-jéé+ jnadh' discipulo kyaay’,
cha-ga‘miih- ga*1d-dsoo” dsé- jnadh' kiyh'.
kyaah’ ggyh~ hi- jnddh' discipulo kyaay'. Jee’ ja- ga*tooh®
jnaddh' cha-miih- jmii.

Jests ga*hwéé' dsa- hi- ma“
tadh’ hnii* jee’ ma’ chih' gwah-
(Mt. 21:12-13; Mr. 11:15-18; Lc. 19:45-46)

13 Ma-ngoo' ma-ya-jah* jmii he- kuh- dsa- judiu borrego
maéh', he-ja- ngoo' Jests ta* Jerusalén. 14 Jee’ chih' gwah-
jath*, jee’ ja- ga*jéé€y’ dsa- hi- ma’ hnéé~ kya“, hi- ma’ hnéé~
borrego, hi- ma’ hnéé~ juu-, kyaah” hi- ma“ tddh” mi-sii' kuu”

kih' dsa*. 15 Ga*jmeey” koo~ si‘hnii*. Kyaah’ he- ja-, ga~hééy"
kih' 14-jéé* hi- ma’ tddh’ jee’ chih' gwah- ja-, hi- ga- borrego,
hi- ga- kya’, hi- ga- hi- mi-sii' kuu’. Ga*kéyh' ga+la-jé-
na‘mes~, ga“saa’' ga*jaay' kuu’ kih' hi- he”. 16 Hi- ma‘ tdah-
hnéé~ juu- he” ga*siiyh*:

—Hwéé* 14+jé~ he- na- jee’ la~. Ta* jmee- hndh” je’hmooh”
hne' kih' Taa* kyaan-*.

17 Ja-ga’ ga*1d-dsooh~ dsé- jnddh' discipulo kyaay" 1akoo-
na-sii- juu' kih' Dio: “Ngoo" dsa-llaan* kih' he- kyen”
cha-miih- huw’dsé- kih' hne' kyah".”

18 Dsa- hi- tddh” né” kih' judiu ga*ngii” juu' kih' Jests:

—:Hee- koo~ lii~ jmeeh', mah" jéé jnadh' he- na-ngéh'
jweé' he- jmeeh- 1a-jé- he- na-? —ga*jayh” siiyh* Jests.

19 —Hla' hndh” gwah* la- mah' kyaah” hné- jmii’ ba“
choohn’ —ga=*jah” Jesus siiyh*.

20 La-chah” ja- ga*jdh” dsa- hi- tddh’ né” he” siiyh:

—Kyaah’ to'loo" jiiii” ji-ne- ga*jmee” dsa- gwah~ la-.
¢Ha- 1d-ja- jwah” hne-, kyaah” hné- jmii* ba’ choohn’?

21 Pero ja* kih' gwah* he- ga~hlééyh” 1d+ja-, he- ma’
hlééyh+ kih' jmingo” kiyh' ba’ ja-. 22 He-ja- ma-ngéé”
ma-la-jiih* Jesus, ga*1d-dsooh~ dsé- jnddh' discipulo kyaay’
he- ga~hlééyh” ja-, hi* cha-ga’miih- ga*ld-dsoo” dsé- jnadh'
la~koo- na-sii- juu' kih' Dio, hi* ga14d-dsoo” dsé- jnadh'
la~koo~- ga~hlééh” Jests ka-1dh”.

Lé*jé* huw dsé- he- ma’ jmee~
dsa- ma’ kyuwh~ ba’ Jests
23 Ta’ko-jiih' ma’ té- jmii* he- kuh- dsa- borrego méah'
jee’ jwii- Jerusalén, jwée” dsa- ga*heeh- juu' kih' Jestis ma’
ga*jééy' la-jé- he- juh-gaa- he- ma’ jmeey*. 24 Pero hiiii”
Jests, sa* ga“lda-cha* o-jgh- dsé- kiyh' kyaah” dsa- he”, jééh”
ma’ kyuu* bih' ga*14+jéé- dsa-. 25 Sa* ma’ jmee* bii' kiyh',
he- ma“ jmeeh' dsa- juu' ha- 14+ la* kih' dsa-kyaayh’, jééh”
fiey- ba ha- 14+ la' tuh-dsé"' ld+jaa- 14-jaa- dsa-.
Ta*la* hwé' ba’ fiee Nicodemo na‘jééy- Jestis

1 Ma“ chaa- jaa- dsa-fiutth- jee” kih' fariseo hi- ma“ chee-

Nicodemo, ma“ laa' jaa- dsa- hi- kye- né” kih' dsa- judiu.
2 Ta*la* hwé' ba’ fiee’ dsa-fineth- he” na‘jééy- Jestis mah’
ga“siiyh*:

—Ta-jwoh’, ie” jndédh’, ga-chee’ Dio hne-, laah" jaa-
tajjwoh’. Jééh” ni* jaa- sa* lih* jmee’ 14-jé~ he- juh-gaa- he-
jmeeh- hne- wa‘ra- jah” kih' sa* kyaah’ Dio hne- —ga*jah”
Nicodemo siiyh~.

3 —Ma-*ra* ju'dsoo” jwééhn~ hne-, hi- sa* 1a-chaa- ka-1ah”
la~hméeé”, sa* téey" jééy" jee’ jmee* Dio hih~ —ga*jah” Jestus
sityh*.

4 —;Ha- la+ja- ld*chaa- ka-1ah” jaa- dsa- ga- ma-gyuh-?
—ga*jah” Nicodemo siiyh-.

5 Koo~ ka-ldh” ga*jah” Jests:

—Ma-ra* ju'dsoo” jwééhn~ hne-, hi- sa* 1a-chaa- kyaah”
jmii- hi~ kyaah” jmi-lle”, sa* té€y' dsa-hey” jee’ jmee* Dio
hih=. 6 Hih' dsa-1a-chaa- kih' ngo’, ngo" ba‘ laay'. Hi* hih'
dsa-lda-chaa- kyaah’ jmi-lle”, laay' jmi-lle” ba’. 7 Ta* jmee-
dsaa~ hoh” he- ma-jwééhn' hne-, jmee* bii' ld-chaah- hnih”
ka-ldh” 14~hmég”. 8 Lle” gwa” hi* dsoo~ ha- jee’ hngg'. Ma*ke*
nuuh- hii- lle”, sa* fieh” ha- ta* gwa” ni* ha- ta* dsoo™. La-ja-
la' kih' 1a+jéé- hi- dsa-la-chaa- kyaah” Jmi-lle” kih' Dio
—ga*jah” Jesus siiyh*.

9 —;Ha- 1d- la" juu' na-? —ga*jah” Nicodemo siiyh=-.

10 Mah' ga*jeeh- Jesus juu' kiyh', ga*siiyh=:

—¢Ja' ta-jwoh' kyaa' dsa- Israel laah' mah' sa* kyuuh~ he-
la-? 11 Ma-ra* ju'dsoo” jwééhn~ hne-, he- ma-kyuuh~ jndah',
he- ja- ba’ hlééh” jnddh'. Hi* he- ma-jéé” jndah’, he- ja- ba’
jmee- jnddh' dsoo”. Pero hndh” sa* heeh” hndh” he- hlééh”
jnadh'. 12 Wa‘ra- ga~hlééhn* hndh” la“koo- la' he- cha- hwa'
la-, sa* jmeeh- hndh” dsoo”. Ha- ba’ 1a~ jmeeh' hnidh” dsoo”
cher'mah' gahlééhn* hndh” 1a*koo- la’ he- cha- gyush'
jmi-gyuu-.

13°Sa* chaa- ga’ jhah” hi- ga~wii' gyauh' jmi-gyaua-,
ma=la* hi- ga*jfiaa’ gyuuah' ba’. Hi- he” he” Hi-ga*1é€'ngo" la-
hi- gya' gyaah' jmi-gyas*. 14 Ja-ba’ 14-koo- ga*chaa' Moisé
miih- ta* gyush' jee’ ma’ la' hwa' kii* ja-, ja-ba’ ld*ja- jmee*
bii' chaa’ dsa- gyuwh' Hi-ga“léé'ngo” la-. 15 Mah' la+ja- la-jée-
hi- jmee’ dsoo” dsé' kiyh' sa* heey”, la-chaay- tda” ga-la-jé-
joh” jmii” cha- ba-.

Cha-miih- hnia" Dio 14-jéé* dsa- jmi-gyua*

16 ’Jééh” cha-miih- hnéda' Dio 14+jéé~ dsa- jmi-gyuu*, he-ja-
ga“kwaay' gyas- koo mé€' kyaay', mah' 14-ja- 14-j€é* hi-
jmee' dsoo” dsé' kiyh' sa* heey”, la-chaay- ga*14+jé* joh” jmii
cha- ba’. 17 Jééh” sa* ga-chee' Dio joo” jmi-gyas* la- mah’
taayh* dsa- dso’jwii’. Ga*cheey' mah' ta*la* kiyh' lady" dsa-
jmi-gyaw ba’.

18 "Hj- jmee* dsoo” dsé' kiyh' sa* cha- ni* miih- dso’jwii”
né- kiyh'. Pero hi- sa* jmee* dsoo” dsé' kiyh' ma-cha-
dso’jwii” né” kiyh', jééh” sa* dsoo” dséy"' kih' gyua- koo~
méé' kyaa’ Dio. 19 La+la- ba’ la' he- ja' dso’jwii” né” kih' dsa-.
Ja' ba” wa‘je- hwa' la- pero ga*la-hnge' gyih' jee’ na-hoo-
la~koh” ga” wa’je-, jééh” 1a-jé- he- jmeey=, he- hlith' jmah’
ba-. 20 Jééh” 1a-jéé~ hi- jmee* he- hlith' na-hegyh’ kih' wa‘je-,
sa* hngpy' ya-nddy” jee’ jnd” wa‘je- mah' sa* 14-jnad” he-
jmeey=. 21 Pero hj- tddh’ jmee* 1&* hngg' ju' dsoo”, hi- he” ba“
go ndd” jee’ jnd” wa‘je- mah' 1d+ja- 1a-jna” la* kyaah” be” kih'
Dio 1d+jé+ he- jmeey* —ga*jah” Jests siiyh~ Nicodemo.

Koo~ ka-1ah” ga*lgg" Jwaa~ hi- ma“
choo~ jmii- hlééh+ kih' Jests
discipulo ga*ngg¢’ jnddh' kyaayh-. Jee’ ja- ga*ja’ jnaah' kyaayh’
miih- jmii* hi~ ma‘ chaay~ dsa- jmii-. 23 Jwaa~ ka-1dh” ma“
chaa~ dsa- jmii- jee” jwii- Endn, koo” Salim, jé€h” jee’ ja- cha-
cha-miih- jmii~. Jee’ ja- ma’ dsanéi' dsa- mah' ma‘ saay-
jmii~. 24 Jmii#” ja-, sa* ga’ ma-taah- dsa- Jwaa- neh*fe'.

25 He-ja- ko-llaa” discipulo kyaa' Jwaa~ ga“taayh*
ti-chooy* juu' kyaah’ dsa- judiu ha- 1a~ jmee' dsa- mah" jay"
na-jngééy' cha'né’ Dio. 26 Mah' na‘nddy' jee’ cheh' Jwaa-
na’chiiyh’:

—Ta-jwoh', hi- ma’ gya' kyaah” hne- ta* hngaah* ko-taa-
kih' jmii- Jordén, hi- ga*kwah’ ju'dsoo” kih' he”, na' chaay~
dsa- jmii~. Ga*1a+-jéé- ba’ dsa- dsa-néda' kyaayh-.

27 Mah' ga*jah” Jwaa- siiyh=:

—Sa* le” hyoh* dsa- ni~ miih-, wa‘ra- jah” kih" sa*
ga~hyoyh' kih' Dio. 28 ;Ja' he” ba” hndh” ga*nuash- hndh” kin~
he- ga*jwahn'?: “Ja* he” jnd” laan’ Cristo. Laan' jaa- hi-
ga-chee' Dio jaa' mah' hlééhn’ kiyh'.” 29 Dsa-mé” hi- dsa-jee”

goo- laay" kyaa' dsa-hath- hi- jee” goo- kyaayh’. Pero ome-
kyaa' dsa-iiwth- he” hi- cheh' koo” kiyh' chaay- llu' kyaah”
koo~ nuuy’ hlé€h' dsa-huuh- he”. La-ja- la' ki* jnd” ka-ldh”,
ma-jéé” dsén* go-te~ na' he- ma-ja~ Cristo. 30 Jmee* bii' juwh’
ta’ kiyh' mah' 1a+-ja- 1a~hwaa’ ta” kin=.

Hi- ja' gyauh' jmi-gyuu* kye- né” kih' jee’ 1a-jéé-

31 Hi- ja' gyaah' kye- né” kih' jee’ 14+jéé-. Pero hi- chaa-
hwa' la-, hwa' la- ba” na‘jnddy”, hi- hlé€yh- kih' he- cha-
hwa' la- ba’. Hi- ja' gyush' jmi-gyau- kye- né” kih' jee’
la-jéé-. 32 He- ma-jééy~ he- ma-nuuy”, he- ja- ba’ hlééyh-,
pero ni* jaa- sa* heeh- juu' he- kway=. 33 Hi- heeh- juu' he-
kway=*, hi- he” jmee* bih' dsoo” juu' kih' Dio. 34 Jé€h” hi-
ga*chee' Dio, hlééyh* juu' kih' Dio ba’. Hi* ja* kyaah” hih~
kwa* Dio jmi-lle” kih'. 35 Jééh”, Taa* hnady' ba’ Jooy”.

Hi* ga“tooyh- goo- Jooy” 14+jé~ he- ga’ cha-. 36 Hi- jmee~
dsoo” dsé' kih' Joo” Dio 14* ma-chaay- ja-ba’. Pero hi- sa*
jmee= dsoo” dsé' kih' Joo” Dio sa* jééy" jee’ jmee* Dio hih*.
He- wii” he- na' ga’ chee' Dio, he- ja- ba’ ja~ né” kiyh'.

Jaa- dsa-mé” hi- chaa- hwa' Samaria
ga“-hlééh” kyaah’ Jestis

4 1 Ga*nuu” dsa- fariseo hlééh* dsa- kih' Jestis, ma“ jayh”
la~koh” ga’ Jwaa-. Hi* ga*la-fie* Dsa-jggh' jndn* he- ga*nuu”
dsa- fariseo juu' ja-. 2 (Ma“ke* ja* he” hiiii” Jests hi- ma“
choo~ jmii~. Jnddh' discipulo ba’ hi- ma’ choo~ jmii-.)
3 He-ja- ya~héé' Jestis hwa' Judea ja- mah' ngaayh' ta*
Galilea ka-1ah”.

4 Ga*jmee” bii' kiyh' ngooy" ta- hwa" kih' Samdria.
S Ga*tééy” koo~ jee’ jwii- kih' Samdria he- ma“ chee- Sicar,
jah* kih" hwa' he- ga*kwééh' Jacob jooy” José. 6 Jee’ ja- ma’
chih' koo~ jmi-too- he- ga*jmee” Jacob. Ga*hwaa” Jests jee’
hady’ jwé' mah' ga-gyay- ga*teeyh- dséy' koo” jmi-too- ja-.
Hor~ ja- ma-ngoo" ga*té” lla‘'hyoo*. 7 Ja' jaa- dsa-mé” hi-
chaa- Samdria, ya*kye” jmii-. Mah' ga*jah” Jesus siiyh*:

—Kwééh® jnd” miih- jmii- kyah' huhn.

8 (Jnddh' discipulo kyaay' na‘ngg' jnddh" ta* jee’ jwii-
na‘ld- jnddh' he- ga*kih’ jndih'.)

9 Hi* dsa-mé” hi- ma’ chaa- Samadria he” ga*siiyh* Jestis:

—¢Ha- 1a+ja- hne- hi- laa’ dsa- judiu ngiih” jmii- kin- mah"
huh', jnd” hi- laa’ dsa- chaa- Samaéria?

(Jééh”, dsa- judiu sa* jwayh” kyaah” dsa- samaritano.)

10 Mah' ga*jah” Jests siiyh*:

—Warra- jah” kih' fieh” hee- na- he- la kwa* Dio, hi* hii-
na- hi- ngii~ jmii- kyah' mah' hiyh', hne- ba’ ngiih” kiyh' jmii-

11 Mah' ga*jah” dsa-mé” he” ka-lah”:

—¢Ha- 14~ jmeeh' Dsa-jggh' kyaan*? Sa* cha- ni* miih- he-
kyeh’ he- kyaah’ chooh’ jmii-, hi* juuh- jwérte jmi-too- la-.
hne- la~koh” ga Jacob dsa- ma-gyuh- kyaa" jndah', hi-
ga~kwééh' jndah' jmi—too- la-? Jee’ la- ga~hiyh' kyaah” jooy”
hi+ kyaah’ 14+jéé- jah” kyaay" ka-lah”.

13 Mah' ga*jeeh- Jesus juu' kih' dsamé” he”:

—Wa hi- cha- hi-, hi- hih' jmii- he- haa’ la-, koo~ ka-lah”
ja- la-kii- dséy"'. 14 Pero hi- hih' jmii- he- kwa* jnd”, jih-koh”
jih“lih” sa* ja* la-kii- dséy’. Jmii- he- kwa* jnd”, he- ja- hya*
la- ma-hya- ja-ba’ neh* tuh-dséy" he- jmee* chaay- taa”’.

15 Mah' ga*jah” dsa-mé” he” siiyh:

—Kwééh* jnd” jmii- ja-, Dsa-jggh' kyaan*, mah' sa* ja*
la-kii- dsén*. Ld*ja- mo*so* jan- jee’ la- ya‘kyen' jmii-
—ga~jah” dsa-mé” he”.

16 Mah' ga*jah” Jesus siiyh*:

—Gwaah- mah' go-kyaa* dsa-fiwah- kyaah' ta* la*.

17 —Sa* chaa- dsa-fiwtth- kyaan* —ga*jah” dsa-mé” he”
sityh*.

—Ja-ba’ dsoo” he- ma-jah’, sa* chaa- dsa-fiueth- kyaah'.

18 Jééh” hiiga” dsa-nwwh- hi- ma-la-kyaah®, hih' hi- kyaah”
na', ja* he” dsa-huwh- kyaah' he”. He- dsoo” na- ma-jah”
—ga*jah” Jesus siiyh*.

19 —Dsa-jggh' kyaan*, go~ hi- ngéé~ juu' kih' Dio ba’ hne-
laan*. 20 Li+jéé- dsa- ma-gyuh- kyaa’ jndah' dsa- samaritano
ga~hnaayh- Dio jee’ chih' moh” la-, mah' hndh” dsa- judiu
jwah” hndh”, jwii- Jerusalén ba’ jee hnadhn’ Dio —ga*jah”
dsa-mé” he” siiyh-.

21 —Dsa-mé”, jmee’ dsoo” he- jwahn* la-. Lloo~ koo~ jmii’,
ni* moh” la- ni* jwii- Jerusalén sa* hnaah' hndh” Taa. 22 Sa*
kyuuh* hndh” hii- na- hnaah* hnah”. Pero jnddh' dsa- judiu,
kyuu* ba’ jnadh’, hii- na- hi- hndah* jnaah', jéeéh” ta*la* kih'
dsa- judiu ba“ ja' he- dsa-1d3” dsa-. 23 Ja- koo~ hor~, hi* hor~
ja-la' na' ga-juh-. Hi- dsoo” hnaah* T4a*, hnaayh- 14* hngg'
Jmi-lle” Na-jngii' hi* kyaah’ ju'dsoo” ka-1ah”. Jééh” Taa
hnaiy"' dsa- hi- hnaayh- 1d+ja-. 24 Jmi-lle” ba’ laa' Dio. La*jéé*
hi- hnaayh-, jmee* bii' kiyh' hnaayh- kyaah” jmi-lle” hi*
kyaah’ ju'dsoo” —ga=jah” Jestis siiyh=.

25 —Jnd” man* he- ja* hi- jayh” Mesia kih', hi- jah” dsa-
chee- Cristo. Wa‘ra- jay', hi- he” mi-jnda- ha- 14~ la' 1a+jé~
juu' la- —ga*jah” dsa-mé” he” siiyh-.

26 Mah' ga*jah” Jesus:

—Hi- he” he” jnd” hi- hlééh= kyaah’ hne-.

27 Hor~ ja- yangg" jnadh' discipulo kyaay'. Peer~
ga*la~dsaa~ dsé- jndah' ma’ ga*jéé” jnaah' lla~ Jesus juu'
kyaah’ jaa- dsamé&”. Pero ni* jaa- sa* ga*tuu- dsé' ma’ ngii
juu' hee- juu' ja- ma’ llay*, hi~ he-la' ma“ hlééyh~ kyaah”
dsa-mé” he”. 28 Jee’ ja- ga*chih” dsamé” mi' dsuu’ kiyh' mah'
ngaayh' ta* jee’ jwii-, na‘chiiyh’ 14+jéé- dsa-:

29 —Ma*nggn' ma*jéén’ jaa- dsa-fintth- hi- ma-sith* jnd”
la-jé- go-te' he- ma-jmeen". ;Che’ ja* hi- he” oo~ Cristo hi-
hii” juu' kih'?

30 La-chah” ja- ga*hwéé- dsa- hi- ma’ chaa- jee’ jwii- ja-,
na‘nddy' na‘jééy-. 31 Ta’ko-jiih' ja- ma’ chuu” jnadh' kyaayh:

—Ta-jwoh’, kuh-hih”.

32 Mah' ga*siiyh~ jnaah':

—Cha- ba’ he- kuhn* he- sa* kyuuh~ hndh”.

33 He-ja- ga*ngii” jnddh' juu' kih' dsa-kyaah’ jndah":

—¢Che’ chaa- jaa- hi- ma-ja~ hi- ma-ya-ka* he- kuyh=?

34 Mah' ga*jah” Jesus siiyh* ka-lah”:

—He- jmeen® 14 hngg' hi- ga*chee’ jnd” mah' mi‘hfiaan’
ta” kiyh', he- ja- ba ma' he- jmee* dsa-kéén". 35 ;Ja' jwah”
hnéh”, hngg' ga’ kye” sih- mah' chooh' dsa- ta” kih'? Pero jnd”
jwahn=, chooh” hndh” néh’ mah' jéé* da” hndh” ld-kaa- jee’
tddh’ dsa- hi- laa' 14*koo- mi ju- he- ma-aa- he- ma-le” chooh'
dsa-. 36 Hi- chaah- dsa- liyh~ ba’ jiieey'. He- chaayh- dsa-
mah' chaa- tad”, la' 1a-koo- he- chooyh~ mi' ju- mah' sa*~ hee”
jih’koh”. Kyaah’ 14+ja-, ko-jgh” ba’ la-chaa- llu' hi- ga*jngéé”
kyaah hi- ga=chooh' ta’. 37 Heh' 14+ jah” juu' la-, la' ju'dsoo”:
“Jiiah” ba’ hi- jngéé-, hi* jhah” ba” hi- chooh~ ta’.” 38 Jn&d”
ga-cheen* hndh” mah' chooh’ hndh” ta’ he- sa* ga*jieeh’
hnah”. Jiah” ba’ ga*kég” ta” kih', mah' hndh” ga*-taah* hnah”
jee’ la' ta” kiyh' mah' koo~ chooh’ ba’ hndh” ta’ ja- —ga=jah”
Jests siiyh*.

39 He-ja- jwé€” samaritano, hi- chaa- jee’ jwii- ja-
ga-la~dsoo” dsé' kih' Jests, 14-koo- ma‘ ga*nuuy” juu' kih'
dsa-mé” hi- ga*jah”: “La*jé- ba’ he- ma-jmeen' ma-siiyh*
jna”.” 40 He-ja- ya*nda' samaritano he” ya*jééy- Jestiis mah'
ga-chuuy” kyaayh’, ga*siiyh*:

—Ja’ kyaah’ jnaah’ jee’ la-.

He-ja- ga*jdy” to' jmii* jee” ja-. 41 Jwéé” ga’ dsa-
ga-lda~dsoo” dsé' ma’ ga*nuuy” he- ma’ hlééyh* ja-.

42 La+-jéé~ hi- he” ma’ sith~ dsa-mé” he”:

—Ja* ma*la® juu' kyah' hne- jmee- jnddh' dsoo”, hiiaa’
jnaadh' ma-nuaw’ jnddh’ juu' kiyh'. Na' ba’ ra” si~ ma-fie” jnaah’
ma-ra* ju'dsoo”, hi- he” he” Cristo, hi- 13~ dsa- jmi-gyuu-.

Ga*mi~hldi” Jests chih- kyaa'
jaa- dsa-jggh' kyaa' rey

Galilea. 44 (Hiiii” Jests ga*jah”, jaa- hi- ngéé~ juu' kih' Dio
jee’ jwii- gooy' sa* hnda"' dsih”.) 45 Ma“ ga*llaayh' hwa'
Galilea, dsa- hi- ma‘ chaa- jee’ ja- ga*heeyh- bih" llu’, kih' he-
ga“jééy' he- juh-gaa- he- ga*jmee” Jestis ma’ ga*té” jmii

kuyh- borrego méah" jwii- Jerusalén. Jé€h” na’nad' dsa- he”
ka-lah” ma‘ ga*té” jmii’ ja-.

46 Koo- ka-ldh” ga-llooy' jwii- Cand he- na-hee~ hwa'

Galilea, jee’ ga*jmeey” jmi-dsé~ ba’ ga*lii' jmih' mi' jéh".
Jee’ jwii- Capernaum ja-, ma‘ chaa- jaa- dsa-jggh' kyaa' rey
hi- ma-dsaah” jaa- chih- kyaa'. 47 Ld- ma’ ga*nuu” dsa-jggh'
he” ya~héé' Jesis hwa' Judea jayh' ta* hwa' Galilea, he-ja-
fieey’ ga*mi*jeey~ mah' ga*chuuy” kyaah’, ga*siiyh*:

—Man* mah' mi‘hladh' chih- kyaan* hi- ma-kyaa' dsa-juu”.

48 He-ja- ga*jah” Jesus siiyh*:

—Sa* heeh” hndh” wa‘ra- jah” kih' sa* jmeen® he- juh-gaa-
he- jééh' hnah”.

49 —Dsa-jggh' kyaan*, ma*ngegn' ga-jeh-, jad' sa* ga’
ma-juu- chih- kyaan* —ga=jih” dsa-jggh' he” siiyh-.

50 Mah' ga*jah” Jesus siiyh*:

—Gwaah- ba’ hne- kyah', chaa- ba’ chih- kyaah'.

Dsa-jggh' he” ga*jmeey” ba’ dsoo” dséy' ma’ ga*jah” Jests
la+ja-, mah' ngaayh'. 51 Ni- sa*~ ga’ ma-llaayh’ kiyh', ya*naa’
dsa- kyaay' ga*mi*jeey-, mah' ga-jmeeyh’ juu', ga*jayh”:

—Ma-ja' ba’ kih' chih- kyaah'.

52 Mah' ga*ngii” dsa-jggh' he” juu' kih' dsa- kyaay":

—¢;Hee- hor~ ga“lgg’ chaay- llu'?

Mah' ga*jah” dsa- kyaay™

—Lloo”, ko-hi” gyii', ya*hii' 1lii” kiyh".

53 Mah' ga*lda~dsooh~ dsé' jmii- chih- he”, ja-ba’ hor~ ja-
ga“jah” Jesus: “Chaa- ba’ chih- kyaah'.” He-ja- cha-ga‘miih-
ga-la~dsoo” dséy' la~kye- hi- chaa- cha’neh* kiyh".

54 Jee’ la- ga“té” to' he- juh-gaa- he- ga*jmee” Jests,
ma’ ya*hééy' hwa' Judea ngaayh' ta- hwa' Galilea.

Ga*mi*hldi” Jests jaa- hi- sa* liih- goo- tii”

1 Ma-ngéé” he- ja-, ngoo' Jesus ta* Jerusalén. Ma‘ja- ma’

tddh’ dsa- judiu jmii’. 2 Jee’ jwii~ Jerusalén chih' koo~
na‘hyah- jee’ dsa-ha* jmii-, jah~ Ho’haah’ kih' Oveja. Jee’ ja-
chee- Betesda kyaah” juu' hebreo. Ma’ cha- 1a~ku 1a+jii' kih*
jmi-too- ja- hna” jee’ kih' hoo” na‘hii*. 3 Jee ja- ma“ saa’
jwéeé” hi- dsaah’, hi- taw’, hi- jluuh’, kyaah” hi- sa* le” ngé-,
ma’ jggy~ he- hor~ jeh! jmii-. 4 Jééh” ma’ lih” koh” ba’ ma’

jfiaa* jaa- dngel jee’ haa’ jmii- ja-, mah' ma’ kah- ma’ gwéyh~.
neh* jmii- ja-, dsa-ja' go-te~ kiyh' wa’ he- cha- he- dsoo” he-
laay'. 5 Jee’ ja- ma’ hdd” jaa- dsa-fintth- hi- ma-hya- gyii”gya”
jha'ji-fie- dsaah’. 6 Ma’ ga*jé€' Jesus dsa- he” na-kyaay' jee’
ja-, fie- bih' he- ma-1a-hii* dsaah’ dsa- he”, mah' ga*siiyh=:

—¢:Che’ hnooh- ja' kyah'? —ga*jah” Jesus siiyh=.

7 —Sa* chaa- ni* jaa- hi- taah* jnd” cha‘jmii- na- wa‘ra-
ga~kah' ga*gwéh'. Jaa' ga’ jhah” taah- hiiii”, ja-ga’ lloo~ jnd”
—ga~jah” dsa-dsaah’ he” siiyh-.

Jests siiyh*.

9 Li*chah” ja- ga*ji' kiyh' mah' ga*kooy' jii* kiyh',
ngaayh'. Jmii” ja- ma“ la' jmii- he- teeh- dsa- dsé'. 10 He-ja-
ga*jah” dsa-ta’ judiu siiyh* hi- ga*ja' kih' he”:

—Jmii’ he- teeh- dsa- dsé' ba’ na', sa* cha- jwé' kooh' jii
kyah' —ga=jayh”.

4

kyah' mah' ngé-” —ga=jah” hi- ma’ dsaah’ he”.

ngé’”’? —ga*jah” dsa-ta” he”.
13 Pero dsa-fintth- he”, sa* ga*la~kyuuy~ hii- he” hi-

he” ka-1dh” jee’ chih' gwah* ja- mah' ga*siiyh=:

—Jéé da’, na’ he- ma-ja' kyah’, mo*to* jmee- ga’ dso’kye-,
mah’ sa* ja- he- hlith' ga’ né” kyah' —ga=*jah” Jestus siiyh-.

15 Ja-ga’ ngooy' na‘jmeeyh’ juu' kih' dsa-ta“ judiu,
na-chiiyh’:

—Jestis ba” he” hi- ga*mi~hlda” jnd” —ga=jayh”.

16 Kih' he-ja- ba“ ja-, ma’ hnooh- dsa-ta” he” ha- 1a~ jwé”
jee’ ma’ jngééyh' Jests, jé€h” ma’ mi-hlady” wa“ hi- cha- hi-
jmii” he- teeh- dsa- dsé'. 17 Mah' ga=jah” Jesus siiyh*:

—Taa~ kyaan*, jmee* ta’ la+jiih' na', hi* ja-ba’ 1d*ja- jmee=
jnd” ka-lah”.

18 He-ja- cha-ga’miih- ma’ hnooh- dsa-ta” he” ha- 1a- jee’
ma- jngééyh' Jests. Ja* ma*la* kih' he- sa* ma’ hggy~ jmii’
he- teeh- dsa- dsé’, 1a~kye- kih' he- ma“ jayh”: “Dio laa’ Taa
kyaan=,” ma‘ jmaay~ hiiiy” kwee- kyaah’ Dio.

Jestis jmee* chaa- dsa- tdd”

19 Koo- ka-1dh” ga*jeeh- Jesus juu' kiyh', ga*siiyh*:

—Ma-*ra* ju'dsoo” jwééhn~ hndh”. Joo” Dio sa* le” jmee’
ni* miih- jee’ tééy- hiiiy”. He- jé€y~ jmee* Jmiiy-, he- ja- ba’
jmeey*. La*jé* he- jmee* Taa, ja-ba’ la-ja- kwee- go-te' jmee*
Jooy” ka-lah”. 20 Hnda' ba” Taa~ Joo”, hi* mi-jnady* kiyh'
la+jé- he- jmeey~. Pero cha-ga‘miih- he- juh-gaa- la~koh”
ga’ he- jmeey* la-, mi-jnddy~ kih' Jooy” ta* cha‘né-, la+jiih'
la-dsaa~ hoh” hnah”. 21 Ja-ba’ 1d*koo- mi-jiih* Taa hi-
ma-na-juu’, mah' jmeey' chaay- ka-lah”, ja-ba’ 1a*ja- Jooy”
jmeey" chaa- 1a- jah” hi- hnday’. 22 Sa~ lla’ Taa* ta” kih' ni-
jaa-, ga“tooyh- goo- Jooy” ba’ mah' llay" ta’ kih' 1a-jée-.
23 Mah' 14+-ja- 1a~jéé- dsa- jmee" jush- kih' Joo” Dio 1d*koo-
jmeey= juah- kih' Taa. Hi- sa~ jmee* juwh- kih' Jooy”, sa*
jmeey~ juwth- kih' Taa* hi- ga-cheey".

24’Ma-ra* ju'dsoo” jwééhn~ hndh”, hi- nuu- juu' kin* hi*
jmeey* dsoo” dsé€y' kih' hi- ga-chee" jnd”, chaay- tda” ba’.
Sa* ja* dso’jwii” né” kiyh'. Lla~ he- ma-juuy*, ma-té€yh' jee
chaay- tda”. 25 Ma*ra* ju'dsoo” jwééhn~ hnah”. Ja* koo- hor~,
hi* hor~ ja- 1a' na'. Ma-té” jee’ nuu' 14+jéé~ hi- na-juu’ juu'
kih' Joo” Dio. Hi* 14=jéé* hi- nuu’ kiyh', mo=so* juuy”.
26 Jéeh”, Taa, kih' hiiii” bih' na‘jiih~. Ja-ba‘ 14+ja- ga~kway”
jweé' he- na‘jiih~ kih' hiiii” Jooy” ka-ldh”. 27 Hi~ ga~hfnaay’
llay' ta kih' dsa=, 1a-1lu’ he- laay' Hi-ga*1éé'ngo". 28 Ta*
jmee- dsaa~ hoh” hndh” he- jwahn* la-. Ja* koo~ hor~ nuu'
1a+jéé- hi- tadh’ to-hgg- téén® kiyh'. 29 Hi* l4+jéé* hi- gajmee”
he- llu’, 1a+jiiyh- mah" tééy" jee’ chaay- tdad”. Hi* la-jéé- hi-
ga“jmee” he- hliih', 14+jiiyh” mah' dsa-nddy" kyaah’ dso’jwii’
ba-.

Cha- ba’ he- jmee* ju'dsoo” kih' Joo” Dio

30°Ni* miih- sa* le” jmeen" jee’ téén- hiiin*. La*koo- te'
man* kih' Taa* kyaan*, ko-ja- ba’ te' llan* ta’ kih' dsa*. Hi*
kyaah’ ju'dsoo” jmah’ ba llan* ta’, jééh” sa* hnoohn* he-
hnoon' hfiiin=. Hnoohn* he- hngg' Taa* hi- ga*chee’ jnd” ba‘.
31 Chermah' hiiin* ba’ jmeen* ju'dsoo” kin*, sa* jmaa’
ju'dsoo” kin* ld-ja-. 32 Chaa- ga’ jiiah” hi- jmee* ju'dsoo”
kin*. Jnd” man=*, ju'dsoo” he- jmeey* kin*, la' dsoo”.
33 Ga*cheeh* hndh” dsa- hi- na’ngii” juu' kih' Jwaa-,



San Juan 5, 6 19

hi+ 14+jé+ he- ga*jdyh” ja-, la' ju'dsoo”. 34 Sa* jmee~* bii’
ki~ jnd” ju'dsoo” kih' dsa*. He- llu' kyah' hndh” ba’ ja-,
he- ga*jmee” Jwaa- ju'dsoo” kin*, mah" ld+ja- lddh” hnah”.
35 Hi- he” ma“ laa' ld*koo- wa’‘je- he- na-hih~ mah' ma’ kwa*
jméé’. Hi* ga*ld~chaa* hndh” llu’ miih- jmii- kyaah” juu'
he- ga~kway” ja-. 36 Pero cha- ga’ jyoh” he- jmee* ju'dsoo”
kin* he- jugth- ga’ la~koh” ga“ ju'dsoo” he- ga*jmee” Jwaa-.
La+jé- ta” he- ga*kwééh' Dio jnd” mah' mi‘ten", ja-ba’ ta” he-
jmeen= la-, jmee* ju'dsoo” kin*, Taa* ba’ he” hi- ga~chee' jnd”.
37 Hi~ Taa~ hi- ga*chee' jnd”, ga*jmeey” ju'dsoo” kin* ka-1dh”.
Ni* koo~ héd’ sa* ga*nush- hndh” 14~ ma’ ga~hlééyh”, ni*
la-ja- sa* ga*jéeh" hnih”. 38 Hi* ni* sa* ga*ja” juu' kiyh' neh~
tuh-hoh” hndh”, kih' he- sa~ heeh” hnah” kih" hi- ga-cheey".
39 Ja- héh- da’ hndh” kwee- ld-koo- na-sii- juu' kih' Dio.
Jééh”, laah” hndh” kyaah’ juu' na- chaah- hnidh” tda”. Ja-ba’
juu' na- jmee* ju'dsoo” kin* ka-lah”. 40 Ni+ 14+ja- sa~ hnooh-
hnéh” juu' kin* mah' jmeen* chaa- hnah” tag”.

41’Ja* he- hnoon' mah' leen” jggh' cha’né’ dsa-.
42 Jnad” kyuun* hndh”, man* kwee- sa* hnaah* hndh” Dio.
43 Jnd” ma-jan~ kyaah” mada- kih' Taa>, mah' hndh” sa~ heeh’
jna”. Pero wa‘ra- ja' jiiah” 18+ hyoh- dséy" hiiiy”, tda” sa*
tddh” hndh” jmeeh- he' kih' hi- he”. 44 Ha- 14+ja- 14*dsoo”
hoh” hnéh”, jééh” hnooh” hndh” ha- 14+ jee’ leeh” hndh” kaah’
cha'né” dsa-kyaah” hnidh” hi~ sa* hnooh” hndh” mah' leeh”
hndh” kaah’ cha’né” Dio. 45 Ta* jmee- hndh” huw dsé- jnd”
hnéén- hndh” cha’né” Taa* kyaan*. Moisé, hi- kyeh” hnah”
o7jgh* dsé- kih', hi- he” ba” hnéé~ hnah”. 46 Wa‘ra- jah” kih'
jmeeh- hndh” dsoo” hoh” he- ga*jah” Moisé, 1d-ja- jmeeh-
hnéah” dsoo” hoh” juu' kin* ka-1dh”. Jééh”, he- ga=siiy” ja-,
hlééh- kin* ba‘ ja-. 47 Pero cher'mah" sa* jmeeh- hndh” dsoo”
hoh” he- ga*siiy” ja-, ha- ba’ la*ja- 14~dsoo” hoh” hndh” juu'
kin=*.

Ga*aih- Jests hiia” mil dsa-fiatth-
(Mt. 14:13-21; Mr. 6:30-44; Lc. 9:10-17)

6 1 Ma-ngéé” he- ja-, ngoo' Jestis ta* hngaah* ko-taa-
jmi-jagh- he- hla- hwa' Galilea, ja-ba’ he- jayh” kih'
Tiberia. 2 Jwé€” dsa- ma“ chaa- kaah* kiyh', kih' he- ma“ jééy~
la~jé+ he- juh-gaa- he- ma’ jmeey* ld-koo- hd” ma’ mi-hlday”

hi- dsaah’. 3 Ja-ga’ ga~wii' Jests ta* jee’ chih' koo~ lle’koh”

mah' jee’ ja- ga~tooh* jnddh' discipulo kyaayh’. 4 Jmii’ ja-
ma-ya-jah* té' jmii- he- kuh- dsa- judiu borrego mah'. 5 Ma“
ga“jég’ Jesus jwée” jwérte dsa- hi- ya*nada' mah' ga-siiyh*
Felipe:

—¢Ha- ba’ dsa’nggn' dsa‘ldn’ miih- he- kuh- dsa- la-?

6 Pero he- ga*jayh” 1d+ja-, he- ma’ hnggy' ma- jé€y'
hee- ja- ma“ jah* Felipe. Jé€h” kywwth~ bih' ha- 14+ jmeey".

7 Mah' ga*jah” Felipe:

—Sa* lee* to! hia-loo” jmii” ta’ he- kyaah’ 14n” he‘fiih-
mah' téé' l1a+jéé- dsa- ma* miih-.

8 Mah' ga=jah” jaa- discipulo kyaay', Andre’ ggh~ Simén
Pee’:

9 —Jee’ la- hdd” jaa- chih- hi- kye- hfia” he‘fiiih~ he- na-la-
kyaah’ cebada, kyaah” uu' hmooh- mah'. Pero ha- lee* he- oo~
kih' 14-jéé~ dsa- hi- tddh’ na- —ga=jayh”.

10 —Chiih- 14+jéé~ dsa- na-, wa’ dsa-taayh* wa’ gyay- hwa'
—ga=jah” Jests.

Jee’ ga*taayh" ja-, ma’ cha- cha-miih- nuu-. Kih" la+jéé~
dsa- hi- ga~taah® jee’ ja-, ma*la- dsa-hatwh- ma“ tee' koo~ hiia”
mil. 11 Ga*ka' Jesus he‘iiih~ ja-, ga~kway” ti-hmaah” kih' Dio.
Ma-la* ma-kway” ti-hmaah’, ga*jmeey” jwi he‘fiiih~ ja- mah'
ga~kwééyh' discipulo. Hi* ja-ba’ 14+ja- ga*jmee” discipulo
kyaah’ hi- ma“ tddh- hwa'. Hi* ja-ba‘ 1a*ja- ga*jmeey” kih'
hmooh- mdh" he”, gakwééyh' dsa- ha- koo- jiih' ma’ hngg'
la-jaa- 14*jaay-. 12 Ma-la- ma-ké¢' 14*jéé- dsa-, ga“jmee”
Jests mada- kyaa' jnaadh' discipulo:

—Juuh® hndh” 1a-jé- jwi* he- ma-chaa~ na- mah' sa* hee”.

13 Ma-la* ma-juwh' 14+jé~ jwi’ he- ga=chaa’ ja-, ga~kah'
gya*to” sa‘miih- jwi” kih' hfia” he‘fiiih~ he- ma’ na-la- kyaah’
cebada. 14 Ma’ ga*jéé' dsa- he”, he- juh-gaa- he- ga*jmee”
Jests jee’ ja-, ga*jayh”:

—Ma-ra* ju'dsoo”, hi- na- he” hih' dsa- hi- ngéé~ juu' kih'
Dio hi- ga*jdh” dsa- kih' ja* jmi-gyuu- la-.

15 Pero ma-lith~ ba’ Jesus, he- hngg' dsa- 1a+bii' 1d-jaa’
ma’ tééy~ mah' ma’ jmddy' rey kyaay', he-ja- koo~ ka-1dh”
ga~wiiy' ta* lle’kgh” ja- mah' ga*jay” hiiiy”.

Ga*ngé” Jesus né’ jmii-
(Mt. 14:22-27; Mr. 6:45-52)

16 Ma“ ga*nut- jmii ja-, ma~la*~ jnddh' discipulo ba’
ga*jiiaa’ jnddh' ta* cha’hoo” jmi-juah- ja-. 17 Ga*tooh" jndah’
neh* na‘moo” mah' ga*ngg' jnddh' haa’ jnddh' jmi-jush- ja-,
ta* hngaah" jee’ chee- Capernaum. Ma-na-hoo- go-te' hor~ ja-
ni* sa* ga’ ma-jah~ Jests. 18 Pero ja' koo- lle” tad”, la+jiih'
ga*lgg' hluh* jmii-. 19 Ma-la-ggy” koo~ hia” jiii” kilémetro
né’ jmii-, ma’ ga*-jéé’ jnadh"' Jesus ja' ya*jayh* kih' na‘moo?,
ngéy- né” jmii-, mah' ga*la-gah’ jnadh'. 20 Pero ga*jah” Jests
sityh* jndah':

—Jnd” ba’ la-, ta* wa’ gah' hnih”.

21 Ja-ga’ ga~heeh’ jnddh’ 1a~kaa- tuh-dsé- jnadh' neh~
na’moo” ja-, hi* chah” ba’ ga=téé” jnaah' hwa' jee’ ga*ngg’
jnaah' ja-.

Jwéé” dsa- ga“hnaah- Jestis

22 Ma’ ga*jnd’ jyoh” jmii, dsa- hi- ma’ tddh ta* hngaah*
jee’ gahwéé- jnaah' ja-, ga*la-liih-, ma*la* jnadh' discipulo
ba’ ga*tooh* jndah' neh* koo~ ba” na“moo” he- ma“ hii” jee’
ja-. 23 Ta’kojiih' ja- ga=lloo! jyoh” ga na’moo” he- ga~hwéé-
ta* jee’ jwii- Tiberia, ja-ba’ koo” jee’ ga*taah hfia” mil dsa-

hi- ga~kuh- jee’ ja-, jee’ ga~kwa” Jesus ti‘/hmaah- kih' Dio.
24 Ma’ ga*jéé' dsa-, mo*=so* chaa- Jesus ni* discipulo kyaay"
jee’ ja-, ga*taayh neh* na’moo” he- ma‘ hii- jee’ ja-, ga*nday"
ga~hnddyh Jesus ta* jee’ jwii- Capernaum.

Hiiii” Jests laa" he‘iiiih~ he- jmee* chaa- dsa-

25 Ma“ ga-lla*nddy" ta* hngaah* ja-, ga*jnadyh*- Jesis mah’
ga*siiyh:

—Ta-jwoh’, shee- ba” hor~ ma-fieh’ hne-?

26 Mah' ga*jah” Jesus siiyh*:

—Ma-*ra* ju'dsoo” jwééhn~ hndh”, ma-ya-naah' hnah”
hnaah- jna”, ja* kih* he- ga*jééh* hnidh” he- juh-gaa- he-
ga*jmeen'. Hnaah* hndh” jnd” kih' he- ga~kuh' hndh” 1a+jiih'
ga~kée' hndh” ba’ ja-. 27 Ta* wa’ hee” hoh” hnidh” kih' ma’
he- dsa-lla*. Wa’ hee” hoh” hnidh” kih' ma" he- sa* lla*, he-
jmee’ chaa- dsa- tdd”. He- la- na- ma' he- kwa* Hi-ga*1€éé'ngo"
la-. Jé€h”, Taa~ hi- laa’ Dio, ga~hfaay" jnd” kih' he- la-.

28 Mah' ga*ngii” dsa- he” juu' kiyh"

—:Hee- na- ga*té¢” jnddh' jmeen” mah' jmee’ jnadh" 13-
hngg' Dio? —ga=jdh” dsa- he”.

29 —He- la- ba’ hngg' Dio jmeeh' hndh”, he- jmeeh' hndh”
dsoo” hoh” kih' hi- ga*cheey' —ga*jah” Jesus siiyh*.

30 —;Hee- koo~ he- juh-gaa- heeh' jnddh’, mah' jéé” jnaah’,
ja—ga’ jmee’ jnddh' dsoo” dsé- jnadh' kyah'? ;Ha- 14~ la* he-
jmeeh' mah' jéé” jnaah'? 31 Dsa- ma-gyuh- kyaa® jnaah'
ga~kuyh- mand jee’ la' hwa' kii* ja-, 14*koo- na-sii- juu' kih'
Dio: “Hefiiih~ he- ja' gyush' ba“ ja-, ga*kwééh' dsih” mah’
ga~kuyh-” —ga=jah” dsa- siiyh-.

32 —Ma-*ra* ju'dsoo” jwééhn~ hnidh”, ja* he” Moisé
hi- ga~kwa” he‘niiih~ he- ja' gyauh'. Taa* kyaan* ba“
he” hi- kwééh~ hndh” ma“ra* he‘fiiih~ he- gwa” gyuuh'.

33 Jééh” he‘niiih~ he- kwa* Dio, hi- he” he” hi- ga*jfiaa’
gyauh', hi- jmee* chaa- dsa- jmi-gyas* —ga*jah” Jesis
ga“-siiyh-.

34 —Kwééh jnadh' taa” hesniih~ ja-, Dsa-jggh' kyaan*
—ga=jah” dsa- he” siiyh-.

35 Mah' ga*jah” Jests siiyh*:

—Jnd” he” laan' he‘fiiih~ he- jmee* chaa- dsa-. Hi- jmee’
ko-joh” kyaah’ jnéd”, jih’koh” sa* ja= 14*kyoyh=. Li*ja-, hi-
jmee* dsoo” dsé' kin*, sa* ja* la-kii- dséy" jih-koh” jih-lih”.

36 Pero jwééhn~ hndh” ka-lah” 1d~koo- ma-jwééhn' hndh” jaa“,
ma~ke* ma-jééh* hnidh” jnd”, sa*~ ma-jmeeh’ hndh” dsoo” hoh”
hnah” kin*. 37 Ga*14+*jéé+ dsa- hi- taah- Taa* goon*, hi- he”
gonda” kin*. Hi* 14+jéé~ hi- go-naa” kin*, sa* bee- jnih”.

38 Jéeh”, sa* ga*jiiaan’ gywth' mah' jmeen* 14- hnoon' hiiin-.
Ga=jhaan’ mah' jmeen* 14- hngg' hi- ga-chee' jnd” ba’. 39 Taa:
hi- ga*chee' jnd” hyoh- dséy" ld-1a- ba’. Sa* hngoy' dsa-hgg’
ki* jnd” ni* jaa- hi- ga~taayh- goon* mah' ga=14-jéé- ba’ hi-
he” mi‘jiihn* wa‘ra- ga*té” jee’ llaa*~ jmi-gyuw*. 40 Hi- ga*-chee’
jna” hyoh- dséy" 1a+~la-. La+jéé* hi- go-nada” kih' Jooy” mah'
jmee"' dsoo” dsé kiyh', hi- he” ba’ jmeey' chaa- tdd”. Mah'
jnd” ba’ mi‘jiih* jnih” wa‘ra- ga*té” jee’ llaa* jmi-gyuu~
—ga~jah” Jests sith~ dsa- he”.

41 He-ja- ga*lgg" dsa- judiu he” cha-haiy~ hlééyh- wii” kih'
Jesus, kih! he- ma“ jayh”, laay' he‘fiiih~ he- ga*jyoo* gyuuh'.
42 La*la- ga*jayh”:

—¢Ja' he” hi- na- joo” José? Kyuu* ba’ jne’ cho' jmiiy-.
¢Ha-1d-ja- he- jayh”, ga*jnaay" gyuuh'?

43 Mah' ga=jah” Jesus siiyh* ka-1dh”:

—Tuw hnih” he- cha-hdih= jnd”. 44 Ni- jaa- sa* le” ja*
kih' hfii” kyaah’ jnd” cher'mah Taa* hi- ga-chee’ jnd” sa*
ga“taayh- goon*. Mah' jnd” ba’ mi‘jijh* jnih” wa‘ra- ga*té”
jee’ llaa* jmi-gyww-. 45 La~la- na-sii- kooh~ ko-1laa’ hi- ma’
ngéé~ juu' kih' Dio 1lo”joo": “Dio ba’ mi-té¢- 1a-jéé~ dsa-.”
La*ja-, la-jéé~ hi- ga*nuu” hi- ga*la-tééy- kih' Taa>, ya-nady”
kyaah” jna”.

46 °Sa~ chaa- hi- ma-jéé- Taa . Ma*la* hi- ja' jee’ gya' Dio
ba’, hi- he” ba” ma-jéé- Taa . 47 Ma*ra* ju'dsoo” jwééhn~hnidh”,
hi- jmee* dsoo” dsé' kin*, hi- he” ba’ chaa- tda”. 48 Jnd” he”
laan’ hefiiih~ he- jmee* chaa- dsa-. 49 Dsa- ma-gyuh- jnan*
ga~kuyh- man4d jee’ la' hwa' kii* ja-, pero ga*juuy’. 50 Pero hi-
la- he” he‘fiih~ he- ga*jyoo* gyauh' mah' 1a-jéé+ hi- ga*kuh-
kiyh' mo*so* juuy”. 51 Jnd” he” laan' he‘fiiih- jiih* he-
ga“jyoo' gyuwh'. Hi- kuh* kih' hefiiih- la-, chaay- tda” ba-.
He‘niih~ he- kwa* jnd”, la' ngo" kin*. He- ja- kwan* mah" la-ja-
jmee' chaa- 14-jéé* dsa- jmi-gyus- —ga=jah” Jests siiyh*.

52 He-ja- dsa- judiu he” ga*ti- ga*chooy” juu' kyaah”
goyh-:

—¢Ha- ld+ja- kwa' dsa- na- ngo" kih' mah" kihn‘?
—ga~jayh”.

53 Mah' ga*jah” Jests siiyh*:

—Ma-ra* ju'dsoo” jwééhn~ hnidh”, cher'mah’ sa~ ga*kuh'
hndh” ngo' kih' Hi-ga*1éé'ngo" la-, hi* sa* huh' hndh” jma-
kiyh' ka-1dh”, sa* tééh' hndh” jee’ jmee' chaah- hnah” taa”.

54 Hi- kuh* ngo' kin* mah" hiyh' jma- kin* ka-1dh”, chaay-
tda” ba’. Hi* jnd” mi‘jiih* jnih” wa‘ra- ga*té” jee’ llaa~
jmi~gyaw*. 55 Jééh” ngo' kin*, koo~ he- la- ba” ma' he- jmee’
chaa- dsa-, 1d-ja- ka-1ah” kih' hi- hih' jma- kin*, koo~ he- la-
ba‘ jmee' chaay-. 56 Hi- kuh- ngo" kin* mah' hiyh' jma- kin*
jay' koo~ hweh- kyaah’ jnd” hi* jnd” jan* kyaayh’ ka-1dah”.

57 Taa- hi- na‘jiih= ga*chee' jnd”, hi~ jnd” chaan- ta*la* kih'
Taa. Ja-ba’ la-ja-, hi- kuh- ki* jnad”, ta*la* ki* jnd” ba’ chaay-.
58 He- la- ja-, he’fiiih~ he- ga*jyoo' gyuuh'. Sa* la' 1a- la’
mand he- ga*kuh- dsa- ma-gyuh- jnidn* hi* ma*ra* he- ga*juu’
bih'. Pero hi- kuh* he-iiiih- la-, chaay- tda” ga*la-jé- joh”
jmii cha- ba” —ga*jah” Jesus sith~ dsa- he”.

59 La+jé* juu' la- ga*kwa” Jesus neh~ gwah* mah- kih' dsa-
judiu jee’ jwii- Capernaum.

Kyaah- juu' la- jmee* chaa- dsa- tda”

60 L3* ma’ ga*nuuy” juu' ja-, jwée” discipulo kyaay" ga*jah”:

—Jwééh" la' juu' na-. jHii- ga mo* tih! dsé' nuu’ juu' na-?

61 Ne’ ba’ Jestis he- ma‘ tddyh’ ma’ cha- ma‘ hiady~ kwaat™
kih' juu' he- ga~hlééyh” ja-, he-ja- ga*jah” Jests siiyh*:

—¢:Che’ ma-toh” wii” kyah' hndh” juu' kin*? 62 Ha- ba’ 1a~
jmeeh' hndh” ja-, wa‘ra- jah” kih' jééh' hnah” Hi-ga*1é€'ngo’
la- wii' ka-ldh” jee’ ma gyay' jda'. 63 Jmi-lle” ba’ he- jmee*
chaa- dsa-, pero jmingo' sa* cha- he- le” jmee’ ni~ miih-.
La~jé* juu' he- ma-jwééhn' hndh”, gwa” kih' jmi-lle” ba‘ na-,
hi+ 1&+ja- jmee* chaa- dsa-. 64 Pero chaa- ko-llaa” hnah” hi-
sa* ma-jmee” dsoo” dsé’ kin- —ga=jah” Jesus.

Jééh” ma-kyuu* bih' jaa' hii- na- hi- sa* 14*~dsoo” dsé’
kiyh', hi* kyuuy* hii- na- hi- ngééy" kih' dsa*. 65 Mah'
ga-jayh” ka-lah”:

—He-ja- ba’ na- ma-jwééhn' hndh”: “Ni* jaa- sa* le” ja-
kih' hiiii” ki~ jnd” cher'mah" sa* ga*taah- Taa* goon=-.”
ga~biiy' kih', mo*so* ga*jmeey” ko-jgh” kyaayh’. 67 Ja-ga’
ga-siiyh* 1d+jéé- gya*tuu” jnddh' discipulo kyaay™:

—¢Che’ hnooh- hndh” go’nddh” hndh” ka-ldh” ld-na-?

68 He-ja- ga*jah” Simo6n Pee’:

—Dsa-jggh' kyaan=, hii- ga’ na- kih' dsa’ng¢' jnaédh".

Jaa- hne- ba’ kyeh’ juu' he- jmee* chaa- dsa- td3d” ga*la-jé-
joh” jmii” cha-. 69 Ma-dsoo” ba’ dsé- jnddh' kyah', ma-fie’ ba’
jnddh' hne- he” Cristo, Joo” Dio jiih~ —ga=jah” Pee’ siiyh*.

70 Mah' ga=jeeh- Jesus juu' kiyh":

—Ja' ga“lleehn 14-jéé- gya*tuu” hndh” mah’ jaa- jee’
13-jéé- hnah” laa' dsa- kyaa' hi-sa*1lu'? —ga=jah” Jesus
sityh*.

71 He- ma“ hlééyh- kih' Juda Iscariote, joo” Simén ba’ ja-.
Jéeh” Juda he”, hi- gangééy"' kéé- ga’, ma’ laa' jaa- kih' jee’
la-jéé- gya“tuu” jnaah'.

@oh- Jestis sa* ma’ heeh” kiyh'

1 Ma-ngéé” he- ja-, ma’ ngé* Jests hwa' Galilea. Mo*so*

ma’ hnggy' ma’ ngééy” ta* Judea, jééh” dsa- judiu ma’
hnooyh- ha- 14+ jee ma’ jngééyh'. 2 Ma-ya-jah* té' jmii- kih'
dsa- judiu, he- ma“ hiiy- hmiih- jee dsa-taayh* ma“ té- jmii.
3 He-ja- ga*jah” ggyh- siiyh*:

—Gwa- hne- ka-1dh” ta* Judea, mah" jéé' discipulo kyaah'
hi- tddh” jee’ oo* ha-1d+ la' he- juh-gaa- he- jmeeh-. 4 Jé€h”,
jaa~ hi- hngg' mi-jndad- hiiii”, sa* jmeey~- ta’ kiyh' jee
na-hmié’. Hne- ma-lgoh* jmeeh- l4+jé~ he- na-, mi-jnaa'
hiiaah' cha'né’ 14*jéé+ dsa- jmi-gyau* —ga*jah” ggyh- siiyh*
Jesus.

5 Jééh”, ni* ga’ ggyh- sa* ma’ heeh” kiyh'. 6 Ja-ga’ ga*jah”
Jesus siiyh*:

—Sa* ga’ ma-ja~ jmii’ kin*, pero kyah' hndh”, wa’ he- cha-
he- jmii ba’ llu' kyah' hndh”. 7 Dsa- hi- chaa- jmi-gyau- la-
sa* le” jmeey' na-h@gyh” kyah' hndh”. Pero jnd” na-hdayh-,
kih" he- mi-jndan' he- jmeey* he- hliih'. 8 Go-ndi” ba’ hnah”
jee’ té- jmii” ja-. Pero jnd” sa* niin®, jééh” sa* ga’ ma-dség’
jmi# kin*.

ja-. Pero sa* ngooy" jnd”hd@” mah' sa* jé€' dsih”. 11 Pero dsa-
judiu ma“ hnaayh- Jesus jee’ té- jmii” ja-, ma’ jayh”:
—¢Na- hi- he”?

12 Dsa- hi- ma“ tddh jee’ jmii” ja- ma’ hlééyh* juu' hii-,
ma’ cha- ma’ hddy~ Jesis. Ma’ jah” jwéé” dsa-:

—Dsa- lluu’ ba’ he”.

Pero jiah” ma’ jah”:

—Jah~ha', koo~ mi-gaay* dsa- ba“.

13 Pero ni* jaa- dsa- sa= ma’ hlééh* jnd”ha” kih' Jests, kih'
he- ma’ gayh- dsa-ta’.

14 Ma-té” to'dsaah* jmii, ja-ga’ ngoo' Jesus jee’ ma“ chih'
gwah* mah' ga*lggy"' hlééyh~ dsa-. 15 Peer- ga*ld-dsaa~ dsé'
dsa- judiu, mah' ma“ jayh”:

—Ha- la*ja- he- kyawh~ dsa- na- cha-miih- hi* sa* cha- jee’
fieey’ ga*mi*téey- hiiiy”.

16 Mah' ga*jeeh- Jestus juu' kih' dsa- he”:

—Ja* he- la’ kin* nwth~ he- kwan* la-, la' kih' hi- ga*chee’
jnd” ba’. 17 Hj- lla* dsé"' jmee’ 14- hnge' Dio, la*kyauyh~ ha-
la+ la' nath- he- kwan* la-, che’ he- gwa- kih' Dio, o che’
he- hlééhn’ kwaat~ kin* ba-. 18 Hi- hlééh~ kwaat~ kih" hiii”,
he- hnooyh- ha- 14+ jee’ jmady' hiiiy” jggh' ba‘ ja-. Pero hi-
hnooh- ha- 14+ jee’ jmidy' jegh' hi- ga-chee' jnd”, hi- he” ba“
hi- hlééh* ju'dsoo”. Ni* miih- sa~ hladyh- kyaah” juu' kiyh'.

197;Ja' gakwééh' ba’ Moisé hndh” ley mah' ni* jaa- hndh”
sa* ga*mi*teh* hndh”? ;He-la' hnooh- hndh” jngééh' jna”?

—Sa* chaa- ni* jaa- hi- jngééh" hne-. Hi-sa*llu' ba’ na- haa-
tuh-hoh”.

21 He-ja- ga*jah” Jests siiyh:

—Ga*la-jéé- ba’ hndh” ga*la-dsaa~ hoh” kih' ga*jééh*
hnéah” ga*jmeen" koo~ he- jgh-gaa-. 22 Dsoo” ba“ jdh’ jne’
Moisé ga*lla” nath~ he- ggh* jmi-ngo’ jnén*. (Pero ja*
he” Moisé hi- ga*lla” nusth~ ja-, ko-ja- mangg” kih' dsa-
ma-gyuh- jndn* hi- ma’ chaa- jaa' ga’ kih' Moisé.) Mah" teh-
hndh” jmi-ngo’ kih' dsa-fwwh- 14~kye- jmii he- teeh- dsa-
dsé'. 23 Heeh” ba” hnah” he- wgh* jmi-ngo” kih' gyuu- finth-
jmii’ he- teeh- dsa- dsé' mah' mi-teh* hnidh” 1a-koo- na-sii-
ley kih' Moisé. ;He-la' ja- hnee- hndh” kyaah’ jnd”, kih'
he- ga*mi~hldédn' jaa- dsa-iiweh- jmii- he- teeh- dsa- dsé'?

24 Ta* ka- hndah” kwaat~ kih' dsa* 1d-koo- la' huw dsé- kyah'
hnédh”, kye- hndh” kwaat™~ 1d~koo- lle* ju'dsoo” ba’ —ga*jah”
Jesus.

Ga*jmeeh" Jestis juu' ha- ta* jay'

25 He-ja- ga*jah” ko-llaa” dsa- hi- ma“ chaa- Jerusalén:

—¢Ja' hi- na- na- hi- hnaah- dsa- mah' jngééyh'?
26 ;Ja' hi- he” na- cheh' hlééh- to*lo* né la-jéé+ dsa-,
hi* sa* chaa- hi- hlééyh~ ni* miih-? ;Che’ jahn’ dsoo”
ma-heeh- dsa-ta’ he- laay"' Cristo? 27 Pero dsa- la-, fie” ba’
jne’ ha- chaay-. Hi* wa‘ra- ga“té” jee’ ja* Cristo, ni* jaa- sa*
fie- ha- ta* jay-.

28 La~koo- ma’ ga*nuu” Jesus ld+ja-, 14 ma-cheyh' ja-
hlééyh~ dsa- jee’ chih' gwah~* ja-, ga~hlééyh” koo- ki-gaa~:

—Jwah” hndh” kyuuh* jnd”, hi~ fieh” hndh” ha- chaan-.
Pero sa* ma-jan~ jee’ téén- hiiiin*. Hih' hi- ga-chee' jnd”
jmee= ju'dsoo” jmah’. Hi- he” sa* kyuuh* hndh”. 29 Pero jnd”
kyuu* jnih”, jééh” kih' bih' ya~héén'. Hi- he” ba’ ga*chee" jnd”
—ga~jah” Jests.

30 He-ja- hnge' dsa- ma’ saayh', pero ni* jaa- sa*
ga*~tuu- dsé' ma’ choo' goo-, jééh” sa~ ga ma-té” hor~ kiyh".
31 Jweéé” dsa- hi- ma’ tddh jee’ ja- ga*la-dsoo” dsé’ kiyh'.

—Warra- ja' Cristo, ¢che’ hi- he” ga’ jmee' cha-ga‘miih- he-
juh-gaa- 1a*koh” ga’ dsa- la-? —ga=jah” ko-llaa’.

Ga*li*hngg' dsa- fariseo ma’ saah' Jests

32 La*- ma’ ga*nuu” dsa- fariseo he”, he- hlééh~ dsa- la-ja-
kiyh', he-ja- ga*jmeey” mada- ko-jgh” kyaah’ dsa-kaah kyaa'
jmi-dsa- mah' sooh' poo- kyaa' gwah~ kiyh'. 33 Mah' ga*jah”
Jesus siiyh*:

—Miih- jmii- ga’ gyan’ kyaah” hndh”, naah- ba’ jnd” kih'
hi- ga*chee' jnd”. 34 Ja-ga” hnaah' hnidh” jnd”, pero mo*so*
jnadh* jnd”. Mo*so* le” go'ndah' hnah” ha- jee’ naahn-
—ga~jah” Jests.

35 Dsa- fariseo he” ga*lgg' ngiiy~ juu' kih' dsa-kyaayh’:

—¢Ha- ta* dsaah' hi- na- mah' mo=so* jnddh* jnih”? ;Che’
dsaayh' la-kaa- jee’ tddh” dsa-goo~ jne’ hi- na-saa- na-jiiee”
jee’ kih' dsa- griego mah' dsa-hlééyh" la-kye- dsa- griego?

36 ;Hee- ba” hngg' jah” juu' he- ma-hlééyh” na—: “Ja- ga’
hnaah' hndh” jnd”, pero mo*so* jnddh* hnah” jnd”, mo*so*
le” go'nddh' hnidh” jee’ naahn-"?

Jests kwa* jmii- he- jmee* chaa- dsa- tdd”

37 Hih* ga’ ma‘ja-, la’ jmii” jush- kyaah’ jee’ ga*dsaa’ jmii
ja~. Ga*noo- Jesis mah' ga~hlééyh” kyaah’ cha-miih- be”:

—Cher'mah’ chaa- hi- 1a-kii- dsé’, wa’ jay- kyaah’ jnd”
mah' wa’ hiyh” jmii- he- kwan*. 38 Le” kiyh', 14~koo- na-sii-
juu' kih' Dio, hi- jmee* dsoo” dsé’ kin*, la-koo- jmi-jutth- he-
na‘jijh- hya* neh* tuh-dséy' —ga+-jah” Jesus.

39 He- ga*jayh” la-ja- ga~hlééyh” kih' Jmi-lle” Na-jngii' he-
hyoh* dsa- hi- jmee’ dsoo” dsé' kiyh'. Jmii” ja- sa* ga’ ma-ja~
Jmi-lle” Na-jngii', jééh” sa* ga ma-saah' Jests gywah' mah’
leey” jooh'.

Ga*tee” ga“jéé” dsa- kwaat~ kih' Jests

40 Ma“ ga*nuu” dsa- hi- ma’ tddh’ jee’ ja- juu' kih' Jests,
ko-llaa” dsa- he” ma“ jah”:

—Ma-ra* ju'dsoo”, hi- la- he” hi- ngéé~ juu' kih' Dio hj-
hii” juu' kih'.

41 Hi* jaa- ma~ jah”:

—Hi- he” he” Cristo.

Pero jiah” ma’ jah”:

—¢Ha- 14~ 1a' juu' ja-, heh' ya-héé' jaa- dsa- Galilea lee”
Cristo? 42 ;Ja' jah” juu' kih' Dio, sa‘ju- kih' David ba’ ya-hég'
hi- laa" Cristo? Hi* ja-ba’ jwii- mdh- he- chee- Belén jee’ ma“
chaa- David, jee’ ja- ba’ ya-héé' Cristo.

43 He-ja- ga*laa’ to’ nad’ dsa- kwaat™~ kih' Jests. 44 Ko-llaa“
dsa- he” hngg' ma‘ saayh' pero ni* jaa- sa* ga*tuu- dsé' ma’
choo' goo-.

Sa* ga*heeh- dsa-ta’ juu' kih' Jestis

45 Ja-ga’ ga*nda* poo- he” jee ma’ tdah’ dsa-kaah’ kyaa'
jmi-dsa- kyaah’ dsa- fariseo. Mah' ga*jah” dsa-kaah” he”
sityh*:

—¢He-la' sa* ma-teeyh ta* la*?

46 He-ja- ga*jah” poo- he” siiyh*:

—Ni* koo~ hd’ sa= ma-hlééh” ni* jaa- dsa-fiwah- 14-koo-
hléeh* dsa- he”.

47 He-ja- ga*jah” fariseo he” siiyh*:

—¢Che’ la~kye- hndh” ma-ld-gah* hndh” juu' kiyh'?

48 Ni* jaa- jnddh' dsa-ta’ ni* dsa- fariseo ma-heeh’ jnddh’

juu' kiyh'. 49 La-jéé- dsa- hi- tadh’ na-, hi- sa* kyuwah~ ley,
kyaayh’ dso’jwii” —ga=jah” dsa-ta” he”.

50 Nicodemo, hi- ma‘ laa' dsa-kyaayh’, hi- fiee” koo~ ha-
ta*la~ hwé' jeer ma’ gya' Jesus, gajayh” siiyh-:

51 —La~koo~ jah” ley jnén* sa* le” cheen’ dso’jwii” né” kih'
dsa*, cher'mah’ jaa' sa* ga’ ma-nuan’ kwee- juu' kiyh' mah'
la*ngéé” jne’ hee- na- he- ma-jmeey”.

52 Mah' ga*jeeh- dsa- he” juu' kiyh', ga*siiyh=:

—¢Che’ laah' hne- dsa- galileo ka-1dh”? Hnggh' da’ kwee-
jee’ na-sii- juu' kih! Dio mah' jéé* da’, jih’koh” sa* ma-ya-héé~
ni* jaa- hwa' Galilea hi- ngéé' juu' kih' Dio.

Dsa-mé” hi- ga*jaa” kyaah’ dsa-fiuuh-

8 1 Pero Jesus ngoo' ta* lle’koh” he- chee- Olivo.

2 Ma’ ga*jnd" jyoh” jmii’, ngooy" ta* jee’ chih' gwah~*.
Hi* jwéé” dsa- na’ndd' jee ma’ cheyh' ja-. Jee’ ja- ga~gyay-
ga~hlééyh' dsa-. 3 Hor~ ja- ya*naa’ ta-jwoh’ kyaa" ley kyaah”
fariseo, ya“jddy- jaa- dsa'mé” hi- ga-jaa” kyaah’ dsa-huwh-,
mah' ga*cheeyh- jee’ to'dsaah ja-. 4 Mah' ga*siiyh* Jesus:

—Ta-jwoh', dsa-mé” na- ma-jaa” kyaah’ dsa-fhuuh-.

5 La~koo- lle* ley jnén", ga*jmee” Moisé hih* jngééhn’ kyaah-
kuu’ dsa-mé” hi- jmee* ld-na-. Ha- gah- hne-, ha- 1a- jwah'.

6 He- ma“ kay~ dsé' Jesus ba’ ja-, hngoy' ha- 1a* jee ma’
hniiy' kiyh'. Pero Jesuds ga*gyay- na-juyh- mah' ga-lggy" siiy~
hwa' kyaah’ cha’gooy-. 7 Pero na- ba’ tddyh’ chuuy” kyaah”
Jests, ja-ga’ ga*nooy- ka-1dh” mah' ga*siiyh=:

—Hih' hndh” hi- sa* cha- ni* miih- dso’kye- kih", hi- he”
toné” wa’ te' kuu’ kiyh'.

8 Koo~ ka-ldh” ga*gyay- na-juyh mah' ga*siiy” hwa'
la~hméeé”. 9 Ma’ ga*nuuy” 14-ja-, ma* jaa- ma* jaa- ba’ ga*lgo’
ganidi* ma’ ga*la+liiyh- hnii~ huw dsé- kiyh'. Ga*lge" hi-
kaah’ 1a-kye- hi- méah' ga*néé*. He-ja- ga*ja” ma*la* Jests
kyaah’ dsa-mé” hi- ga*cheeyh- cha’néy’. 10 Ja-ga’ ga*noo-
Jesus jee’ ma’ gya', mah' ga*siiyh*:

—Dsa-mé”, ;na- hi- ma‘ hnii~ kyah'? ;Che’ ni* jaa- sa*
ma-taah- hne- dso’jwii’? —ga*jah” Jesus siiyh-.

11 —Ni* jaa- Dsa-jggh' kyaan- —ga*jah” dsamé” he” siiyh*.

—Ni* jnd” sa* taahn* hne- dso’jwii”. Gwaah- ba’ hne-
kyah', mo*to* jmee- dso’kye- —ga*jah” Jesus siiyh-.

Jests laa" wa‘je- kih' dsa- jmi-gyuu~

12 Ga*lgg" ka-ldh” Jesus hlééh~ dsa- hi- ma“ tddh” jee’ ja-

—Jnd” he” laan' wa’je- kih' dsa- jmi-gywwa*. Hi- nuu’ kin*,
mo=so* ngéy' jwé” hliih'. La*cha- wa‘je- kiyh', he- jmee* chaay-.

13 He-ja- ga*jah” dsa- fariseo siiyh=:

—Ju'dsoo” he- jmeeh- na-, la' kyah' hfiaah' ba hne-.
He-ja- sa* la’ dsoo” juu' kyah'.

14 Mah' ga*jah” Jesus siiyh*:

—Ma-ke* jmeen=* ju'dsoo” ki* hiiiin*, pero ma*ra* he-
la' dsoo” juu' he- jwahn=, jééh” jnd” ba man* ha- na- jan'
hi* ha- na- naahn-. Pero hnidh”, sa* neh’ hniah” ha- na-
jan' hi* ha- ta* naahn-. 15 Hndh” kah- kwaat~ ld-koo- la’
huw’dsé- kyah' hndh”. Pero jnd” sa* kan* kwaat~ kih' ni* jaa-.
16 Hi- ma~ kan* kwaat~ kih' dsa*, jmeen* 14* hngg" ju' dsoo”
ba’. Jé€h” sa* jmeen* hiiiin*, jmeen* kyaah’ Taa" hi- ga*chee’
jna”. 17 Hi* né” ley jnan® na-sii-, kyaah’ uu' dsa- hi- hlééh~
koo- ba’ juu', he-ja- ba’ la' ju'dsoo”. 18 Jnd” jmeen- ju'dsoo”
kin* hi~ Taa: hi- ga*chee' jnd”, jmeey* ju'dsoo” kin* ka-lah”
—ga~jah” Jesus.

19 —;Na~ ba’ Taa: kyaah'? —ga*jah” dsa- he” siiyh*.

Mah' ga*jeeh- Jests juu' kiyh":

—Hnah” sa* kyuuh* jnd”, ni~ Taa* kyaan* sa* kyuuh*. Wa‘ra-
jah” kih" kyuuh~ jnéd”, ja-ba’ 1d-ja- kyuuh~ hndh” Taa: kyaan-.
20 Juu' la- ma’ kwa* Jesus ld-koo- ma’ hlééyh~ dsa- jee’
ma-’ chih' gwah*, koo” jee’ ma“ tooh- dsa- kuu’. Ni* jaa- sa*

ga“saayh’ jee’ ja-, jééh” sa* ga’ ma-lloo" hor~ kiyh".

Ga*jah” Jests: “Sa* le” go’ndih'
hndh” ha- jee naahn-”

21 Koo~ ka-lah” ga*jah” Jests siiyh*:

—Hii~ jnd” naahn-. Ha- jee naahn- sa* le” go'ndah' hnah”.
Hi* hndh” hnaah' ga’ jnd”, pero juuh” ba’ hndh”, 14~ ma-kyaah’
na- ba’ hndh” dso’kye- kyah' hndh”.

22 He-ja- ga*jah” dsa- judiu:

—¢:Che’ jngééyh' hiiiy” he-ja- jayh” la*na-: “Ha- jee’
naahn- sa* le” go’ndadh' hnah””?

23 Mah' ga-jah” Jesus siiyh*:

—Dsa- chaa- hwa' la- ba” hndh”, jnd” laan’ kih' gyush'
jmi~gyuww*. Laah' hndh” hi- chaa- jmi-gyuws* la-, pero jnd” sa*

laan’ kih' jmi-gyuas- la-. 24 He-ja- ba’ na- he- ma-jwééhn’
hnédh”, juuh” hndh” 18- ma-kyaah’ na- ba” hndh” dso’kye-
kyah' hndh”. Jééh” cher'mah’ sa* heeh- hndh” kin*, he- laan’
la~koo- ma-jwééhn' hnah”, juuh” hndh” kyaah’ dso’kye- kyah'
hnah” —ga=jah” Jests siiyh*.

25 —;Hee- ba’ laah' hne-, hii- ba” hne- ja-? —ga*jah” dsa-
he”.

He-ja- ga*jah” Jests:

—L&a* ma’ toné” ga*jwééhn’ hndh” hii- laan’. 26 Cha-
cha-miih- he- jwééhn~ hnidh” hi* ld+ja- he- kan* kwaat~ kyah'
hnah”. Hih" hi- ga*chee' jnd”, hlééyh* ju'dsoo”. Hi* 1a-jé* he-
ga*nuun' kiyh', he- ja- ba’ hlééhn’ dsa- jmi-gyuua*.

27 Kih' Taa~ ba’ ja- ma“ hlééh- Jests, pero sa* ga“la~ngéé”
dsa- he”. 28 He-ja- ga*jah” Jests siiyh=:

—Warra- ga*chaah® hndh” gyash' Hi-ga*1éé'ngo’ la-,
ja—ga’ la~fieh” hndh” hii- jnd” hi~ ld-fieh” hndh” sa* cha-
ni* koo~ he- jmeen~ jee’ téén- hiiiin*. Jwééhn~ hndh” la-koo-
te' he- ga*mi+téé- Taa" jnd”, ko-ja- ba’ te' he- hlééhn’.

29 Jééh” ma-ra* he- kyaah’ ba’ jnd” hi- ga-chee" jnd”. Sa*
ga~beey’ jnd” mah' jan* hiiin*, jééh” jnd” 18~ ma’ jmeen~
ja~ba’ la+jé* he- tih~ dséy' —ga=jah” Jests siiyh-.

dsé" kiyh'.

Hii- laa" joo” Dio hi* hii- na-hnéé-
kyaah’ dso’kye-

31 He-ja- ga*sith* Jests 14+jéé~ dsa- judiu hi- ga*1d-dsoo”
dsé"' kiyh":

—Cher'mah’ ga*hggh” hndh” juu' kin*, leeh” hndh” ma“ra-*
discipulo kyaan*. 32 Hi* la~kyuuh~ hndh” ju'dsoo”, hi~ kyaah”
ju'dsoo” kin* 1ddh” hnah”.

33 Mah' ga“jeeh- dsa- he” juu' kiyh":

—Sa‘ju- kih' Abraham, laa® jndédh'. Jih‘koh” sa* ma-ji-
jnadh' 1a~koo- jaa- hi- na-hnéé-. Ha- 1d+ja- he- jwah” hne-,
1aa” jnaah'.

34 Mah' ga-jah” Jesus sityh~ ka-lah”:

—Ma=ra* ju'dsoo” jwééhn~ hnih”, 14-jéé* hi- jmee-
dso’kye-, na-hnééy” kyaah” ja-ba’ dso’kye- ja-. 35 Dsa- hi-
na-hnéé” jmee* ta’, 1a* ma’ na-hnééy” ja-ba’ kih' dsa-juuy,
jih’koh” sa* leey” jooy”. Pero hi- laa" jooy”, 14~ ma-laa’

ja-ba’ kyaay'. 36 He-ja- cher'mah’ Jogy” ga*lady"' hndh” jee’
na-hnééh” hndh”, ma*ra* ju'dsoo” ma-laah” ba’ hndh”. 37 Ma~
ba’ jnd”, laah' hndh” sa‘ju- kih' Abraham. Pero jmeeh- hndh”
bii' jngééh' jnd”, kih' he- sa* hiih” hndh” heeh” juu' kin-.

38 Jnd” hlééhn’ he- ma-jéén' kih' Tda* kyaan* ba‘, mah' hnah”
jmeeh- he- ma-nush- hndh” kih' tda* kyaah' —ga+*jah” Jests
sityh*.

39 He-ja- ga*jah” dsa- he”:

—Taa~ kyaa' jniddh’ laa' Abraham ba’.

Mah' ga*jah” Jests ka-lah”:

—Warra- jah” kih' he” ba’ joo” Abraham laah' hnah”,
jmeeh- hndh” 1a-koo- ga*jmeey”. 40 Ma-hlééh* ba’ jnd”
ju'dsoo” 1d~koo- ga*nuun’ kih' Dio. Pero na' hnooh” hnidh”
ha- 14+ jee’ jngééh' jnd”. ;Che’ ga*jmee” Abraham ld-ja-?

41 Jmeeh- hndh” ld*koo- jmee* tda* kyaah' ba’ hnah” na-
—ga~jah” Jesus siiyh*.

—Sa* laa" jnadh' joo” wa’ hi- cha- hi-. Chaa- ba’ jaa- Taa:
kyaa' jndah'. Hi- he” hfiii” Dio —ga*jah” dsa- he” siiyh* Jests.

42 He-ja- ga*jah” Jesus ka-1ah”:

—Wa‘ra- jah” kih' Dio laa' Taa~ kyaah' hnidh”, ma’
la~hnaah~ jnd”. Jééh” jnd”, ya~héén' jee’ gya' Dio mah' jan'.
Ja* he- jan' jee’ téén- hiiin*. Hiliiy” ga“cheey’ jnd”, he-ja-
jan'. 43 Kih' he- sa* hnooh- hnéh” nuuh' juu' kin*, he-ja- sa*
hii~ 1a*ngééh” hndh” juu' he- hlééhn la-. 44 Jééh”, hi-sa*1lu’
laa" tda~ kyaah' hndh” he-ja- hnooh- hndh” jmeeh' hnah”
14*koo- hngoy'. JéEh”, hi- he” ga*lop' jngééh* dsa- 14~ ma’
toné’. Sa* ga*jdy” kyaah’ ju'dsoo”, kih' he- sa* cha- ni* miih-
ju'dsoo” kiyh'. Wa‘ra- ga=juuy’, juu' kih' hiiii” bih' hlééyh-,
jééh” laay" ta-juu' dso’, hi* laay’ juw juu' ta-juu'. 45 Kih' he-
hlééhn’ he- la’ ju'dsoo”, he-ja- ba’ na- sa= heeh” hnéh” kin*.
46 Sa- chaa- ni* jaa~ hi- le” badh- jnd” kyaah” dso’kye-. La-ja-,
cher'mah’ hlééhn’ ba’ jnd” ju'dsoo”, she-la' sa* jmeeh- hnah”
dsoo” hoh” hndh” kin*? 47 Hi- laa* kyaa' Dio, juu' kih' Dio ba’
nuuy-. Pero sa* lagh' hndh” kyaa’ Dio, he-ja- ba’ na- sa* nuuh-
hnéah” juu' kiyh' —ga=jah” Jests siiyh=.

Ma“ chaa- ba’ Jestis jad" 1a“koh” ga’ Abraham

48 Mah' ga=jah” dsa- judiu he” siiyh*:

—Teé- ba’ juu' kyaa' jnddh', hne- laah" jaa- samaritano hi-
kyaah’ jmi-lle” hliih'.

49 Mah' ga=jeeh- Jesus juu' kiyh"

—Sa* kyaahn’ jmi-lle” hliih'. Jee’ 14+jé~ he- jmeen-,
jmeen=* he' kih' Taa* kyaan* ba’. Mah' hnédh”, sa* tagh* jnd”
ta’. 50 Sa* hnoohn* ha- 14+ jee’ leen” jgghn', pero chaa- ba’
jaa- hi- hnooh- kin* ha- 14+ jee’ leen” jgghn', hi- he” ba’ lla'
ta’. 51 Ma*ra* ju'dsoo” jwééhn~ hnih”, hi- hgg= juu' kin*
mo=so* juuy” jih-koh”.

52 Koo~ ka-lah” ga*jah” dsa- judiu he” siiyh*:

—Na" ba’ ra” si~, fie” jnddh’, jadh* hne- jmi-lle” hliih'.
Ga*juu' ba” Abraham, hi* ga*juu' ba’ ld+jéé*- hi- ma’ ngéé~
juu' kih' Dio llo”joo'. Mah' hne- jwah”: “Hi- hgg* juu' kin* sa*
juuy” jih’koh”.” 53 ;Che” jegh' ga’ hne-, la~koh” ga’ Abraham,
dsa- ma-gyuh- jnén®, hi- ga*juu'? Hi~ ga-juu’ ba’ 14-jéé- hi-
ma’ ngéé~ juu' kih' Dio. ;Hii- na- jmadh* hfiaah'? —ga*jah”
dsa- judiu he” siiyh-.

54 —Warra- jah” kih' jnd” jmddn- hiiiin* jogh', sa* jmaa’
ni* miih- 14-ja-. Taa* kyaan* ba’ he”, hi- jmaa~ jnd” jgghn', hi-
jwah” hndh” laa' Dio kyaah' hndh”. 55 Pero sa* kyuuh* hnah”
hi- he”, jnd” ba’ kyuu* jnih”. Cher'mah' ga-jwahn' sa* kyuu-
jnih”, jmaan= hiiin* jaa- hi- tajuu', 14*koo- laah' hndh”
tajuu' dso’. Pero jnd” kyuu* jnih”, hi* hggn* juu' kiyh'.

56 Abraham, dsa- ma-gyuh- jnédn*, ma’ jéé- dséy" la-koo-
ma’ jogy™~ he- lloo~ koo- jmii” jé€y" jnd”, hi- ga“jéey" ba’,
he-ja- ga*la-chaay* llu' —ga*jah” Jesus siiyh-.

57 —Ni* to*lo*gya” ji-fie- sa* ga ma-hdadh’ hne- mah'
jwah” ma-jééh~ Abraham —ga=jah” dsa- judiu he” siiyh*.

58 —Ma-*ra* ju'dsoo” jwééhn~ hndh”, jai' sa* ga- ma-chaa-
Abraham, ko-ja- ma-chaa- ba’ jnd” —ga*jah” Jesus siiyh-.

59 He-ja- ga~ka' dsa- he” kuu” mah' ma“ tey' kiyh'. Pero
ga~hmaidh- Jesus jee” kih' dsa*, ya*hééy' jee ma“ chih' gwah~*
ja-. Ga*ngééy” jee’ tdah’ dsa-, ngaayh'.

Ga*mi*~hlai” Jests jaa- dsa-tuw’
1 Jee’ ngé* Jests ja-, ga*jé€y' jaa- dsa-tww” hi- taw’ 14~
ma’ ga*ld-chaa*. 2 Mah' ga*ngii jndah' juu' kiyh™"

—Ta-jwoh’, ;hii- kih' dsoo” he- laay” la*na-, che’ kih'
hiiiiy” o che’ kih' cho'jmiiy- heh' ga-1a-chaay~ taay’?

3 He-ja- ga*jah” Jesus siiyh* jnddh':

—Ja* hiiiy” dsééy~ dsoo” ni* cho'jmiiy-, he- laay" 1a*na-.
Laay' 1a*na- mah' 14+jnéd” ta’ kih' Dio né” kiyh' ba’.



34 San Juan 9

4 Ta’ko-jiih' 1a' jmi#', jmee* bii' kin* jmeen* ta’ kih' hi- ga*chee’
jnd”. Wa‘ra- ngoo' ga“nus, ni* jaa- mo=so* le” jmee’ ta’.

5 Ta’koTjiih' gyan’ jmi-gyaw la-, laan’ wa’je- kih' dsa-
jmi-gyuu-.

6 Ma-la* ma-hlééyh” la-ja-, ga~hiiey' hwa' mah' ga-jmeey”
tw’jii’ kyaah” jmii- tw'heyh'. Ja-ba’ kyaah’ twjii' ja-, ga*suy"
mi' né” dsa-tuw” he”. 7 Mah' ga=siiyh-:

—Gwa- mah' go-gyih~ mi' néh’ jee’ chih' he- haa’ jmii- he-
chee- Siloé —juu' la- hngg' jah*: he- ga-chee' dsa-.

La*ja- ga*jmee” dsa- he”, na’gyiyh- mi' néy’. Ma’ jayh'
ma-jnd” mi'néy’, ma‘ jééy~. 8 Dsa- hi- ma“ tddh’ koo” jee’ ma’
chih' hne' kiyh', kyaah” ga“ jiah” hi- ma“ jéé~ la*koo- ma“
taty’, ma’ jayh”:

—¢Ja' hi- na- he” hi- ma’ gya' chuu” ma’ ngiiy~ kuu’?
—ga~jdh” dsa- he”.

9 —Hi- he” na- —ma- jah” ko-llaa“.

—La*ja- laay' —ma-~ jah” jhah”.

—Jnéd” he” —ma- jayh” hiiiy”.

10 —;Ha- 1a*ja- he- ma-na” mi'néh’? —ga=jah” dsa- he”
sityh*.

11 —Dsa- hi- chee- Jests, ga“jmeey” tw’jii' mah' ga*suy”
mi'nén*. Ja—ga’ ga*siiyh* jnd”: “Gwa- jee’ chih' Siloé mah’
go-gyih= mi' néh-.” Mah' fieen” na’gyihn* mi'nén-, ld-ja- ba’
ga-lgg' jéén~ —ga*jah” dsa- hi- ma‘ taw” he”.

12 —;Na- ba’ dsa- he”? —ga*jah” hi- ma’ tddh’ ngii~ juu'
kiyh'.

Mah' ga*jayh”:

—Sa* man-*.

Ga*lla*kyaa- dsa- fariseo jmii/
dsa- hi- ma’ taw” he”

13 He-ja- ga*jady' hi- ma’ taw’ he” cha’né” dsa- fariseo.
14 Ma‘ja-, la’ jmii” he- teeh- dsa- dsé', ma’ ga*jmee” Jesus
tw’jii’ he- kyaah’ ga*ndy' mi'né” dsa- he”. 15 Koo~ ka-1dh”
ga“ngii” dsa- fariseo juu' kih' hi- ma’ taw” he”, ha- la~
ga“jmeey” he- ga*logy' jééy~.

—Ga=suy' tw/jii' mi'nén*, mah' ga-gyihn*, ja-ga’ ga*lgg’
jéén~ —ga*jayh” siiyh*.

16 Ko-llaa“ dsa- fariseo he” ma“ jah”:

—Sa= laa’ kyaa' Dio dsa- he”, he-ja- sa* hogy* jmii’ he-
teeh- dsa- dsé".

Jhah” ma- jah”:

—¢Ha- 14~ 1a' juu', he- jmee' wa“ hi- cha- hi- koo~ he-
jeh-gaa- ld-na-?

Sa* ga*hii” kwee- juu' kiyh'. 17 Koo~ ka-1dh” ga=siiyh* dsa-
hi- ma’ tua’ he”:

—:Hee- jwah” hfiaah" kih' hi- ga*nd' mi' néh-?

Mah' ga*jah” dsa- hi- ma’ taa” he”:

—Jnd” jwahn* laay' jaa- hi- ngéé~ juu' kih' Dio.

18 Pero dsa- fariseo he”, sa* ma“ laay” dsoo” he- ma“ taw’
dsa- he” mah' ga*14-jnd” mi'néy-. He-ja- la+jiih' ga-tééyh’
cho'jmii- dsa- hi- ga*1d+jnd” mi' né” he”. 19 Mah' ga*ngiiy”
juu' kiyh':

—¢Che’ ja-ba’ joo” hndh” hji- la-, hi- jwah” hndh”
ga-la-chaa* tuw’? ;Ha- 14*ja- he- ma-jééy~ na'?

20 He-ja- ga*jah” cho'jmii- dsa- he”:

—Dsoo” ba’ hi- he” la- chih- kyaa® jnadh' la-, hi- ga*14-chaa*
taw’. 21 Pero sa* fie” jnddh’ ni* miih- ha- 1a*ja- he- ma-jééy~ na',
ni* sa* fie” jnddh"' hi- na- hi- ga*na' mi' néy-. Ma-cha- ba“ ji-fie-
kiyh', ngii* hndh” juu' kiyh', hiiii” bih’ jmeeyh’ juu' kyah' hndh”.

22 La*ja- ba’ ga*jah” cho'jmii- dsa- he”, jééh” ma’ gayh~
dsa- fariseo hi- ma-tddh” juu' kwee- ha- 14 jmeey’' cher'mah’
jaa- jah” Jesus he” laa’ Mesia. Mo*so* cha- jwé' kiyh' dsooy"
gwah*. 23 He-ja- ba’ ja- ga*jdh” cho'jmiiy-: “Ma-cha- ba” ji-fie-
kiyh', ngii* hndh” juu' kiyh'.”

24 Koo~ ka-lah” ga*tééyh' dsa-fintth- hi- ma’ tew” he” mah’
ga“siiyh*:

—Kwa’ ti‘hmaah’ kih' Dio ba’, ja* kih' Jests. Jé€h” fie
jnaah' dsa- wa’ hi- cha- hi- ba” he”.

25 He-ja- ga*jeeyh- juu' kih' dsa- fariseo:

—Sa* man* che’ laay' dsa- wa“ hi- cha- hi-. Koo~ he- la- ba’
man*. He- ma‘ laan' ts#” mah' na' ma-jéén~.

26 Koo~ ka-ldh” ga*ngii” dsa- fariseo juu' kiyh', ga*siiyh*:

—:;Hee- ga*jmeey” kyah'? ;Ha- 14~ ga*ndy' mi' néh’?

27 Mah' ga*jah” hi- ma“ taa” he”:

—Ma-jwah' ba’ jnd” jad' mah' sa* ga*ld~hnooh- hnih”
ma’ nuuh'. ;He-la' hnooh- hndh” nuuh' ka-ldh”? ;Che’ 1a-kye-
hnédh” hnooh- lee” hndh” discipulo kyaay'?

28 Mah' dsa- fariseo he” ga*ta’ ga*haayh-, ga*siiyh*:

—Hne- ba’ he”, laah" discipulo kyaay'. Pero jnaih', laa’
jnadh' discipulo kyaa' Moisé ba’. 29 Ne- jnidh' ga~hlééh” Dio
kyaah’ Moisé. Pero kih' dsa- he”, ni* miih- sa* fie” jndah' ha-
ta* jay".

30 Mah' ga*jah” hi- ma’ tuw’ he” siiyh*:

—Ha-1a- la" juu' he- sa* fieh” hndh” ha- ta* ja' dsa- he”
mah’ jnd” ga*jmeey” jéén~. 31 Ne’ ba’ jne’, sa* nuu- Dio
kih' hi- jmee* wa’ he- cha- he-. Pero kih"' hi- gah* Dio mah"
jmeey* 18- hngg' Dio, hi- he” ba’ nuuy- kih'. 32 Pero jih‘koh”
sa* ma-nuw’ jne’ kih' jaa- hi- lih* nd' mi né” dsa- hih’
dsa-la-chaa- tuw’. 33 Wa‘ra- jah” kih' sa* laa’ kyaa' Dio
dsa-fintth- he”, sa* cha- he- le” jmeey" ni* miih-.

34 Mah' ga*siiyh* dsa- hi- ma’ tuw” he”:

—Kyaah’ ga*14~jé+ dso’kye- ga*la-chaah* hne-, mah’
hnooh- hlééh- jnadh’.

He-ja- ga*llee- dsih” ka‘hne-~, ga~hééy" kih' go-te".

Li*koo- he- tuu’ ba’ laa' dsa- fariseo he”

35 Ma“ ga*nuuh' Jests juu' he- ga*llee- dsih” ka‘hne-,
na’hndidyh- mah' ga*siiyh*:

—¢Che’ jmeeh- hne- dsoo” hoh” kih' Hi-ga*1é€'ngo"'?

36 —Chiih’ jnd” hi- he”, Dsa-jggh' kyaan*, mah' jmeen®
dsoo” dsén* kiyh' —ga=jdh” dsa- he” siiyh-.

37 —Ma-jééh" ba’ hne-, jnd” he”, hi- kyaah’ cheh' hlééh-
—ga~jah” Jests siiyh-.

38 Mah' ga*jdyh”:

—Dsoo” ba’ dsén* kyah' hne-, Dsa-jggh' kyaan*.

Mah' ga*juuyh' jnéy’, ga*jmaay" jogh'.

39 Mah' ga*jah” Jesus:

—Jan' jmi~gyuw* la- mah' wa’ kye- dsa- kwaat™ ha- 1a- la’
ju'dsoo” kin*. La=jéé- hi- sa* jé€~, jééy"'. Hi* 14~jée- hi- jéé-,
mo=so* ld-jnd” mi' néy-.

40 Ko-llaa’ fariseo hi- ma“ tddh” kyaayh’ jee’ ja-, ma’
ga*nuuy” ld-ja-, ga*ngiiy” juu' kih' Jests:

—¢Che’ jwa~ la~kye- jnddh' ka-1dh” mo*so* jnd” mi'né”
jnaah'?

41 Mah' ga=jah” Jesus siiyh:

—Wa‘ra- jah” kih' tuth” hndh”, ni* koo- dso’kye- sa*
cha- kyah' hndh”. Pero kih' he- jwah” hndh”, jnd” ba’ mi‘néh-
hnéh”, he-ja- ba’ na-, 1&* ma-kyeh” ja-ba’ hndh” dso’kye-.

Dsa- hi- hdi~ borrego kyaa"
1 O 1’Ma*ra* ju'dsoo” jwééhn~ hndh”, hi- sa* dsa-he”
ta* ho’haah” jee’ tddh’ borrego, mah' hnooyh- ta* jee’
jyoh” dsa-hey”, dsa-hii- ba” he” hi- dsa-kyaa” jah”. 2 Pero hi-
dsa-he” ta= ho’haah’, hi- he” ba ma+*ra* hi- haid~ borrego.
3 Hi- cheh' hgg* jee’ ja-, ndy' ho’haah’ wa‘ra- ja' hi- hda~
borrego he”. Hi* l4+jéé~ borrego he” ma—nuwh’ kiyh'. La~
cheey- ba’ tééyh~ 14+jaa- ld-jaa- mah' hwééy~ jee’ ja-. 4 Ma-la*
ma-hwégy' 1a-jéé~ hi- laa' kyaay’, mah' ja-ga’ dsooy' jaay".
La~jéé- ba’ dsandd’ kaah kiyh', jééh” ma-kywuh~ bih' lle”
kiyh'. 5 Pero jaa- hi- sa* kyuuy*, sa* lla-lley”’ kaah kiyh'.
Kyauy' kih' hi- he”, jééh” sa~ kyuwayh~ lle” kih" hi- jiah” he”.
6 Juu' na-hmaéa’ 1a+ja- ga~hlééh” Jesus, he-ja- sa*

Pastor lluu’ laa’ Jestis

7 Ngoo' ba’ Jestis hlééyh~ dsa- he”:

—Ma-ra* ju'dsoo” jwééhn~ hndh”, jnd” he” laan' ho’haah’
kih' borrego. 8 La*jéé* hi- ya~naa’ jaa' ga’ kin*, ma- laa'
dsa-hii- hi- ma“ hii~ kih* dsa=. Pero ni* jaa- dsa- hi- laa’
la~koo- borrego sa* ga*nuu” kiyh'. 9 Jnd” he” laan' ho’haah-.
Hi- dsa-taah" ta* ho’haah” ja-, hi- he” ba’ 143”. Mo=so* hii”
goo- kiyh', le” dsa-taayh* mah' hwééy* hi- jnégyh- ba’ he-
kuyh-. 10 Wa‘ra- ja"' hi- hii-, hé€y", jngééyh" hi- heey" go-te".
Koo~ he- ja- ba’ jmeey'. Pero jnd” ma-jan~ mah' jmeen- chaa-
dsa- hi* mi“jdad~ jnih” cha-miih-.

11°Jna” he”, laan"' ld*koo- jaa- hi- hda~ llu' jah” kyaa'. Hi-
lluu' he”, kwaay' hiiiy” juuy” kih' borrego kyaay'. 12 Pero jaa-
hi- hladh” mah' hady~ jah” kyaa® jiah”, kih' he- sa* laa" kyaa'
hi- hladh” he”, he-ja- wa‘ra- ga=jééy" ja' lobo, beey" borrego,
mah' kyuuy'. Hejja- gwa” lobo mah' dsa-chaayh* borrego.
Jee’ ja- dsa—saa” dsa-jiieey” wa’ ha- cha- ha-. 13 La*ja- jmee~
hi- hlagh’, kyws* bih'. Jé€h”, he- hladyh ba‘ ja-. Sa* cha- he-
ga*tég” jééy' kih' borrego he”.

14°Jnd” he” laan’ 1a~koo- jaa- hi- hdad~ kwee- jah” kyaa'.
Kyuu* ba’ jnd” borrego kyaan*. Hi* 14-jéé~ hi- laa' kyaan~,
kyuuy* jnd”. 15 Ja-ba’ la~ja-, kyuu* Taa: kyaan- jnéd”, hi* jnad”
kyuu~ jnih”. Hi* kwaan~ hfiiin* juun” kih' dsa- kyaan- hj- laa’
la~koo- borrego. 16 Hi* chaa- ga’ jiah” dsa- kyaan- hi- laa’
la~koo- borrego hi- sa* ga’ ma-taah* cha‘neh-. Hi- he” ka-1ah”
jmee= bii' kin* na‘teen* mah' 1d-nuuyh’ kin*. Hi* l4-ja-,
la-jéé- lee” koo~ ndd’ ba’, hi* jaa- ba’ juuy’. 17 Hnaa"' Taa:
la=jiihn” ka-lah”. 18 Ni- jaa- sa~ jngééh’ jnd”, ta* la” jngééyh'
jnd” la*na-. He- kwaan-~ hiiiin* ba‘ ja- he- jngééyh’ jna”.
Na-ngén' jwé' kwaan~ hiiiin* hi* 14*ja- na-ngén' jwé' 1a+jiihn”
ka-1dh”. He- la- ja- mada~ he- ga~hyohn' kih' Taa* kyaan-*.

19 Koo~ ka-1dh” sa* ga*hii” kwee- juu' kih' dsa- fariseo
kyaah’ juu' he- ma-hlééh” Jests ja-. 20 Jwéé” dsa- he” ma’
jah”:

—Kyey- jmi-lle” hliih', dsa- ngaah” ba’ na-. ;He-la' nuuh-
hndh” kiyh'?

21 Pero jfiah” ma- jah”:

—Sa* hlééh* la-na-, jaa- hi- kye- jmi-lle” hliih'. ;Ha- 1a-ja-
na' jmi-lle” hlith' mi' né” jaa- hi- tuw?

Sa* ga*hii' dsa- judiu ma’ heeh* Jestis

22 Jwii- Jerusalén ma“ jmee* dsa- jmii” kih' gwah~.

Jii- gyaw” ma“ toh- jmii’ ja-. 23 Ma’ ngé- Jesus jee’ ma“ chih'
gwah* ja-, jee’ la' hoo” na‘hii* kih' Salomén. 24 Mah' ga*kuh'
ga-lih- dsa- judiu kiyh', ga*siiyh=:

—Lih” ba’ mi‘jnadh’ juu' kyaa' jndah'? Chiih” jnaah* jéé-
go-te~, cher'mah’ hne- he” laah' Cristo.

25 He-ja- ga*jeeh- Jesus juu' kiyh™:

—Ga*jweééhn' ba” hndh” jad’, mah' sa* ga*ld~dsoo” hoh”
hndh”. Ld-jé- he- jmeen~ kyaah’ mada- kih' T4a" kyaan-,

he- ja- na- jmee* ju'dsoo” kin*. 26 Pero hnéh” sa* ma-dsoo”
hoh” hndh” kin*, jééh” sa* laah' hndh” borrego kyaan-.

27 La*jéé* borrego kyaan* nuah’ kin*. Jnd” kyuu* jnih?, hi*
dsa-néiy’ kyaah- jnd”. 28 Jnd” kwééh- jnih” he- kyaah’ chaay-
tdd”. Jih’koh” mo=so* juuy”. Ni* jaa- sa* lih~ hwééy" ja’goon*.
29 Taa~ kyaan* hi- ga~kwééh- jna”, jogh' gyih' la~koh” ga“ kih'
jee’ la-jéé~. Ni* jaa~ sa* lih~ hwégy"' ja’goo- Tda* kyaan-.

30 Koo~ ba’ laa' jnd” kyaah’ Taa-.

31 Koo~ ka-lah” ga*ka' dsa- judiu kuu’ mah' ma‘ tey' kiyh'.
32 He-ja- ga*jah” Jests siiyh*:

—Chamiih- he- llu' he- ma-mi-jndén' cha’néh” hnah”
kyaah’ be” kih' Taa~ kyaan*. ;Hee- koo~ kih' jee’ 14+jé* he-
ja-, he- hnooh- hndh” teh' hndh” kuu” kin*?

33 Mah' ga*jdh” dsa- judiu he” siiyh*:

—Sa* te’ jnddh’ kuu’ kyah', kih' ta” llu' he- ma-jmeeh’. Te’
jnadh' kuu’ kyah' kih' he- mi-kwah- Dio. Jééh” dsa-fintth- ba“
hne-, mah' jmdah* hiaah' Dio.

34 He-ja- ga*jah” Jests siiyh* dsa- he”:

—¢:Che’ sa* na-sii- né” ley jnan* la-la—: “Jnd” ga*jwahn’,
dio laah' hndh””? 35 Kyah' hndh” hi- ga*hyoh" juu' kiyh',
ga*jayh” “dio”. Hi* juu' kiyh' ja-, sa* le” hee”. 36 Cher'mah’
Taa~ kyaan- ga~hfiaa' jnd” mah' ga*cheey’ jnd” jmi-gyuu- la-,
¢he-la' jwah” hnah” kin*, mi-kwahn~ Dio, kih' he- ma-jwahn’,
jnd” he” laan' Joo” Dio? 37 He-ja- sa* cha- he- kih' l1d~heeh”
hndh” kin*, wa‘ra- jah” kih' jnd” sa* jmeen* ta’ he- jmee* Taa:
kyaan*. 38 Pero cher'mah' jmee* ba’ jnd”, ma*ke* sa* dsoo”
hoh” hndh” kin*, jmee” hndh” dsoo” kih' ta- he- jmeen= ba’,
mah' kyaah’ koo- héd” ja-ba’ 14*ngééh” hniah”, Taa: he” kyaah’
jnd”, hi* jnd” he” kyaahn” Taa-.

39 Koo~ ka-lah” ma“ hnggy' ma‘ saayh' Jests, pero galaa”
bih' kih' dsa- he”.

40 Mah' ngooy" ka-1dh” ta* hngaah* jmii- Jordén, ja-ba“ ta*
jee’ ga*chaa’ Jwaa~ dsa- jmii- 14* ma“ toné’. Jee’ ja- ga*jdy”.
41 Jwée” dsa- na’nadd' jee’ ma’ gyay', mah' ma‘ jayh”:

—Ma+*ra* ju'dsoo”, ni* koo~ he- juh-gaa- sa* ga*jmee”
Jwaa-. Pero ld+jé- he- ga-jayh” kih' hi- la-, ma~ la' ju'dsoo”.

42 Hi* jwéé” dsa- ga*la~dsoo” dsé' kiyh' jee’ ja-.

Ga*juu' Lazaro

1 1 1 Ma’ dsaah” jaa- dsa-fiwtth- hi- chee- Lizaro, dsa-

chaa- Betania, ja-ba’ jwii- mih- jee ma’ chaa- Maria
kyaah’ Marta dsa-mé” ggyh-. 2 Maria he” hi- ga*huu' naa*
mi-jwii- tit” Jestis mah' ga*mi~kiyh” kyaah’ jiu- lley’, ma“
laay' dsa-mé” ggh~ Lazaro hi- ma’ dsaah” he”. 3 He-ja- la~uu”
dsa-mé” he” ga-chee’ juu' kih' Jests:

—Dsa-jggh' kyaan-, dsaah’ dsa-fintth- hi- hnaah~
—ga=siiyh* Jests.

4 Ma’ ga*nuu” Jests ld~ja-, mah' ga*jayh”:

—Sa* juuy” kyaah’ dsoo” ja-. He- ja- mi-jnda* jaa- Dio ba“
hi- jggh', hi* mi-jndd- laa" jegh' Joo” Dio ka-lah”.

5 Peer- ma’ hnaad' Jestis Marta kyaah” Maria, kyaah”
Lazaro. 6 L4~ ma“ ga*nuu” Jesus kih' hi- ma“ dsaah” he”,
ga“jdy” ga’ to' jmii* jee’ ma’ gyay' ja-. 7 Ma-ngéé” he- ja-,
ja—ga’ ga*jayh” siiyh* jnaah' discipulo:

—Ma* jne’ ka-ldh” ta* hwa' Judea.

8 Mah' ga=chiih’ jnaah™

—Ta-jwoh', hngg' dsa-kaah” he” ma‘ te' kuu’ kyah', mah’
jwah” ga’ hne- goh' ka-1dh” jee’ oo=*.

9 Mah' ga*jah” Jests sityh* jnddh':

—¢Ja' gya*to” hor~ kye- koo~ jmii’? Hih' hi- ga*n&aa”
ta*la* jmii', sa* t€yh'. Jéeh”, jééy~ wa‘je- kih' jmi-gyuu- la-.
10 Pero hi- ga*nda’ ta*la* hwé', dsa-téyh'. Jééh”, mo=so* jnd”
wa’je- kih' jmi-gyuu la-.

—Ma-gwii- Lazaro ome-~ jnin", niin* mah' na’chaa* jnih”.

12 He-ja- ga*jah’ jnadh™

—Dsa-jggh' kyaan*, cher'mah' na-gwiiy-, ja' kiyh'.

13 He- la- ma~ jah” Jests, kih' he- ma-na-juuy” ba“ ja-. Pero
ma- lii” jnddh', na-gwiiy- he- teeyh- dséy' ba’ ja-, he- ma“
hlééh+ Jests 14+ja-. 14 Ja-ga’ ga*jdh” Jesus jéé- go-te™

—Ma-na-juu’ ba’ Lazaro. 15 Jéé- ba’ dsén* he- sa* ga’
ma-gyan’ jee’ 0oo*, jééh” 1a+-ja- la’ llu' kyah' hndh” mah'
la=ja- 14=dsoo” hoh” hndh”. Ma* jne ma=jéé” jnih”.

16 Ja-ga’ ga=jah” Tam4d, hi- ma’ tééyh~ Dsa-suu®, ga-siiyh*
jnaah':

—DMa-~ jne’ ka-ldh”, mah' juu” jne’ ko-jgh” kyaayh-.

Ga*kwa” Jesus be” kih' dsa-mé” ggh~ Lazaro

17 Ma’ hya- kye” jmii” na-haa' Ladzaro ma“ ga*lloo' Jests
jee’ ja-. 18 Jee’ jwii~ Betania ja-, ma“ ja* jah* kih' Jerusalén,
koo~ hné- kilémetro ba’. 19 Jwée” dsa- judiu na’nad' na‘jéey-
Marta kyaah” Maria, na’kway- be” kiyh' mah" sa*~ wa’ meeh-
dséy"' he- ga*juu' Lazaro ggyh-. 20 Ma’ ga*nuu” Marta ja'
Jesus, ya~hééy' mah' ngooy' ga*mi-jeey-. Pero ga*ja” ba’
Maria cha’neh*. 21 Ma“ ga*jee' Marta Jestiis mah' ga*siiyh=:

—Dsa-jggh' kyaan*, wa‘ra- jah” kih' ma- fieh” jee’ la-, sa*
ma-juu- dsa-fineth- gghn'. 22 Jnd” man-, ga*la-jé* he- ngiih”
kih' Dio, kway' ba” —ga*jah” Marta.

23 —La+jiih” ba’ ggh' —ga~jah” Jesus siiyh=.

24 —Jnd” man- la*jiiyh” wa‘ra- ga*~té” jee’ la+jiih” dsa-
jee’ llaa* jmii* —ga*jah” Marta siiyh-.

25 Mah' ga*jah” Jesus siiyh*:

—Jnd” he” hi- mi-jiih* dsa-, hi* jmeen~ chaay-. Hi-
jmee= dsoo” dsé' kin*, ma*ke* ga*juuy’, 1a+jiiyh ka-1ah”.

26 Ga*1a-jéé- hi- chaa- mah' jmeey* dsoo” dséy" kin*, ma*ke*
ga“juuy’, sa* jady' la-ja-. ;Che’ heeh” juu' la-? —ga=jah” Jests
sityh*.

27 —Jaah-, Dsa-jggh' kyaan*, hee” ba’ jnd”, hne- he”
Cristo, Joo” Dio hi- hii” juu' kih' ja* jmi-gysu- la- —ga=jah”
Marta.
mah' na‘hlééyh’ kyaah” juu' hii- mah' sa* nuu- dsa- kiyh’,
ga“siiyh*:

—Hiji~ ta-jwoh' ma- ja~, tééyh~ hne-.

29 Ma’ ga*nuu” Maria ld+ja-, la-chah” ja- ga*nooy- ngooy"
ga~mi*jeey- Jests. 30 Sa* ga’ ma-he~ Jesus ta* jee’ jwii- mdh-
ja-. L&~ ma-cheyh' ja-ba“ jee’ ga*jeey' Marta. 31 Ma’ taah”
dsa- judiu cha‘neh* kih' Maria ma’ kway* be”. Ma’ ga*jééy"
ga*noo- Maria mah' ngooy" ko-chih’, he-ja- ga*nda" dsa- he”
kaah* kiyh', ma jayh”:

—Ngooy' ta* jee’ la' to-hgg- mah' ga~hooyh* jee’ oo*.

32 Ma“ ga-lloo' Maria jee’ ma“ cheh' Jesus, ga“juuyh’ jnéy”
cha'néy” mah' ga*siiyh*:

—Dsa-jggh' kyaan*, wa‘ra- jah” kih' ma’ feh” jee’ la-,
sa* ma’ juu” dsa-fuwh- gghn'.

33 Ma“ ga=jéé' Jesus hooyh~, hi- ga*jééy' hooh~ dsa-kaah”
kyaay' hi- ma’ jmee* ko-jgh” kyaayh’, he-ja- ga*1ad*meeh~
dséy' jwérte, 14+jiih' ga*jii' neh* tuh-dséy’. 34 Mah' ga*siiyh*:

—¢Ha- ga~kyaah* hnih”?

Mah' ga*jayh”:

—Dsa-jggh' kyaan*, ia- mah" go’jééh>.

35 Peer ga*hooh' Jestis. 36 Mah' ga“jdh” dsa- judiu he”:

—Jéeé da’, he- ba’ che- ma’ hnaiy'.

37 Mah' ga*jah” ko-llaa’ dsa- he”:

—Dsa- na-, ga*jmeey” ga*ld-jnd” mi' né’ jaa- dsa-tuw’.
(Che’ sa* le” ma’ jmeey' mah' sa* ma’ juu” dsa- 00*?

Ga*la+jiih~ Lazaro

38 Koo~ ka-lah” ga*la*meeh* dsé' Jesis, mah' ngooy' chuh*
jee’ la' to-hgg-. Heh' to-hgg- ja-, ma’ na-jné- kyaah” koo~
mi' kuu. 39 Mah' ga*jah” Jesus:

—Jiuuh’ hndh” kuu’ na-.

Mah' ga-jah” Marta dsa-mé” ggh- hlii” he” siiyh~ Jesus:

—Dsa-jggh' kyaan*, ma-hééy- mi-juu-, jééh” ma-hya- kye”
jmi# na-juuy’.

40 Mah' ga*jah” Jesus siiyh*:

—¢Ja' ma-jwééhn’ hne-, cher'mah’ ga*jmeeh’ dsoo” hoh?,
jééh' he- juh-gaa- he- jmee’ Dio?

41 Ja-ga’ ga*jiiuuyh- mi' kuu’ he- ma‘ na-jné- hoo’ to-hgg-
ja-, jeer ma’ had” hlii” he”. Ja-ga’ ga=jéé' Jesus ta* gyuwh',
ga*jayh”:

—Taa~ kyaan*, kwan* ti‘hmaah” kyah', jééh” ma-nuah- ba’
kin*. 42 Ma* ba’ jnd”, nuuh- ba” hne- kin* td4d”. He- jwahn~
la<la-, la' llu’ kih' hi- tddh’ nuu- 1a~ku’ 1a+jii* kin* jee’ la-,
mah' 1d+ja- 14~dsoo” dséy’, hne- ba’ ga*cheeh~ jna”.

43 Ma-la* ma-jayh” la-ja-, ga~hlééyh” koo- ki-gaa-:

—iLazaro, go-hég' jee’ na-!

44 He-ja- ya*héé' hi- ma’ na-juu’ he” 14+ ma-na-gyoh” ja-
goo- tity’, kyaah” hmiih- he- ga~gyaah- dsih” ma“ ga*juuy’,
hi* 14* ma-na-lgg- ja- mo-néy” kyaah” hmiih- sa‘luu-. Mah'
ga*jah” Jests:

—Jeey" sa’hmiih-, mah' wa’ ngéy”.

Ma“ hnooh- dsa- ha- 14* jee’ ma’ saayh' Jestis
(Mt. 26:1-5; Mr. 14:1-2; Lc. 22:1-2)

45 Jwég” dsa- judiu hi- na’nda' kyaah’ Maria ga*1da-dsoo”
dséy' kih' Jestis, ma’ ga*jééy' he- ga*jmeey” 1a+-ja-. 46 Pero
ko-llaa” dsa- he” na‘nddy' na‘jééy- dsa- fariseo na‘jmeeyh” juu'
ha- 14+~ ga*jmee” Jesus. 47 He-ja- jmi-dsa- kaah’ kyaah” dsa-
fariseo ga*kuyh' 1a-jéé- dsa-ta’ dsa-gyash’ kyaay', ma’ jayh”:

—¢Ha- 14~ jmeen’? Peer* cha-miih- he- juh-gaa- jmee=
dsa-futth- he”. 48 Cher'mah' ga*kwan’ jwé' ja' ld*na- ba’,
la-jéé- ba’ dsa- 1a~hee” kiyh'. He-ja- ya-ndd” dsa- roma
ya~heey- jee’ jwii~ jnan® hi- la~kaa- hwa' jnan* ka-lah”.

49 Caif4, jaa- dsa-kyaah’ dsa- judiu he”, ma‘ laa' dsa-jggh'
kyaa’ 1a-jéé- jmi-dsa- ji-fie- ja-. Ga*jayh”:

—Ni* miih- sa* fieh” hndh”. 50 Che’ sa* laah” hndh” llu’ ga“
he- juu” jaa- dsa-fwth- kih' dsa-goo~ jne’, 14~koh” ga’ he- hee”
la~kaa- hwa' la- —ga*jah” Caifa.

51 Ja* he- ga~hlééyh” jee’ tééy- hiiiy” ja-. Kih' he- ma“
laay' dsa-jggh' kyaa' jmi-dsa- ji-fie- ja-, he-ja- ba’ ja- ga“jmee”
Dio ga-hlééyh” 14+ja-, ga*ngééy" juu' he- juu” Jesus kih'
la-jéé~ dsa- judiu. 52 Hi* ja* ma=la* kih' dsa- judiu ja- juuy”,
he- hnggy' jméddy"' koo~ ndd" dsa- ba’ jee’ 14-jéé- hi- laa’
joo” Dio hi- na-saa- na-jiee” wa’ ha- cha- ha-. 53 Jmii’ ja-
ga*taayh* ko-jgh” juu' kwee- mah" jngééyh" Jesus.

54 He-ja- mo=so* ga*ngé” Jesus jna”ha” jee’ kih' dsa- judiu.
Ya*hé€y' hwa' Judea, ngooy" koo- jee’ jwii- he- chee- Efrain
he- hla- jah* kih' hwa' kii*. Jee’ ja- ga*jd’ jnddh" ko-jgh”
kyaayh-.

55 Ma-ngoo' ya*jdh- té' jmii he- kuh- dsa- judiu borrego
mi-lluuy” hfiiiy” 1dkoo- té€' dsa- jmee- jai' ja-ga’ té' jmii’.

56 Ma’ hnaah- dsa- he” Jestis, ma’ hlééyh* kyaah’ dsa-kyaayh”
jee” ma’ chih' gwah*, ma“ jayh”:

—¢Ha- 14~ jééh” hnah”? ;Che’ sa* jay* jee’ jmii’ la-?

57 Dsa-kaah” kyaa' jmi-dsa- he” kyaah- fariseo ga*jmee”
mada-:

—Cher'mah’ hi- hndah” ga+jééh* hndh” ha- ta* ngéy-, ja-
ya‘jmeeh* hndh” juu' chah” mah' dsa-nda' dsa- dsa-chaayh-.

Ga*huu' Maria naa* mi-jwii- tii” Jests
(Mt. 26:6-13; Mr. 14:3-9)

1 2 1 Jiiii” jmii’, jad' ja-ga’ té' jmii* he- kuh- dsa- borrego

mah', fiee’ Jesus ta* Betania jee’ ma’ gya' Lazaro hi-
ga*jmee” Jesus ga-la+jiih> ma-ngéé” ma-na-juuy’. 2 Jee’ ja-
ga*jmeey” ma“nuw- kyaah’ Jesis. Marta ma‘ llooh™ ma“nuu-,
hi* Lazaro he”, ma’ laa' jaa- hi- ma’ gya' ko-jgh” kyaah’ Jests
né” mes~ ja~. 3 Ja-ga’ ga*ka' Maria koo~ sé' jmii- mi-jwii- he-
chee- nardo, he- hmooh' jwérte. Ga~huuy' tii* Jestis. Mah'
ga=mi-kiyh” kyaah” jiu- lley’. Ga*~hii” mi-jwii- l4~kaa-
cha’neh* ja-. 4 Mah" ga=jah” jaa- dsa-kyaah’ jndéh’, hi- ma-
chee- Juda Iscariote, joo” Simén hi- ga~hnii' kih' Jests kéé-:

5 —;He-la' sa* ma-hnii* jmii- mi-jwii- na-, 1a~koo- kye”
hné- hfia-loo” jmii’ ta’ mah' ma’ kwééhn- hi- td-fiee”?

6 He- ga“jayh” ld+ja-, ja* kih' he- ma’ jmeey' be” kih" hi-
td-nee” ja-, kih' he- ma’ hééy- ba’ ja-. Jééh” ma’ hggy- sa’tuh-
jee’ ma’ tdah” kuu’ mah' ma’ hwééy~ jee’ na-hmaéa’. 7 Mah'
ga*jah” Jests:

—Ta* ha- kiyh'. Jééh”, jmii- mi-jwii- na- he- ma“ hggy~
mah' ma’ huuy* jnd” wa‘ra- ga*té” jee haan'. 8 Hih" hi-
ta-fiee”, 14~ ma-tddyh’ na- ba’ kyaah’ hndh”. Pero jnd”,
mo=so* gyan* ki-wéé” jee’ kyah' hndh” —ga=jah” Jests.

Ma’ hngg' dsa-kaah’ ma’ jngiiyh'
kih' Lazaro ka-1ah”

Betania mah' na‘néddy' jee’ ja-. Pero ja* ma*la* kwaat~
kih' Jests ja- na’nddy', he- na‘jé€y- Lazaro, hi- ga*1a-jiih
ma-ngéé” ma-na-juu’ ba’ ja-. 10 He-ja- ga-taah* dsa-kaah”
kyaa' jmi-dsa- he” juu' kwee- mah' ma’ jngééyh' Lazaro
ka-1ah”. 11 Jéeh”, kwaat~ kih' Lazaro ja-, jwé€” dsa- judiu
ga~beey' dsa-kaah’ kyaay' mah' ga~heeyh- kih' Jests ba-.
Ga~he' Jests na-dséé~
jaa- burr~ jee’ jwii- Jerusalén
(Mt. 21:1-11; Mr. 11:1-11; Lc. 19:28-40)

12 Ma“ ga*jnd’ jyoh” jmii’, jwé€” jwérte dsa- ma’ tdah’

jee’ té- jmii” ja-. Ma’ ga*nuuy” ja' Jesus ta* jwii- Jerusalén,

13 ga~kay"' gooh' hma-su’ mah' ga*nday' ga*mi-jeey- Jesus.
Mah' ma- jayh”:

—iHe- ba’ che- lluu' Dio! jDio kyaah” hi- ja' na- ld~hih~
kiyh'! Laay' Rey jnidn* —ga*jdh” dsa- Israel he”.

14 Ga~hiiah* Jests jaa- burr” mih', mah' ga-wiiy' ka‘luu’,
la~koo~ na-sii- juu' kih' Dio:

15 Ta* wa’ gah' hnah” dsa- chaa- jwii- Sién.
Hii~ Rey kyaah' hndh” ja' na-,
dsééy~ jaa- burr~ mah".
16 He- ga*la' ld+ja-, sa* ga*ld-ngéé” jnadh' discipulo
kyaay' 1d* ma’ to-né’. Pero ma’ ngaah' Jesus gyuuh', ja-ga’
ga-la-ngéé” jnadh' kih' Jests ba’ ja- ma’ hlééh~ 14a-koo-
ma-na-sii- jad', he- ga*jmee” dsa- jutth- kiyh'.

17 Dsa- hi- ma“ tddh’ kyaah” Jests ld~koo- ma’ ga*tééyh'
Lazaro neh* to-hgg- 1d*koo- ma’ ga*mi=jiiyh*, ma’ jmeeyh~
ga~mi-jeey~ Jesus, la“koo- ma’ ga*nuuy” kih' he- juh-gaa- he-
ga~jmeey”. 19 Pero dsa- fariseo ma’ jayh” siiyh* dsa-kyaayh-:

—Jéé da’. Ni* miih- sa* cha- he- le” jmeen’. Li+jéé- ba’
dsa- ga*naa’ chaa' kaah* kiyh'.

Ko-llaa’ dsa- griego ga*hnaayh- Jestis

20 Jee’ kih' dsa- hi- na‘ndéd' na‘hnddh- Dio jee’ té- jmii’,
ma- tddh’ ko-llaa” dsa- griego. 21 Dsa- griego he”, ya*naa’
koo” kih' Felipe, dsa- ma’ chaa- Betsaida he- na-hee- hwa'
Galilea. Ga*chuuy” kyaah-, ga*siiyh=:

—Hne- dsa-fiutth-, hngg- jndédh' lla jnddh’ juu' kyaah’
Jests.

22 He-ja- ngoo' Felipe mah' na’chiiyh” Andre’. Hi~ Andre”
he” kyaah’ Felipe na‘hlééyh’ Jesus. 23 He-ja- ga“jeeh- Jests
juu' kiyh', ga*jayh”:

—Ma-té” hor~ jee’ lee” jogh' Hi-ga*1€éé'ngo’ la-. 24 Ma*ra*
ju'dsoo” jwééhn~ hndh”, cher'mah' sa* ga*toh” koo~ mi trigo
jee’ gwaah’ hi* sa* ga*hya-, ma-ja” 14~ ma-la' ja-ba’. Pero
cher'mah’ ga~hya- mii' ja-, cha-miih- mii' kwa'. 25 Ld*ja-, hi-
sa*~ kwaa' hiii” juu”, hi- he” hee” go-te~. Pero hi- kwaa"' hiii”
juu” jmi~gyus- la-, he- hady~ hiiiiy” ba’ ja- mah' chaay- ta4”
ga*la*jé- joh” jmii’ cha-. 26 Hi- mi-te' kin*, wa’ jmeey”
ko-jgh” kyaah’ jnd”. Ja-ba’ jee naahn~ na‘gyan', jee’ ja-

dsa-taayh* ka-lah” hi- mi-te' kin*. Hih' mi-te' kin*, Taa*
kyaan* jmédy" jogh'.
Ga*jmee” Jests juu' he- juuy”

27 ’Peer* chaan- cha-miih- huw dsé-. ;Hee- na- jwahn- na'?
¢Che’ jwahn-: “Taa>, 1aa" jnd” kih' he- dsa-ngéén” la-"? Sa* le”
jwahn- la*na-. Jé€h”, kih' he-ja- ba’ jan'. 28 Tda>, mi-jnda' he-
laah' jggh' —ga=jah” Jesus.

Hor~ ja- ga*la*nuwh”, ga*hlééh” gyuuh':

—Ma-mi-jndd' ba’ jnd” he- laan' jgghn', hi* mi‘jndan’
ka-1dh” he- laan’ jggh'.
gyuth', he-ja- ga*jayh”:

—Go- fiih! ba’ na- ma-hii'.

Jhah” ma~ jah”:

—Jaa- dngel ba’ na- ma-hlééh” kyaayh-.

30 Mah' ga-jah” Jesus siiyh*:

—Sa* ma-ja~ juu' na- kwaat~ ki~ jnd”. Kyah' hnah” ba’ na-
ma-ja~ juu' na-. 31 Na' ma-té” jmii’ jee’ ka' Dio ju'dsoo” kih'
jmi~gyaw* la-. Hi* ma-té” hor~ ja' o-hih* hi-sa*llu’ hi- jmee*
hih* jmi-gysu* la-. 32 Wa‘ra- ga*chaa’ dsa- jnd” gyuuh', téén’
la=jéé- hi- yandd” kyaah’ jnd” —ga=~jah” Jesus.

33 He- ga~hlééyh” la-ja-, ga*mi=jnddy- ha- 1a* kyaah’ ma’
juuy” ba’ ja-. 34 He-ja- ga“jah” dsa- hi- ma“ tadh” jee’ ja—:

—Manuw’ jnddh’ 1a-koo- na-sii- juu' kih' Dio. Cristo chaa-
tda” ba’. ;He-la' jwah” hne-, jmee* bii' kih' Hi-ga*1éé'ngo’
chaa' dsa- gyuwh'? ;Hii- ba” he” hi- jwah” hne- Hi-ga*1éé'ngo'?

35 Mah' ga*jah” Jesus siiyh*:
ta’kojiih' jnd” wa’je- jee’ kyah' hnah” mah' sa* leh- jee’
na-hoo- hndh”. Jééh”, hi- ga*nédi- jee na-hoo-, sa* fiey- ha-
ta* dsa-nady"’. 36 Ta‘ko-jiih' jnd” wa’je- kyah' hndh”, heeh*
hndh” kih' wa‘je- mah' 14<jndd” hndh” jee’ jnd” wa‘je-.

Ma-la* ma-hlééh” Jests ld+ja-, mah' gahméaidyh- kih' dsa-
he”.

Sa* ga*heeh- dsa- judiu juu' kih" Jests

37 Ga=jéé" ba’ dsa- judiu 14+jé* he- juh-gaa- he- ga*jmee”
Jesus tolo* néy”, pero ni* ld*ja- sa* ga*ld-heey” kiyh'.

38 Mah' 1a+ja-, ga*la-te' 1a~koo- ga*jah” Isaia hi- ga*ngéé' juu'
kih' Dio 110”joo™
Taa kyaan-, sa* chaa- hi- ma-heeh- juu' jnin-.
Sa* chaa- hi- ga*1d-ngéé” 1a-koo- te' he- juh-gaa-
he- ga*jmee” Dio kyaah’ goo-, ga*jah” Isaia.
39 Kih' he-ja-, sa* ga*la’ ma-la-heey”. Hi* ja-ba’ 1a+ja- ka-1ah”
ga*jah” Isaia kiyh"
40 Ga*jmee” Dio ga*jné' mi'néy’, ga*jlé' huw dsé-
kiyh?,
mah' sa* le” jééy’, ni~ sa* la*ngéey”.
Ni* sa* dsa-jeeyh~ kyaah’ jnd” mah' mi-hlaa" jnih”.
41 La+jé* he- ja- ga-jah” Isaia, 14~ ma’ ga*jééy' he- laa’ jogh'
Jestis mah' ga~hlééyh” kiyh'.
la~kye- dsa-kaah’ kyaay'. Hi* kih' he- ma“ gayh* dsa- fariseo,
he-ja- sa* ga*mi*jnddy- hiiiy”, mah' sa* ma’ hwéé' dsih”
neh* gwah* méh-. 43 Ma’ hnooyh- ha- 14+ jee’ ma‘ leey” kaah”
cha'né’ dsa- jmi~gyuu-, lla- he- ma’ hnooyh- ha- 14+ jee’ ma“
leey” kaah’ cha’né” Dio.

Juu' he- ga=hlééh” Jestis, lla’ ta’ kih' dsa-

44 Ja-ga’ ga~hlééh” Jests koo~ ki-gaa-, ga*jayh”:

—Hi- heeh- jné”, ja* ma*la* jnd” he- heeyh-, heeyh- hi-
ga*-chee' jnd” ba’. 45 Hih' hi- ma-jéé- jnd”, ma-jé€y* hi-
ga-chee' jnd” ba’ ja-. 46 Jnd” he” laan' 14-koo- wa‘je- he-
ja' jmi~gyww* la-, mah' 14-jéé- hi- heeh- jnd”, sa* jay" jee
na-hoo-. 47 Hi- nuu- juu' kin* mah' sa* heeyh-, ja* jnd”
ngithn” kwaat~ kiyh'. Jééh” sa* ma-jan~ jmi-gyas* la- mah’
ngiithn’ kwaat~ kih' dsa- jmi-gywa~. Ma-jan~ mah' l44dn” dsa-
jmi-gyuas- ba’. 48 Hi- sa~ hndd" jnd” mah' sa* heeyh- juu' kin*,
cha- ba’ he- ngiih' kwaat~ kiyh'. Ja-ba’ juu' he- ma-hlééhn*
la-, ngith" kwaat~ kiyh' wa‘ra- ga*té” jee’ llaa* jmii’. 49 Jééh”,
sa* ma-hlééhn" jee’ téén- hiiiin*. Taa* kyaan* hi- ga*chee’
jnd”, hi- he” ga*jmee” mada- kin* ha- 1&* jwahn-, hi- ha- 14~
hlééhn’. 50 Jnd” man*, mada- he- ga*jmeey” kin* jog* kih'
dsa* mah' wa’ chaay- ga“14+-jé- joh” jmii’ cha-. Kih' he-ja-,
hlééhn’ ja-ba’ la~koo- te' he- ga=sith~ Tda* jnd” ba-.

Ga*gyih' Jests tii’ discipulo kyaay"
1 3 1 Ma-ngoo' ya*jah* jmii- he- kuh- dsa- borrego méh’,
ma-fie- ba’ Jestis ma-té” hor~ he- ya-héey' jmi-gyuu-
la- mah' dsaayh' jee” gya' Jmiiy-. Ga*1a~hnady" hi- ma“
laa' kyaay" hi- ma’ tdgh’ jmi-gyuw- la-, pero hwé' ja-
ga~mi*jnddy- he- ga*la~hnady' cha-miih- hi- laa* kyaay".

2 Ja-ga’ dsa-taayh* kuyh* ma*nuas* ma-hd’ ba’ huwdsé-
kih' hi-sa*1lu’ neh* tuh-dsé' Juda Iscariote joo” Simén ha- 14~
jmeey' mah' ngééy" Jests. 3 Pero Jestis ma-iie- bih' he- ga*tooh-
Taa> gooy- hnii” 14+jé~ go-te' he- na-hfiaay” jmeey' hi* la+ja-
fiey- he- ya~hééy" kih' Dio, hi* ja-ba‘ kih' Dio dsaayh’ ka-1ah”.
4 He-ja- ga*nooy- jee’ tddayh” kuyh- ma*nuwa* ja-, ga*jiuuyh’
hmiih- he- ma“ kyeyh” né’, ga*kay' hmiih- tu-jla- mah’
ga“badyh- hiiiy”. 5 Hi* ga“kay' koo~ jee’ ga*chiyh’ jmii- mah’
ga-lggy' gyiyh~ ma-tii” jnadh' discipulo. Ja-ga’ ga*mi-kiyh”
kyaah’ hmiih- tu-jla- he- ma‘ na-baadyh- ja-. 6 Ma’ ga-tééy”
jee’ ma’ gya' Simén Pee’, mah' ga*jah” Pee’:

—Dsa-jggh' kyaan*, ;che’ hne- ba’ gyih' ma-tiin=?

7 Mah' ga*jah” Jesus siiyh*:

—He- jmeen* la-, sa* 1d*ngééh” hne- na' ga-juh-. Kéé- ba’
la*ngééh”.

8 —Sa* gyih' hne- ma-tiin* jih’koh” —ga*jdh” Pee’ siiyh*.

Mah' ga+jah” Jestis siiyh*:

—Cher'mah’ sa* ga-gyihn* ma-tith’, sa* le” jmeeh' ko-jgh”
kyaah” jna”.

9 Mah' ga=jah” Simén Pee’ siiyh*:

—Dsa-jggh' kyaan=, ja* ma*la* ma-tiin* hngg' jiiii’, la-ja-
ma-goon* kyaah’ ka‘llen- hngg' jiiii” ka-lah”.

10 Mah' ga*jah” Jestus ka-1ah”:

Ma*la* ma-tiiy” ba’ hngg' jiiii”, jééh” 14-kaa- ba’ kiyh'
ma-na-jngii'. Hi* ma-na-jngéé' ba’ hndh”, ma“ke* ja*
14+jéé= hnah”.

11 Jééh” ma- fie- bih' hii- na- ma‘ ngééy', he-ja- ba’ ja-
ma- jayh”: “Ma~ke* ja* 1a*jéé- hnidh” na-jngéé'.”

12 Ma-la* ma-gyiyh' ma-tii- 14-jéé-, ga*kéyh- hmiih- kiyh'
mah' ngaayh' na’gyay- né” mes~ ka-1ah”. Mah" ga*jayh”:

—¢Che’ ma-ld-ngééh” hndh”, hee- na- ma-jmeen' kyah'
hndh”? 13 Tééh* jnd” Ta-jwoh' hi* jwah” hndh” Dsa-jggh'

kyaan*. Llu' ba” jwah” hndh”, jééh” he- ja- laan"'. 14 Jnd” he”
laan’ ta-jwoh’ kyaah' hndh”, hi~ laan' Dsa-jggh' kyaah' hndh”,
mah' ma-gyihn* ma-tith- hndh”. Ld*na- hngg' jmeeh' hndh”
ka-1dh”, gyih' hndh” ma-tii* dsa-kyaah” hnidh”. 15 Jee’ la-
ma-heehn* hndh” mah' jmeeh' hnéh” ja-ba’ 14*koo- ma-jmeen’
kyah' hnah”. 16 Ma=ra* ju' dsoo” jwééhn~ hnih”, jaa- hi- naah’
kih' jiah”, sa* jggyh' ga’ la~koh” ga’ dsa-juw’. Hi* hi- dsoo~
mada-, sa* jggyh' ga’ la~koh” ga“ hi- cheey*. 17 Na' he-
ma-ld-ngééh” hndh” he- ma-jmeen’ la-, llu' la* kyah' hndh”
cher'mah’ ga*jmeeh’ hndh” 1d-ja-.

18’Ja* he- hlééhn kih' 14+jéé~ hndh” la-. Kyuu* ba’
jnd” hii- na- ma-lleehn=. Mah' 1a-ja- la-te' 1a~koo- na-sii~
juu' kih' Dio: “Hi- ma’ kuh- ko-jgh” kyaah” jnd”, ma-jeeyh~
ma-na-hgeyh’ kin*.” 19 To-na' ga-juh- jwahn* jaa' sa* ga’
ma-ngééy’ jnd”. Mah' wa‘ra- ga*la' he- ja-, 1ad~heeh” hnih”,
jna” he” laan' he- jwahn* laan’. 20 Ma“ra* ju'dsoo” jwééhn~
hnah”, hi- heeh- jaa- hi- cheen-, he- heeyh- jna” ba’ ja-.
Hi* hi- heeh- jnd”, heeyh- hi- ga~chee" jnd” ba’ ja-.

Ga*jmeeh" Jestis juu',
hnii' jaa- dsa- kyaay" kiyh'
(Mt. 26:20-25; Mr. 14:17-21; Lc. 22:21-23)
21 Ma-la* ma-jah” Jests la*ja-, pero ga*la*meeh* dséy"
mah' ga*mi*jnady- jéé- juu' ja—:
—Jaa- jee’ 1a-jéé= hnah” hnééh' jna”.

22 Ja-ga’ ga*~tooh" jnddh’ jéé” jnddh' né’ dsa-kyaahn’, sa*
fie’ jnadh" hii- kih' na- ma’ hlééyh-. 23 Kih' jee’ 1a-jéé- jnaih'
discipulo kyaay’, jaa- ba’ ga*1a~hnaa" Jesis cha-miih-. Hi-
he” ma’ gya' koo” kih' Jestis. 24 Kih' hi- he”, ga*jmee” Simén
Pee’ lii~ mah' ngiiy” juu' kih' Jests, hii- kih' ja- ma“ hlééyh-.
25 Hih' hi- ma’ gya' koo” kih"' Jests he”, ga*ngiiy” juu' kiyh"

—Dsa-jggh' kyaan*, ;hii- he” hi- jwah” na-?

26 Mah' ga“jeeh- Jests juu' kiyh™

—Hi- kwééhn- kuh* koo- jwi” hefiiih~ gyzh”, hi- he” he”.

Mah' ga*mi*gyayh” koo~ jwi” he‘fiiih~, ga~kwééyh' Juda
Iscariote, joo” Simén. 27 La~koo- ngooy” kuyh- he‘niih- ja-,
ga~he' Tana’ neh- tuh-dséy’. Ja-ga’ ga“jah” Jesus siiyh*:

—He- hnooh- jmeeh', jmee” ga-jah- to-na".

28 Pero ni* jaa- hi- ma’ tddh’ né” mes~ ja-, sa* ga*lda*ngeey”
he-la' ga*siiyh* hi- he” 14+ja-. 29 Kih' he- ma“ hgg* Juda
sa‘tuh- jee’ ma’ tddh’ kuu’, he-ja- ko-llaa” ga*jmee” huw dsé-,
he- ga*jah” Jesus siiyh*: “Go-lah' miih- he- hngg' jnan® kih'
jmii’” o jayh”: “Go-kwééh* hi- ta-fiee” miih- kuu’”. 30 Ma“
ga*la' kih' Juda, ma-kuyh- he‘fiiih~, chah” ba’ ya~hééy".
Ma-na-hoo- ba’ hor~ ja-.

31 Ma-la* ma-ya-héé~ Juda jee’ ja-, ga*jah” Jesus:

—Na" la-jnd” he- laa' jogh' Hi-ga*1éé'ngo" la-, hi- ta*la-
kih' hi- he” 1a-jnd” he- laa’ jggh' Dio. 32 Hi* cher'mah’ jooy”
mi-jndd- he- laa’ jegh' Dio, ja-ba’ 1d*ja- Dio mi-jnda- he-
laa’ jegh' jooy”, hi* chah” ba’ jmeey'. 33 Gyus- mah' kyaan-,
ja-ba’ la~koo- ma-jwiin' dsa- judiu, jee’ naahn- sa* le”
go'nddh' hnah”, ja-ba’ 1a-ja- jwééhn~ hndh” ka-1ah” na".

34 Jmeen* koo~ mada~ hméé” kyah' hndh”. Wa’ hnaah* hnah”
ggh' hnih”. Wa’ hnaah* hnih” 14+jaa- 14-jaa- dsa-kyaah’
hnah”, ja-ba’ 14*koo- ma-ld-hnaan* hndh”. 35 Cher'mah’
ga-la~hnaah* hnah” dsa-kyaah’ hnah”, 14+jéé+- ba’ dsa-
la-fie- laah' hnah” discipulo kyaan-.

Ga*jah” Jestis he- hma" Pee’ juu' he- sa* kyuuy~
(Mt. 26:31-35; Mr. 14:27-31; Lc. 22:31-34)
36 He-ja- ga*ngii” Simén Pee’ juu':
—Dsa-jggh' kyaan=, ;ha- ta* goh' hne-?

Mah' ga*jah” Jests siiyh*:

—Ha- jee’ niin®, sa* le” goh' kyaah” jnd” na'. Ké¢- ga’ goh'
kyaah’ jna”.

37 He-ja- ga*jah” Pee siiyh*:

—Dsa-jggh' kyaan=, ;he-la' ja- mo=so* le” niin* kyaah”
hne- na'? Ma-lla* ba’ dsén* juun” llah” hne-.

38 He-ja- ga*jah” Jestis siiyh*:

—¢Che’ ju'dsoo” ma-lla* hoh” juuh” llan~? Ma*ra* ju'dsoo”
jwééhn~ hne-, jda' ja-ga” hooh' chaah’ dsoo', hne- ma-té” hné-
jiih® ma-hmah’ juu' he- sa* kyuuh* jna”.

Jests laa’ jwé' he- dsa‘toohn’ jee’ gya' Dio

1 4 1°’Ta* jeh* hoh” hndh”. Jmee’ hndh” dsoo” hoh” kih'

Dio ba’, hi* jmee’ hndh” dsoo” hoh” kin* ka-1dh”.
2 Cha’neh* kih' Taa kyaan* cha- cha-miih- jee’ dsa‘toohn’.
Wa‘ra- jah” kih' sa* la' 14+ja-, ma-jwééhn' ba” hndh” jaa’.
He-ja- niin* mi‘llun* jee’ go’taah” hndh”. 3 Wa‘ra- ngaahn'
mah' na‘jmeen' llu’ jee’ go’taah” hndh”, ja-ga’ jahn” ka-lah”
mah' go'nddh” hndh” kyaah’ jnd”. Mah' 14+ja- jee naahn-
na‘gyan', jee’ ja- go’taah’ hndh” ko-jgh” kyaah- jnd”. 4 Ma-fieh”
ba’ hndh” ha- jee’ naahn-, hi* ma-kyuuh~ ba- hndh” jwé' ka-lah”.

5 Mah' ga*jah” Tama4 siiyh*:

—Dsa-jggh' kyaan=, sa* fie’ jnddh' ha- na- gwaah'. ;Ha-
la=ja- 1a*kyuuh~ jnadh' jwé' ka-lah”?

6 He-ja- ga*jah” Jesus siiyh*:

—Jnd” he” laan' jwé', jnd” he” laan’ ju'dsoo”, jnd” he”
jmeen* chaa- dsa-. Ni* jaa- sa* llanda" jee’ gya' Taa* wa‘ra-
jah” kih' sa* ya*néay" ta*la* ki* jnd”. 7 Cher'mah’ kyuuh*
jné”, ja-ba’ 1a-ja- kyuuh* hndh” Taa* kyaan-. Na' ma-kyuuh*
ba’ hndh”, hi* ma-jééh* hndh” ka-1ah”.

8 Mah' ga=jah” Felipe:

—Dsa-jggh' kyaan*, hdgh* jnaah' Taa\, mah' ko-ja- ba’
ma-lee* kyaa' jnadh'.

9 Mah' ga=jah” Jesus siiyh* Felipe:

—¢Joh” jmii’ sa* ma-hya- gyan’ kyaah’ hndh” jee’ la- mah’
sa* ma-la-kyuuh* jnd”? Hih' ma-jéé- jnd”, he- ma-jééy- Taa:
ba’ ja-. ;Ha- ld*ja- jwah” hne-: “Hdah" jnaah' Taa ’? 10 ;Che’
sa* laah” dsoo”, jnd” he” laan' koo~ kyaah” Taa:, hi- Taa: he”
laa" koo~ kyaah’ jnd”? La+jé* juu' he- hlééh’ jnd”, ja* he-
hlééhn” jee’ téén- hiiiin* na-. Taa" hi- laa’ kyaah” jnd”, hi- he”

ba’ jmee* he- jmeen~ la-. 11 Wa“ 14-dsoo” hoh” hnédh”, jnd” he”
laan’ koo- kyaah’ Taa~ hi~ Taa: he” laa' koo~ kyaah” jnd”. Pero
cher'mah’ sa* laah” hndh” dsoo” 14+ja- 1a* kin* kyaah’ Taa-,
jmee’ hndh” dsoo” kih' he- ma-jééh* hndh” ha- 14+ la' ta” he-
jmeen=. 12 Ma*ra* ju'dsoo” na- jwééhn~ hnah”, hi- jmee* dsoo”
dsé' kin*, hi- he” jmee’ ka-1dh” ja-ba’ ta” he- jmeen=*. Hi* juwh-
ga’ ta’ jmeey', jééh” naah~ ba’ jnd” kyaah~ Tda*. 13 La*jé- he-
ngith” hndh” kih' Taa 1a~hih* kin*, jmeen* he- ja-, mah" 1a+ja-
la+jnd” he- laa’ jggh' Tda ta*la* kih' jooy”. 14 Jmee* ba’ jnd”
wa’ he- cha- he- he- ngiith” hndh” 14-hih~ kin=.

Ga*jah” Jests cheey' Jmi-lle” Na-jngii'

15’Cher'mah’ hnaah* hndh” jnd”, heg” hnah” mada- he-
jmeen= kyah' hndh”. 16 Mah' jnd” chuun* kyaah” Taa* cheey’
jhah” hi- kwa' be” kyah' hndh”. Mah' jay' kyaah” hndh”
ga-ld-jé+ joh” jmii’ cha-. 17 Hi- he” laa' Jmi-lle” hi- jmee*
ju'dsoo”. Dsa- hi- chaa- jmi~gyuu* la-, sa* le” heeyh-, jé€h”
sa* jééy~, ni* sa* kyuuy~-. Pero hndh”, kyuuh- hnih”, jééh”
hady” jee’ kyah' hndh”, hi~ dsa-hey” neh* tuh-hoh” hnah”.

18 'Wa‘ra- ngaahn', sa* jah' hndh” hnéé”. Jihn” ka-lah”
kyah' hndh”. 19 Miih- jmii* ga- mo*so~ jé¢' dsa- jnd”. Pero
hnah”, jééh' jnd”. Hi* kih' he- chaa- jnd”, he-ja- ba’ ja- jmee’
chaa- hnidh”. 20 Ma‘ja- ga’ la*ngééh” hnidh”, jnd” gyan’ kyaah’
Taa* kyaan=, hi- hndh” kyaah” jnéd”, hi- jnd” kyaah” hnah”.

21 Hi- ma-heeh- mada- kin- mah" hggy~, hi- he” hnda" jna”.
Hi* hi- hndd" jnd”, Taa: kyaan* la~hnady" hi- he”. Hi* jnd”
ka-ldh” ld-hnaa* jnih” mah' mi‘jndén" hfiin* kiyh'.

22 Mah' ga*jah” Juda (pero ja* he” Iscariote):

—Dsa-jggh' kyaan-, ;he-la’ ma=la* kyaa' jnddh' ba’
mi‘jnadh’ hfiaah', mah' sa* mi‘jndah' hiiaah' kih' 1a-jéé-
dsa- jmi-gyaa*?

23 He-ja- ga*jah” Jests siiyh:

—Hi- hnda' jnéd”, hggy- juu' kin*, hi~ Taa* kyaan* la~hniiy"
hi- he”. Mah' ko-jgh” kyaah” Téa* dsa‘tooh” jnadh' kyaayh-.
24 Hj- sa* hndd’ jnd”, sa* hggy- juu' kin*. Hi* juu' he- manuth-
hnéh”, ja* juu' ki* hfiiin* ja-, juu' kih' Taa* hi- ga*chee" jnd”
ba’ ja-.

25 ’Hlééhn” hnah” 1a+jé- juu' la-, ta’ko-jiih' gyan’ kyaah”
hnah”. 26 Pero wa‘ra- ngaahn', kwaat~ ki* jnd”, chee' Taa" jaa-
hi- kwa' be” kyah' hndh”. Hi- he” he” Jmi-lle” Na-jngii' hi-

heeh’ hnah” ga+la-jé- ba’, hi* jmeey" 1d~dsooh~ hoh” hnah”
la+jé* juu' he- ma-hlééhn* hnah”.

27 ’Jnd” kwan* mah' jmeen® hii' tii kyah' hnih” 1a-koo- hii”
tii- kin*. Ja* 1d-koo- kwa* dsa- jmi-gyuu* he- kwééhn* hnih”.
Ta* jeh* hoh” hndh”, ni* ta* wa’ gah' hndh”. 28 Ma-nuxh- ba’
hndh” lad-koo- ma-jwééhn' hndh”. Naahn- hi* jahn” jee’ kyah'
hnih” ka-14h”. Cher'mah’ dsoo” hnaah= hnih” jni”, jéé- hoh”
hndh” ki~ jnd” kih' he- naahn- jee’ gya' Taa-, jééh” jogh' gyih'
la~koh” jnd”. 29 Ma-jwééhn' hndh” juu' la-, jdad' sa* ga’ ma-la’.
Mah' wa‘ra- ga*la', ja-ga’ 1a-dsoo” hoh” hnah”.

30 ’'Mo=so* hlééhn’ ga’ cha-miih- kyaah” hnédh”, jééh” ja-
hi-sa=1lu" hi- jmee* hih* jmi-gyuwu* la-. Pero kyaah’ jnd” sa*
cha- kiyh' ni* miih-. 31 He- jmeen~ 14-koo- mada- he- ga*jmee”
Taa* kin* ba’, mah' 14+ja- 1a*fie- dsa- hi- chaa- jmi-gyuu- la-,
jnd” hnaan* Taa-.

'Noo- hndh”, man®.

Chaah' wii- jéh' kyaah’ sa‘goh" kih"

1 5 1’°Jnd” he” laan’ 1a~koo- chaah' wii~ jéh' he- llu’ go-te™.
Taa~ kyaan, hi- he” mi-llu' chaah' wii- jéh' ja-. 2 Hnay~

14+jé~ sa’goh’ he- choo' kin*, he- sa* hii- mii'. Hi* ld+-jé- sa‘goh’
he- hii- mi#', mi-lluy’ mah' ja' na-jngii'. Mah" 1d+ja- hii’
cha-ga’miih- mii'. 3 Hi* ld*ja- mana-jngéé' hndh” la-1lu’ he-
ma-heeh* hndh” juu' he- ma-hlééhn* hnah”. 4 Ji- hndh” koo-
hweh- kyaah” jnd”, hi* jnd” jin* koo~ hweh- kyaah’ hnédh”.
La~koo- sa’goh’ kih' chaah' wii- jéh', sa* le” hii' mii' kih! hiii”,
cher'mah’ sa* na-choo' hiiii” chaah' kih'. Ja-ba’ 14-ja- 1a’ kyah'
hnéah” cher'mah’ sa* tddh” hndh” koo~ hweh- kyaah” jna”.

5’Jnd” he” laan' chaah' wii- jéh'. Hnah” he” laah' sa’goh'
kih'. Dsa- hi- tddh” koo~ hweh- kyaah” jnd” hi*- jnd” chehn'
koo- hweh- kyaayh’, he- 1d+ja- ba’ hii- cha-miih- mii'. Jé€h”,
cher'mah’ sa* laah' hndh” ko-jgh” kyaah” jnd”, ni* miih- sa*
cha- he- le” jmeeh' hndh”. 6 Hi- sa* ja' ko-jgh” kyaah’ jn&”,
hi- he” ja' ta* ka‘hne-. Le” kiyh' 1d-koo- 1a" kih sa’goh’
chaah' wii- jéh' he- ma-na-hna’. Mah' wa‘ra- ga-la-kii-,
jaah' dsa- mah' jéy' kyaah je-.

7 ’Cher'mah’ tddh” hndh” koo~ hweh- kyaah” jnd” hi+ ja
juu' kin* kyah' hndh”, ngii- 1a*jé- he- hnooh- hndh”. Hiah*
ba’ hndh”. 8 Dsa-14-jnd” he- laa’ jogh' Taa* kyaan- jee’ jmeeh-
hndh” cha-miih- ta” llu', hi* 1d-jwé” ja- jmeeh- hndh” lii~ laah’

hnah” discipulo kyaan=. 9 La*koo- ma-la-hnaa’ Taa jna”,
ja-ba’ laja- ma-la-hnaan* hndh”. La- ma-dsoo” ja-ba” hoh”
hnédh” he- hnaan* hnéh”. 10 Cher'mah’ hggh- hndh” 1a-jé-
mada-~ he- jmeen* kyah' hndh”, 1d* ma-dsoo” ja-ba’ hoh”
hndh” he- hnaan* hndh”. Jééh” ja-ba’ 1d*na- ma-jmeen".
Ma-hgen' 14<jé* mada- he- ga*jmee” Taa* kin*, hi* 14~
ma-choohn’ ja-ba’ koo~ hweh- he- hnaay* jna”.

11’L4+jé* he- la- ma-hlééhn* mah* wa’ jéé- hoh” hnih”
ld+koo- jéé- dsén*, heh' li-ja- wa’ na-hfiaa' he- jéé- hoh” hnih”.
12 He- la- ja- mada~ he- jmeen* kyah' hndh”. Wa“ 14-hnaah~
hnah” dsa-kyaah” hnédh”, ja-ba’ 14*koo- ma-ld-hnaan* hnah”.
13 Ni* jaa- sa* chaa- hi- hnda"' dsa- cha-ga‘miih- 1d-koh” jaa-
hi- kwaa' hfiii” he- juuy” kih' ome- kyaa'. 14 Ome- kyaan*
lagh' hndh”, cher'mah' jmeeh' hndh” 14+jé- mada~ he- jmeen-
kyah' hndh”. 15 Sa~ tééhn- hndh” moz~. Jééh” moz~ sa* fie-
he- huw’dsé- jmee* dsa-juwy’. Tééhn* hndh” ome- kyaan* ba’,
jééh” 1a-jé~ he- ma-nuun' kih' Taa* kyaan*, ma-mi-jnaén'
kyah' hndh”. 16 Ja- he” hndh” ga*lleeh* hndh” jnd”. Jnd” ba’
ga*lleehn- hndh” hi- ga~hfiaan* hndh” mah' go’jmeeh” hndh”
ta” kin*. Hi* ya-hii' kwee- ta” kyah' hndh”, 14+ja- ja' koo-
hweh- ka-ldh”. Mah' 1d+ja-, 14-jé+ he- ngith- hnah” kih' Taa
la~hih* kin*, kway" ba’. 17 He- la- ba’ ja- mada~ he- jmeen~
kyah' hndh”: Wa’ hnaah* hndh” dsa-kyaah” hndh”.

Na-hogh’ dsa- kih' Jestis,
la~ja- kih' dsa- kyaay"

18 ’Cher'mah’ dsa- jmi-gysw* la- na-hggh” kyah' hnéah”,
ma-fieh’ ba’ hnédh”, jai' ga’ jnd” ga*la~hggyh" kin*. 19 Wa‘ra-
jah” kih' laah" hndh” hi- kyaa' jmi-gyuw* la-, dsa- chaa-
jmi~gyaw la- 1a~hnad’ hnah” 1a-koo- hnday" hi- laa’ kyaay".
Pero ga*lleehn* hndh” jee’ kih' hi- tddh’ jmi-gyau- la-, he-ja-
hi- tddh’ jmi-gyuww* la- na-hggh” kyah' hnidh”, jééh” mo=so*
laah' hndh” dsa- kyaay'. 20 Mi-dsooh~ hoh” hndh” juu' he-
ma-jwéeéhn' hndh”. Jaa- moz~, sa* jggyh' ga’ la~koh” dsa-juuay’.
Cher'mah’ dsa- ga*jmeeh* jnad”, ja-ba’ 1a-ja- jmeeh~ dsa-
hndh” ka-ldh”. Hi* cher'mah" ga~hgey” juu' kin*, ja-ba“ la-ja-
hegy" juu' kyah' hndh” ka-lah”. 21 Li*ja- jmeey’, jmeeyh*
hnah” kwaat~ kin*, jééh” sa* kyuuy* Dio hi- ga*chee" jnéd”.

22’Wa‘ra- jah” kih' sa* ma-jan~ hi* ni* sa* ga~hlééh" jnih”,
sa* ma’ la*fiey- kih' dso’kye-. Pero na’', ma-na-bdayh*, mo+so*
le” jayh” sa* fiey~. 23 Hi- na-hgpgh” kin*, ja-ba‘ 14-ja- na-hgeyh”
kih' Taa: kyaan- ka-1dh”. 24 Wa‘ra- jah” kih' sa* ga*jmeen" he-
jah-gaa- jee’ kiyh', he- sa* ma-jmee” ni* jaa-, sa* ma’ la-ney-
kih' dso’kye~. Pero na' he- ma-jééy* 1d*ja-, mah' na-hggyh- kin-,
hi- na-hegyh’ kih' Téa* kyaan* ka-1ah”. 25 La+ja- dsa-la-te’
la~koo~ na-sii- né” ley: Ni* miih- sa* cha- he- kih" he-
ga-la~hdayh" jna”.

26 ’Pero wa‘ra- ja' hi- noo* né” kyah' hndh”, hi- he” jmee’
ju'dsoo” kin*. Hi- he” ya-héé' kih' Tda* mah' cheen- jee’ kyah'
hndh”. Hi- he” he” Jmi-lle” Na-jngii'. 27 Hi~ hndh” ka-ldh”,
jmeeh' hndh” ju'dsoo” kin*, kih' he- ga*jmeeh’ hnih” ko-jgh”
kyaah’ jnd” 14* ma’ to-né-.

Jéé' wii” discipulo kyaa' Dio

1 6 1°’L3+jé~ he- la- ma-hlééhn* hndh” mah' sa* cha- he-

kih' jeh' hoh” hndh”. 2 Hwéé' dsa- hndh” gwah* mah-
jee’ dsa~kuh’ hndh” hi* lloo~ jmii” wa‘ra- ga*jngiih' wa’ hi-
cha- hi- kyah' hnédh”, 1d-koo- he- jmeey* ta kih' Dio ba‘ ja-
laay”. 3 La“ja- jmeey' kyah' hndh”, jééh” sa* kyuuy- Taa-,
ni* sa* kyuuy* jnd”. 4 Ma-jwééhn' hndh” 14+jé+ he- la- mah'
wa‘’ra- ga“té” jee’ dsa-ngééh” hnah” la-ja-, ja-ga’ ld~dsooh~
hoh” hndh” ld-koo- jwééhn~ hndh” la-. Sa* ga*jwééhn' hnih”
la~la- 1a* ma’ toné-, jééh” gyan’ kyaah” hnih”.

He- la- na- jmee* Jmi-lle” Na-jngi#

5 ’Pero na', naahn- jee’ gya' hi- ga*chee’ jnd” hi* ni* jaa-
hndh” sa* ngiih- hndh” juu' kin*: “;Ha- na- gwaah'?” 6 Pero
meeh- hoh” hndh” cha-miih- kih' he- ma-jwééhn' hndh” 1a+la-.
7 Ma*ra* ju'dsoo” he- jwééhn~ hnah”. He- llu’ kyah' hnah” ba’
ja- he- naahn-. Jééh”, cher'mah’ sa* ngaahn’, sa* ja* hi- noo*
né” kyah' hnah”. Pero cher'mah' ngaahn', cheen- hi- he”
jmi-gyuw- he- tddyh’ kyaah’ dso’kye-, hi* mi-jnddy- he- chaa-
jaa- hi- lluu’ go-te~, hi* 1a*ja- he- 1la' Dio ta’. 9 Mi-jnady* he-
tdah’ dsa- kyaah” dso’kye-, kih' he- sa* heeyh- jnéd”. 10 La+ja-
mi-jnddy-, jnd” he” hi- lluu’, jé€h” naahn- kih' Taa* kyaan* hi*
mo=so* jééh' jnd”. 11 Hi* mi-jnddy~ he- lla' Dio ta’ kih' dsa-,
jééh” hi-sa*llu’ hi- jmee* hih* jmi-gyus* la- ma-na-baayh*
kyaah’ dso’jwii”.

12’Cha- ga’ he- hnoon' jwééhn~ hnih”, pero sa* 1a-ngéeh”
hndh” na' ga-jeh-. 13 Pero wa‘ra- ja' Jmi-lle” hi- laa* ju'dsoo”,
hi- he” jd4' hnih” mah* 14*ngééh” hnih” na-hfiaa' 14+jéé- ha-
la~ la' ju'dsoo”. Jééh” sa~ hlééyh' jee’ tééy- hiiiy”. Hlééyh'

14 Jmeey' 1a-ngééh” hndh” la-koo- laa’ jnd”, 14*ja- mi-jnady*
he-laan’ jggh'. 15 Laan' ja-ba’ la~koo- laa' Taa*. He-ja- ba’
na- ma-jwahn’, jmeey" la-ngééh” hniah” la~koo- laa* jnad”.
jééh' jna” ka-ldh”, ja-ga’ naahn- jee’ gya' Taa-.

Hi- meeh- dsé' 1a-chaa- llu’

17 Ja-ga’ ga*ngii’ jnddh" juu' kih' dsa-kyaah’ jndah":
—:Hee- na- he- hlééyh~ jne he- jayh” la-na-: “Ko-hwéé”
ga’, mo=so~ jééh' jnd”, hi~ koo~ ga’ ko-hwéé”, jé€h' jna” ka-lah”,

ja-ga’ naahn- jee’ gya' Taa‘’?

18 Ma“ chiih- ga” jnddh" dsa-kyaah’ jnddh™:

—¢Hee- na- he- jayh”: “Ko-hwéé” ga’”? Sa* ngéé” jne’ hee-
na- hlééyh-.

19 Ne’ ba“ Jestds he- ma’ hngg- jndéh' ma’ ngii” jnadh’ juu
kiyh'. He-ja- ga*siiyh* jnddh':

—Ma-jwééhn’ hndh” ko-hwéé” ga’, mo+=so* jé€h' jnd” hi*

ngiih” hndh” juu' kih' dsa-kyaah” hndh”? 20 Ma*ra* ju'dsoo”

jwééhn~ hnah”, ja- ki‘hooh” hndh” jwérte pero dsa- jmi-gyuu-
la- l1d-chaay- llu'. Ko-hwéé” ba“ ja-, ja- ti-meeh- hoh” hnih”,
ja—ga’ jéé” hoh” hnah” go-te'. 21 Wa‘ra- ga*té” jee’ la-chaa-
gyau- kyaa' jaa- dsa-mé”, jééy~ wii”, jééh” ma-té” jee’ l4-chaa-
gyag~ kyaay'. Pero ma-ngéé” ma-la-chaa* gyuww- kyaay’,
mo=so* dsooh~ dséy' wii” he- ma-jééy* ja-, kih' he- chaay- llu’
he- ma-la-chaa* jaa- gywu~ kyaay'. 22 Ja-ba’ la-ja- ti-meeh-
hoh” hnah” na'. Pero koo~ ka-lah” jéén~ hnih”, ja-ga’ jéé” hoh”
hndh”, hi* ni* jaa- sa* le” jiuuh' 1d*koo- te' he- jéé- hoh” hndh”.

23’Jmii’ ja-, mo=so* ngith” hndh” juu' kin* ni* miih-.
Ma-*ra* ju'dsoo” jwééhn~ hndh”, 14+jé- go-te' he- ngiih” kih'
Taa* 1a~hih~ kin*, kway" ba’. 24 La+jiih' ma-ya-ngg’ jne’, ni*
miih- sa* cha- he- ma-ngiith- hndh” 1a~hih* kin*. Ngi- hndh”
mah' hfiah= hndh” hi* 1d+ja-, jéé” hoh” hndh” go-te~.

Ga*lih' Jests ga*lla*dsééy" he-
hliih' he- cha- jmi-gyuu*

25 ’Ma-hlééhn* hndh” 1a+jé- he- la- kyaah’ juu' na-hmaa-.
Ma-ngoo' ga*té” hor~ jee’ mo=so~ hlééhn’ hndh” juu' na-hmaa-.
Na-hfiaa' 14*jéé- ba” jmeehn- juu' kyah' hndh” ha- 14+ la* kih*
T&a>. 26 Ma‘ja- ngith- hndh” kih' Dio 1d~hih* kin*. Sa* jwééhn~
hndh” ngiin- kyah' hndh” kih' T4a*. 27 Hnaa' Taa: hndh”, jééh”
ma-ld-hnaah* jnd” hi~ ma-ld-dsoo” ba’ hoh” hndh” he- jan'
kih' Taa*. 28 Kih' Taa* ba’ yahéén' mah' jan' jmi-gyuu- la-.
Na' ya-héén' jmi-gyst* la- mah' naahn~ ka-1dh” jee’ gya' Taa
—ga~jah” Jesus siiyh* jnddh'.

29 Mah' ga*jah’ jnaah"

—Na' ga’ hlééh’ jéé- go-te~, mo=so* hlééh’ juu' na-hmaa-.
30 Na' ga’ ma-la-ngéé” jnadh', kyuuh~ ba’ hne- ga*14+jé- go-te'.
Kyah' hne- sa* jmee* bii', ngii' dsa- juu', jé€h” ma-fieh” ba’
hne- he- huw’dsé- jmeey~. He-ja- ba’ na- ma-la-dsoo” dsé-
jnadh' ya*hééh' kih' Dio.

31 Mah' ga*jah” Jesus siiyh*:

—¢Che’ na' ga’ ma-ld-dsoo” hoh” hndh”? 32 Ma-ngoo' ga*té”
hor~ hi* hor~ ja- ma-tgghn’ na' ga-juh- he- sa-jfiee” hndh”
mah' beeh' jnd”. Pero sa* jan" hfiiin- go-te~, Taa* kyaan~*
kyaah’ jnad”. 33 La*jé- he- la- ma-hlééhn* hndh” mah" ta*la*
ki* jnad” hii' tii kyah' hndh”. Jmi-gyuu* la- jééh' hndh” he-
wii”. Pero wa’ cha- o-jgh* dsé- kyah' hndh”, jééh” ma-lihn~

ma-lla-dséén® kih' he- hlith' he- cha- jmi-gyus la- —ga*jah”
Jesus siiyh* dsa- kyaay".

Ga*ngii” Jesus kih' discipulo
kyaay" kih' Dio
1 7 1 Ma-ngéé” ma-hlééh” Jesus 14-jé- he- ja-, ga“jééy’ ta*
gyuth' mah' ga-jayh”:

—Taa~ kyaan*, ma-dsé€’ hor~. Mi-jndd' jooh- he- laay’
jogh' mah' 14+ja-, jooh- mi-jnddy- hne- he- laah' jggh' ka-lah”.
2 Hne- ga*hfiaah* jnd” mah" jmeen* hih* kih' ga*14+jéé- dsa-.
He-ja- nana’ jwé' kin* jmeen* chaa- tda” ga*la-jéé- dsa- hi-
ga~kwééh® jnd”. 3 He- kyuu* dsa- hne-, ma*la* jaa- hne- ba’
laah' Dio Jggh', hi- he- kyuuy= Jesucristo hi- ga*cheeh, he-
la- ba’ ja-, he- jmee* chaa- dsa- tda”.

4’Ma-mi-jndan' hne- kih' dsa* he- laah' jggh'. Ma-hfiaa-
ba’ ta’ he- ga*kwééh" jnd” jmeen®. 5 Na' na* Tda", mi-jndd' he-
laan' jgghn' ya=jwii' kyah', ja-ba’ 14*koo- jgghn' ma“ laan'
kyaah’ hne-, jaa' ja-ga’ ng¢' jmi-gyuu- la-.

6’Ma-mi-jnddn' hne- kih' 14-jéé- dsa- hi- ga*kwé€h* jna”.
Hi- he” ma’ laa' kyaah' mah' ga*kwééh" jnd”, hi- ga*hgoy”
juu' kyah'. 7 Na' ma-la-kywuyh~, he- ja' kyah' ba’ ja- 14*jé+ he-
ga“tegh' goon*. 8 Jééh”, 1a-jé~ juu' he- ga*chiih’ jnd”, ma-hlgéh*
jnih” hi~ ga*heeyh- ba’. Ma-la-hee” bih' he- ya~héén' kyah'.
Hi* ma-la-dsoo” ba’ dséy', hne- he” ga-cheeh* jnad”.

9’He-ja- ngiin” kiyh', ja* kih" 14~jéé* dsa- jmi-gyus*. Ngiin’
kih' hi- ga*kwééh* jnd” ba’, jééh” hi- he” ba’ laa' dsa- kyaah'.
10 L3+jéé~ dsa- hi- laa" kyaan*, he” ba’ hi- he” laa"’ kyaah'. Hi~
1a=jéé- hi- laa’ kyaah', hi- he” ba’ laa' kyaan- ka-1ah”. Ta*la*
kih' dsa- he” ga*14-jnd” he- laan’ jgghn'.

11’Mo=so* gya* ga’ jnd” jmi-gyus la-. Pero dsa- kyaan~,
ja' gyih' jmi-gyuw* la-. Hi* jnd” naahn- kyah'. Taa* kyaan-,
hne- hi- na-jngéé', hii* kyaah’ be” kyah' li-jéé- hi- ga*kwééh®
jnad”, mah' ja- leey” koo~ ba’, ja-ba’ la~koo- laa® jne’ koo~ ba-.
12 Ta’ko-jiih' ma’ gyan’ kyaayh’ jmi-gyss* la-, ma’ haa- jnih”
kyaah’ be” kyah'. Ga*hdan* hi- ga~kwééh* jnd”. Ni* jaa- sa*
ga~héé'. Ma*la* jaa- hi- ngg” juu' dsa-hée", hi- he” ba’ ga~hgé’
go-te~, mah' ld+ja- 1a-te' 14~koo- na-sii- juu' kyah'.

13°’Na’ naahn- jee’ fieh” hne-. Ta’ko-jiih' gyan’ ko-hwéé”
ga’ jmi~gyuu* la-, ma-hlé€h* ba’ jnih” 14+jé* he- la-, mah' jé&-
dséy' 1a~koo- jiih' jéé- dsén*. 14 Ma-ngéén-* 14+-jé~ juu' kyah'

kih' hi- he”. Hi* ga*la~hgegh* dsa- chaa- jmi-gyuu la- kiyh’,
kih' he- mo*so* laay" kih! jmi-gyuw* la-, ja-ba’ ld*koo- sa*
laa' jnd@” kih' jmi-gyuu* la-. 15 Sa* ngiin” kyah' mah' hwééyh-
jmi-gyww la-. Ngiin’ kyah' mah' hadh' hnih” kih' he- hliih'
ba’. 16 Sa- laay” kih' jmi-gyuwu~ la-, ja-ba’ 1a*koo- sa* laa' jnd”
kih' jmi-gywu- la-. 17 Jmady" cha-ga‘miih- na-jngééy' kyaah’
ju'dsoo” kyah'. Jééh” juu' kyah', la’ ju'dsoo” jmah’ ba-.
18 La~koo- ga*cheeh* jnd” jee’ tddh’ dsa- jmi-gyuw- la-, ja-ba’
la~ja- ga=chee* jnih” jee’ kih' dsa- hi- tddh’ jmi-gyuu* la-.
19 Kwaat~ kih' hi- he” ba’ na- he- ngéén- hiiiin* kyah'. Mah'
la~ja- hi- he” lee” na-jngéé' go-te™.

20°Ja* ma=la* kih' hi- la- ngiin’. La-ja- ngiin’ ka-1ah”
kih' hi- na' ga” heeh* jnd” wa‘ra- ga*nuuy” juu' kih' hi- he”.
21 Mah' lee” koo~ ba’ jee’ 1a+jéé-, la~koo- laah' hne- kyaah”
jna” Taas, hi* jnd” kyaah” hne-. La*ja- lee” koo~ ba’ jee’ 14-jéé*
hi- he” kyaah’ jne’. Mah' la+ja-, hi- chaa- jmi-gyuws* la- 1d~dsoo”
dsé', hne- he” ga*cheeh* jnd” jmi-gyuw- la-. 22 La~koo-
ma-mi-jnadh' jnd” kih' dsa*, 14*ja- ma-mi-jndan' hfiin- kiyh",
mah' 1a+ja- leey” koo~ ba’, 1a~koo- laa” jne’. 23 Jnd” laan’
kyaah” jnih”, hi- hne- lagh' kyaah’ jnd”, mah" 14+ja- dsa-taayh*
hne- ba’ ga-cheeh* jnd”, hi- 1d+ja- la-fiey- ga*l4-hnaah- hnih”,
ja-ba’ la*koo- hnaah* jna”.

24°Taa~ kyaan-, 1a~jéé- hi- gakwééh" jnd” he”, hnoon'
dsa-taayh* kyaah’ jnd” ha- jee’ naahn- na‘gyan'. Mah" jé€y’
he- ma-llaah® jnd” jggh', kih' he- ga*ld~hnaah~ jna” jaa' ja-ga’
ngg' jmi-gyuw* la-. 25 Lluu' laah’ hne- Téa". Dsa- chaa- jmi-gyuu*
la-, sa* ma-la-kyuuy* hne-. Pero jnéd”, kyuun* hne-. Ma-fie- ba“
dsa- kyaan*, hne- ga~cheeh* jnd”. 26 Ma-mi-jnédédn' kiyh', ha-
la- laah' hne-, hi* jmeen* la~kyuuy* hne- cha-ga’miih-. Mah'
jnd” he” hdan’ jee kiyh' hi~ ja-ba‘ la~koh” hnaah* jnd”, ja-ba“
la+ja- 1a~hnaay" dsa-kyaayh-.

Ga*saayh' Jestis
(Mt. 26:47-56; Mr. 14:43-50; Lc. 22:47-53)
1 8 1 Ma-ngéé” ma-hlééh” Jesus la+ja-, jnaah' discipulo
ga*nege' jnadh' kyaayh’ ta* hngaah* ko-taa- kih' koo-
jmii- he- chee- Cedrén. Jee’ ja- ga*tooh* jnddh' kyaayh- jee’
na-jndad’ chaah' hma- kih' dsa*. 2 Juda ka-1dh”, hi- ga~hnéé"
Jestis, ma’ kywuyh~ la~kaa- jee’ ja-, jééh” cha-miih- jiih~ na‘ngg'

jnaah" discipulo kyaah’ Jesus ta* ja*. 3 Jee’ ja- ga*lloo' Juda,
ma- jaa* koo~ nad' hlep”, kyaah’ ko-llaa” poo- hi- ga=chee’
jmi-dsa- kaah” hi* hi- ga*chee’ fariseo. Ga-lla*nday" jee’ ja-,
chooy* je-, kyey- hma- lle" je-. Kye- hi- kye- fie', kye- hi- kye-
hma-. 4 Pero ma-fie- ba’ Jests la-jé* go-te', hee- na- ja* né’
kiyh'. Mah' ya~hégy" ta- cha’né” hi* ga*ngiiy” juu' kih' dsa- he”:

—¢Hii- na- hnaah* hnah”?

5 —Ma-ya-ng¢’ jnddh', hnddh- jnddh' Jests, dsa- chaa-
Nazaret —ga=jah” dsa- he”.

—Jnd” he” —ga=jah” Jesus siiyh*.

Jee’ ja- ma’ had” Juda ka-1dh”, hi- ga*ngéé" Jesus kih' dsa-
he”. 6 La~koo- ma’ ga*jah” Jests “jnd” he””, ga~téé- dsa- he”
hiiii” ta* ka‘luu- 1a+jiih' ga*saay' hwa'. 7 Koo- ka-1ah” ga*ngii”’
Jesus juu' kiyh":

—¢Hii- ba’ na- hnaah* hndh”? —ga*jayh”.

—Jests, dsa- chaa- Nazaret —ga*jah” dsa- he”.

8 —;Ja' ma-jwéeh' ba’ hndh”, jnd” he”? Cher'mah" jnd”
hnaah* hndh”, kwa’ jwé' wa’ lla-naa* hi- tddh- la- —ga=jah”
Jests siiyh*.

9 He- la- ga*la' mah' la-te' he- ga*jah” Jesus: “Taa-, 1a-jéé-
hi- ga*kwééh* jnd”, ni~ jaa- hi- he” sa* dsa-héé'.” 10 He-ja-
ga-lle- Pee’ fie' kih' mah' ga~kuy” lo-gwa’ jwoo' ra-lluu" kih*
Malco, hi- ma’ lag' jaa- hi- ma’ jmee* ta‘he' kih' jmi-dsa-
jogh'. 11 Mah' ga-jah” Jesus siiyh* Pee’:

—Togh' fie' kyah' neh* loo- kih'. ;Ja' jmee* bii’ kin* jéén-
he- wii” la- ld*koo- mada- he- ga*jmee” Taa~ kin*?

Na‘jady- Jests cha’né’ Ana
(Mt. 26:57-58; Mr. 14:53-54; Lc. 22:54)

12 Ja-ga’ ngoo' juw’ hlgg” kyaah’ hlgg” kyaay' hi* kyaah-
poo- kyaa' dsa- judiu he”, mah" ga*saayh" Jests ga~hfiuuy".
13 To-né’ na‘jddy- cha‘né” And, hi- ma‘ laa' dso'jmi* Caiféa.
Caifd he” ma’ kye- né” kih' 14+jéé* jmi-dsa- jii- ja-. 14 Hi- he”
na-, hi- ga*taah- dsa- judiu juu' jaa’, ga*siiyh* he- jmee* bii’
juu” jaa- dsa-nawh- kih' jwii- goo™ jne’.

Ga*hmaéa” Pee’ juu' he- sa* kyuuy~* Jestis
(Mt. 26:69-70; Mr. 14:66-68; Lc. 22:55-57)

15 Ma’ llee* Pee’ kaah* kih' Jesus kyaah” jiiah” ga“ discipulo.
Discipulo he” ma’ kyuu* ba’ dsa-jggh' kyaa' jmi-dsa-. He-ja-

ga~hey’ kyaah” Jests jee’ la' ho’hne- kih' jmi-dsa- jogh' he”.
16 Pero ta* ka‘hne- kih' ho’haah’ ja-ba” ma‘ cheh' Pee’. Ja-ga“
ya~héé" hi- jhah” discipulo he”, hi- ma’ kyuu* jmi-dsa- jggh'
mah' ga~hlééyh” kyaah’ dsa-mé” hi- ma’ hgg* ho‘haah- ja-.
Ja-ga’ gataayh- Pee’ ta* cha‘neh*. 17 He-ja- ga*jdh” dsa-mé”
he” siiyh* Pee”:

—Ja' hne- ka-lah” laah" discipulo kyaa®' dsa-fistth- 00*?

—Ja* he” jnd” —ga=jdh” Pee’.

18 Jmii” ja- ma’ jmee* gyuw”. Hi* 14-jé€* hi- ma“ tddh-
jmee* ta‘he’ jee’ ja- kyaah’ poo-, ga*jeeyh' je- mah' ga*taayh*
llooyh~. Jee’ ja- ma‘ cheh' Pee’ ka-1dh”, llooh~ je- ko-jgh”
kyaayh’.

Na’jddy- Jests cha’né’ dsa-ta’ kyaa' dsa- judiu
(Mt. 26:59-66; Mr. 14:55-64; Lc. 22:66-71)

19 Ga*lgg' jmi-dsa- jggh' ngii~ juu' kih' Jesus, hi- ga’
he” hi- ma’ laa' discipulo kyaay", hi* ha- na- ma“ taayh-.
Hi* ma’ ngiiy= juu' kiyh' ha-1a- la’ juu' he- ma’ kway~.
20 He-ja- ga*jeeh- Jests juu' kiyh™:

—Jnd”had” go-te' ga*hlééhn* dsa- jmi-gyuw-. Ma” hlééh”
jnih” tdd” neh* gwah* méah- hi* jee’ chih' gwah* juah- jee’
dsa~kuh' dsa-goo~ jne’. Ni* koo~ sa* ga*hlééhn" jee’ na-hmaa-.
21 ;He-la' ngiih” juu' kin*? Ngii” juu' kih' hi- ga*nuu” ba’,
mah' jayh* he- na- ga*jwahn'. Hi- he” ba’ fie- l1d+jé~ hee- na-
ga~hlééhn>.

22 Lakoo- ma’ ga*jah” Jesus lda*ja-, jaa- poo- kyaa' dsa-
he” hi- ma’ cheh' koo” jee’ ja-, ga*jnooy' moné’ Jesus.

—¢Che’ 1d*na- ba’ jiih” juu' kih' dsa-jggh' kyaa' jmi-dsa-?
—ga~jah” poo- he” siiyh=.

23 —Cher'mah’ ma-hlééhn* hliih', chiih” jnd” hee- na- he-
hlith' ma-ya-hii~ hoon*. Hi* cher'mah' ma-hlééhn* ba“ jnd”
ju'dsoo”, ¢he-la' jnooh” kin*? —ga=jah” Jesus siiyh*.

24 He-ja- na~hfiuuh” Jests ga*chee' Ané cha'né- Caif,
dsa-jggh' kyaa' jmi-dsa-.

Koo- ka-1ah” ga*hma”
Pee’ juu' he- sa* kyuuy* Jests
(Mt. 26:71-75; Mr. 14:69-72; Lc. 22:58-62)

25 La* ma-cheh' ja-ba’ Pee’ llooh~ je-, mah' ga*jah” dsa-

sityh*:

—¢Ja' hne- laah' jaa- discipulo kyaay"'?

—Jah~ha', ja* he” jnd” —ga*jah” Pee’.

26 Mah' ga-hlééh” jaa- hi- ma’ jmee* ta‘he’ kih' jmi-dsa-
jogh', hi- laa’ miih- ggh- hi- ga*ku” Pee’ lo-gwa“ he”,
ga“ngiiy” juu' kih' Pee”:

—Ja' ga=jéén* hne- kyaayh’, jee’ na-jndad’ chaah' hma-?
—ga~jayh” siiyh- Pee’.

27 Koo~ ka-lah” ga*juu' Pee’, hi* 1a*chah” ja- ga~hooh’
chaah’ dsoo'.

Ga*jaa' dsa- Jests cha’né Pilato
(Mt. 27:1-2, 11-14; Mr. 15:1-5; Lc. 23:1-5)

28 Ja-ga’ ga*llee- dsa- Jesus kih' Caifd mah' ga*jady’ ta*
né‘ta’ kih' Pilato. Hor~ ja- ma—ngoo' ga*jna’. Sa* ga*taah" dsa-
judiu cha‘neh* né‘ta’ ja- mah' sa* mi-sayh” hiiiy”. Jééh”, sa*
ma’ le” ma’ hggy' jmii- he- kuh- dsa- borrego méh’, wa‘ra-
jah” kih' ga*taayh" jee’ ja-. 29 He-ja- ya~héé' Pilato ka‘hne-
ta* jee’ ma’ tddyh’ ja- mah' ga=jayh”:

—:Hee- dsoo” badh” hndh” dsa- la-? —ga*jah” Pilato.

30 —Wa‘ra- jah” kih' sa* hlééh' dsa- na-, sa* cha- he- kih'
ma-ngéé’ jnddh’ ja’gooh- —ga=jah” dsa- he” siiyh- Pilato.

31 —Tee* ba’ hndh” kyah', lla- hndh” ta” kiyh', 1d-koo- lle*
ley kyah' hndh” —ga=jdh” Pilato siiyh*.

—Pero sa* nangé' jnddh’ jwé’, jngééh- jnaah' ni- jaa- dsa-
—ga*jah” dsa- judiu he”.

32 La+ja- ga-la-te' juu' kih' Jests ld-koo- ma’ ga“jayh”
ha- 1+ kyaah” ma“ juuy”. 33 Ja-ga’ ga“he' Pilato ta* cha‘neh*
né‘ta’ kih' mah' ga-tééyh' Jesus, ga*ngiiy” juu' kiyh"

—¢Che’ hne- he” dsa-jggh' kyaa' dsa- judiu? —ga*jayh”.

34 —;Che’ he- hlééh’ kyah' hiiaah' he- jwah” ld*na-, o che’
he- ma-hlééh” jiah” ki~ jnd”? —ga=jah” Jesus siiyh-.

35 —Ja* he” dsa- judiu jnad”. Dsa-gooh” kyaah” dsa-kaah’
kyaa' jmi-dsa-, hi- he” ba’ na- ma-ngéé"' hne- ta* kin*. ;Hee-
ma-jmeeh’? —ga=jdh” Pilato sith* Jests.

36 —Ja* jmi-gyuw* la- jmee* jnd” hih*. Wa‘ra- jah” kih'
jmee= jnd” hih* jmi-gyus* la-, hi- chaa' kaah* kin* sa*~ kway"
jweé' ngéé! dsa- jnd” kih' dsa-goon~ hi- laa' ta’. Pero sa* jmee*
jnad” hih* jee’ la- —ga*jah” Jesus siiyh-.

37 —;Che’ ma“ra* he- laah' hne- rey ja-? —ga*jah” Pilato.

—Hne- ba’ jwah”, jnd” laan' rey. Kih' he- la- ba’
ga*la-chaan*, hi* jan' jmi-gyuw* la- mah' jmeen* ju'dsoo”
ba’. Hi* 1d+jéé- hi- laa' kyaa’ ju'dsoo”, nuuy- juu' kin*
—ga~jah” Jesus siiyh*.

38 —;Hee- ja-, he- la' ju'dsoo”? —ga*jah” Pilato.

Ga*ja” juu' jngiih' dsa- kih' Jestis
(Mt. 27:15-31; Mr. 15:6-20; Lc. 23:13-25)

La~koo- ma’ ga“jayh” la-ja-, ya~hééy' ngooy" ta* jee’ ma’
tddh’ dsa- judiu, mah' ga*siiyh*:

—Ni* koo~ he- hliih' sa* ma-jngghn~ kiyh'. 39 La~jé- jiih~
ma- té- jmii’ he- kuh- dsa- borrego mah", tééh' hndh” 13an”
jaa~ hi- tih~ hoh” hndh” hi- hdd” neh*fie'. Hnah” dsa- judiu,
;che’ hnooh- hndh” mah' 1dan’ rey kyaah' hndh”?

40 Ga*la-jéé- ga*tooh' miih’, ga*jayh”:

—Ta* 144" dsa- na-. Laa* Barrabd ba’.

Barraba he” ma’ laa' jaa- dsa-hii-.

1 9 1 He-ja- ga*jmee” Pilato hih= mah" jmi‘ba' dsa- kih'

Jests. 2 Ga*ka' hlgg” wii- tog”, ga*jmeey” koo~ coron
mah' ga*tooyh- lle” Jests. Hi* ga*kyeh- dsih” koo~ hmiih-
gyutt” ldh- 14*koh” hmiih- he- kéh- rey.

3 —jPeer* jggh' dsa-ta’ kyaa' dsa- judiu! —ma- jayh”.

Mah' ma“ jnoo~ hlgg” mo-néy-.

4 Ja-ga’ ya~héé' ka-1dh” Pilato ta* ka’hne~ mah"' ga*siiyh*
dsa- he”:

—Hii~ ja' la- kyah' hndh” mah' jé€h' hndh” ni* koo~ he-
hlith' sa* hii~ jngghn* kiyh'.

5 Ja-ga’ ya~héé' Jests, na-hid- lley” coron he- na-la~ kyaah’
wii~ too”, hi* na-kyeyh’ koo~ hmiih- gywa” 1ah-. Mah' ga*jah”
Pilato siiyh~ 1d+jéé~ dsa- he”:

—Hii- la- dsa-fiveh- na-.

6 Ma“ ga*jéé' dsa-kaah’ kyaa' jmi-dsa- kyaah’ poo- kyaa’
gwah*, ga*tooyh' miih’, ma“ jayh”:

—Tady" dsoh” hma-cru-, tdday* dsoh” hma-cru-.

Pero ga*jah” Pilato ka-lah”:

—Tee* hndh” mah' tda* hndh” hnaah' dsoh” hma-cru-.
Jééh”, ni* koo~ he- hliih' sa* ma-jngghn~ kiyh'.

7 Mah' ga=jah” dsa- judiu he”:

—Cha- ba’ ley kyaa' jnddh'. La~koo- jah” ley kyaa' jnaah'
aa- jmii’ juuy”. Jéeh” ga*jmady’ hiiiiy” Joo” Dio.

8 Ma’ ga*nuu” Pilato l4+ja-, cha-ga’miih- ga*14-goyh-.

9 Koo~ ka-lah” ngaayh' kyaah” Jests né‘ta kiyh', mah'
ga“siiyh*:

—¢Ha- chaah- hne-?

Pero sa* ga*ngii” Jesus go-te' kiyh'.

10 —;He-la' sa* ngiith” kin*? ;Che’ sa* fieh” na-ngén' jwé'
jmeen® hih= mah' tdd+ dsa- hne- dsoh” hma-cru~? Hi* la*ja-
jmeen® hih*, mah' 144n” hne- —ga=*jdh” Pilato siiyh*.

11 —Ni* miih- sa* nangéh' jwé' he- jmeeh' 1d+ja- kin*
wa‘ra- jah” kih' sa* ga*kwa” Dio jwé'. He-ja- jutth- ga’ la'
dso’kye- kih' hi- ga*ngéé' jnd” kyah', 1a~koh” ga“ kyah!
hfiaah' —ga*jah” Jestis siiyh*.

12 He-ja- cha-ga’miih- ma hngg' Pilato ma~ 1lddy' Jesus.
Pero dsa- judiu he”, ma“ tooyh~ cha-miih- miih’, ma“ jayh”:

—Cher'mah’ hne- ga*1ddh* hnih”, sa* laah' ome- kyaa'
rey to-né” hi- gya' Roma. Wa“ hi- cha- hi- hi- jmaa~ hiii” rey,
lla-dsééy" rey toné” ba’ ja-.

13 Ma“ ga*nuu” Pilato ld+ja-, ga*jady' Jesus ta* ka’hne-,
mah' ga*gyay- jee’ jmeey*- hih*. Jee’ ja- ma’ chee- Gabata
kyaah’ juu' hebreo. Juu' na- hngg' jih*: jee ma—na-joo” kuu’.

14 Ma‘ja-, hlooh- jmii* he- kuh- dsa- borrego méh', ma-té”
lla'hyoo*. Mah' ga*jah” Pilato sith~ dsa- judiu he”:

—Hii- la- rey kyaah' hnah”.

15 —;Wa- juuy”, wa’ juuy”! Tady" dsoh” hma-cru-!
—ga~jah” dsa- he”.

—¢Ha-1a*ja- he- tdd” jnd” rey kyaah' hndh” dsoh”
hma-cru~? —ga=jah” Pilato siiyh*.

—Sa* chaa- ga’ jiiah” rey kyaa® jnddh', ma*la* César ba’
—ga*jah” dsa-kaah’ kyaa' jmi-dsa- he”.

16 Ja-ga’ ga=ngéé" Pilato ja’goo- hlgg” mah' tdd- dsih”
dsoh” hma-cru-. He-ja- ga“téé- hlgg” Jests.

Ga*taa- dsa- Jests dsoh” hma-cru-
(Mt. 27:32-44; Mr. 15:21-32; Lc. 23:26-43)

17 Ya~hgg' Jesus jee’ ja- ma’ kyey- hma-cru-, ngooy"
jee’ chee- Moo' Lle Hli#”. Kyaah’ juu' hebreo jah”: Gélgota.
18 Jee’ ja- ga*tda- dsih” dsoh” hma-cru-, ko-jgh” kyaah’ uu'
dsa-, ma* jaa- ld~koo- jwoo' kiyh'. 19 Ga*jmee” Pilato mada-
he- ga*la' koo~ hwéh” he- ga*tggy' né hma-cru~ he- jah”:
“Jesus dsa- chaa- Nazaret, Rey kyaa' dsa- judiu.” 20 Jwég” dsa-
judiu ga*héy” hwéh” ja-, jééh” ma~ jah- kih' jee’ jwii- ja- jee’
ga“tad- dsa- Jests dsoh” hma-cru-, hi* hwéh” he- ma’ na-sii-
ja-ma’ la' kyaah’ juu' hebreo, kyaah’ juu' griego hi* kyaah”
latin ka-1dh”. 21 He-ja- la-jéé* dsa-kaah’ kyaa' jmi-dsa- kyaa’
dsa- judiu na‘nda' na‘chiih” Pilato:

—Ta* sii- “Rey kyaa’ dsa- judiu.” Si#” 1a-koo- ga“jayh”
hiiiiy” “Jnd” he” laan' Rey kyaa' dsa- judiu.”

22 Pero Pilato ga*jeeh- juu' kiyh™":

—He- ma-siin’, sa= cha- he- kih' mi‘siin®.
ga~kay' sa’hmiih- kiyh', ga*jmeey” kye” jwi’, ma* koo~ jwi”
kih' 1a*jaa- hlge”. Hi- ga*ka' hlge” sa’hmiih- he- ma’ na-lady-
he- ma’ la' koo~ ta-jmaah* koo~ dsaa”. 24 Mah' ga*siiyh*
dsa-kyaayh’:

—Sa* wa’ gyiin’. Wa’ koohn’ suert ba‘, wa“ jéén” hi- téé".
Kyaah” la-ja- ga*la-te' la~koo- na-sii- juu' kih' Dio, he-
jah”: “Ga=ti” ga*llooh’ dsa- hmiih- kin*, mah' ga~kooyh' suert
kih' hmiih- kyoo- kin* he- ma‘ na-ldin-.” La*ja- ga*jmee”

hlgg” he”.

25 Ma“ cheh' choo' Jests koo” hma-cru- kiyh', kyaah”
dsa-mé” ggh- chooy", kyaah” Maria mé” Cleofa, hi~ kyaah”
Maria Magdalena ka-1dh”. 26 Ma“ ga*jéé' Jests choo', kyaah’
discipulo hi- ga*ld~hnéédy"' cha-miih-, mah' ga*siiyh* chooy':

—Dsa-mé”, hii~ jooh- cheh' na-.

27 Ja-ga’ ga~hlééyh' discipulo he”:

—Hii~ maa" kyaah' cheh' na-.

La-chah” ja- ga*téé- discipulo he” choo' Jestis cha‘neh* kih".

Ga*juu’ Jests
(Mt. 27:45-56; Mr. 15:33-41; Lc. 23:44-49)

28 Ma“ ga*ngéé” he- ja-, ma-ne- ba’ Jesuds ga“-hnaa- ba’
la=jé- he- ma- lle* kiyh'. Hi* mah' l4-te' 1a-koo- na-sii- juu'
kih' Dio, ga*jayh”:

—La-kii- dsén=*.

ga“jayh”:
—Ma-hfiaa- ba’ la-jé-.
Li=chah” ja- ga~tgyh' lley, gajuuy".

Jaa- hlgg” ga*jmee” dsoo’ dsoh”
mo-miih- kih' Jests

31 Ma‘ja- hlooh- jmii” he- kuh- dsa- borrego méh'. Sa* ma’
hngg' dsa- judiu ma“ ja' dsa- dsoh” hma-cru- wa‘ra- ga*taayh*
teeyh- dséy'. Jééh” jmii” ja- ma“ la' jueh- ga” kih' jee’ 14+jé~
jmii’ he- teeh- dsa- dsé'. He-ja- ga*ngiiy” kih' Pilato mah"' ma”
jmeey' hih= he- ma‘ jogy' kyey” hi* ma~ jiaay' hi- ma“ chaa-
dsoh” hma-cru~ mah' té€y~ ga-jeh-. 32 He-ja- na‘nda' hlog”
mah' ga*jegy’ toné” kye- hi- ma‘ taa* dsoh” hma-cru~ koo”
kih' Jests. Ja-ba’ 1d+ja- ga*jmeey” kih' hi- ma‘ taa* jyoh”
ko-jwoo' kiyh' ja-. 33 Ma“ ga*lla*nddy" jee’ ma’ taa* Jesus,
ga“jééy' ma-na-juuy’, he-ja- mo=so* ga*jogy" kye’ Jests.

34 Ma“ke* ma-na-juuy’, jaa- hlgg” gaka' hma- lle" fie'
chagh- kih', ga*jmeey” dsoo” mo-miih- kih' Jesus. La*chah”
ja- ga*tuu- jma- kyaah” jmii-. 35 Hi- ga*jéé' ha- 14+ ga*la’, hi-
he” jmee* ju'dsoo”. Hi* juu' kiyh'la' dsoo”. Hi- he” fie- kwee-
he- jayh” ju'dsoo”. Hi* ga*jmeey” ju'dsoo” mah' ld+ja- ka-1dh”

la~dsoo” hoh” hnah” kih' Jestis. 36 La-ja- ga-la', mah' la-te’
la*koo- na-sii- juu' kih' Dio: “Ni* koo~ moo' kiyh' sa* jog’
dsa-.” 37 Hi* ld~ja- jee’ jyoh” na-sii- juu' kih' Dio: “Dsa- hi-
ga-jmee” dsoo’ kiyh' jééy" ka-lah”.”

Ga*haay' Jestis
(Mt. 27:57-61; Mr. 15:42-47; Lc. 23:50-56)

kih' Pilato mah' kway' jwé' kooy* jmi-ngo* kih' Jests.

José ma“ laa' jaa- discipulo kyaa' Jests jee’ na-hmaa’, jééh”
ma’ gayh* dsa- judiu. Ga*kwa” ba’ Pilato jwé'. He-ja- ngooy"
na’kiiy’ jmi-ngo" kih' Jesus. 39 Ngoo* ka-1ah” Nicodemo hi-
fiee’ ta*la* hwé' na‘hndah- Jests. Ma“ kyey- koo~ gyii”gya” kil
naa* mi-jwii-, he- ma’ Ia' mirra na-kaah~ na-gwééh~ kyaah- éloes.
40 He-ja- la*uu” dsa- he”, ga“jiiaay' Jesiis mah' ga-gyaayh-
koo~ hmiih- gysh” kyaah” naa* mi-jwii- ja-, 1d*koo- téé' jmee*
dsa- judiu ma“ haay~ hlii” kyaay'. 41 Jee’ ga*taa- dsa- Jesus
dsoh” hma-cru-, ma‘ na-jndi’ chaah' hma-. Hi* jee’ chaah'

ni* jaa- hlii”. 42 Jee’ ja- ga*kye- dsa- jmi-ngo" kih' Jesus, kih'
he- hlooh- jmii” he- kuh- dsa- judiu borrego méh’, hi* jadh* ba’
la' to-hgg- ja- ka-lah”.

Ga*la+jiih® Jests
(Mt. 28:1-10; Mr. 16:1-8; Lc. 24:1-12)
2 O 1 Toné’ jmii kih' seman~, tiith~ na-hoo- ga’, fiee’
Maria Magdalena jee’ ma“ la' to-hgg- ja-. Mah'

ga“jééy' ma’ kye- ta* koo” mi kuu’ he- ma’ na-jné- hoo”
to-hgg- ja-. 2 Ja~ga’ ngooy' ko-chih kih' Simén Pee” kyaah”
kih' jiah” discipulo hi- ga*1d-hnda" Jesis, mah' ga*siiyh*:

—Ma-llee- dsa- neh* to-hgg- Dsa-jggh' jnidn*. Sa* fie” jne’
ha- ta* ma-jaay".

3 Mah' ngoo' Pee’ kyaah’ jiiah” discipulo he” na‘jééy-
jee’ ma’ la' to-hgg- ja-. 4 La~uu” ga*naa’' cha-hlii-. Pero jiiah”
discipulo he” ga~hlii” cha-ga’miih- la~koh” ga’ Pee’. Hi- he”
ga*lloo’ toné’ jee’ ma“ la' to-hgg- ja-. 5 Ga*jluuy” hfiiiy” mah'
ga“jééy'. Ma*la* hmiih- he- ma’ na-13a- Jests ja-ba’ ga-jééy”
neh* too- ja-. Ja- jiih' mo*so* ga~hey"' neh* to-hgg- ja-.
6 Ja-ga’ ga*lloo' Pee’. Hi- he” ba’ ga*he' ga~té” neh* to-hgg-
ja-. Ma*la* sa’hmiih- he- ma’ na-13&- Jesus ba’ ga*jééy' ma’

kye- neh~ jee’ ja-. 7 Hi* ga*jééy"' hmiih- sa‘luu- he- ma’
na-gyoh” lle’ Jesus, mo=so* kye- ko-jgh” kyaah” hmiih- he-
ma’ na-lddy- ja-. Ma’ kye- ma-na-gyoh” ta* koo” ba’. 8 Ja-ga’
ga~he' ka-lah” hj- jiah” discipulo, hi- ga*lloo’ toné” he”, neh*
to-hgg- ja-. Ga*jééy' kwee-, ja-ga’ ga*la~dsoo” dséy'. 9 Jéeh”,
sa* ga’ ma-la-ngééy” la~koo- na-sii- juu' kih' Dio he- ga-la’
bii' he- ga*1a+jiiyh* jee’ kih' hi- na-juu’. 10 Hi* la-uu”
discipulo he” ga*naiy" ta* kih'.

Ga*la*-jnaa” Jests cha’né’ Maria Magdalena
(Mr. 16:9-11)

11 Pero Maria ga*ja” ta* ka‘hne- kih' to-hgg- ja-, hooyh~.
Jee’ cheyh' hooyh~ ja- ga*jluuy' hiiiiy” mah' ga+jééy"' ta* neh~
to-hgg- ja-. 12 Mah' ga“jé€y’ uu' dngele, hi- kyeh” hmiih- tgo-.
Jaa- ma’ gya' jee’ ma’ la' ta* gyuuh' lley hi* jaa- ma‘ gya'
jee’ ma’ la' ta* huw tiiy”, ja-ba’ jee’ ga*kye- dsa- jmi-ngo’
kih' Jests. 13 Mah' ga*jah” dngele he” siiyh*:

—Dsa-mé”, ;he-la' hooh’ hne-?

—Hooh” jnd” kih' he- ma-lleey- Dsa-jggh' kyaan-. Sa*
man- ha- ta* ma-kyaay- —ga=jah” Maria siiyh*.
ka‘luuy’. Ga*jé€y' cheh' Jests, pero mo=so* ga*la-kyuuy-.

15 Mah' ga*jah” Jesus siiyh*:

—Dsa-mé”, ;he-la' hooh” hne-? ;Hii- na- hnaah*?

Pero Maria ma“ laay”, dsa- hi- ma’ hgg* chaah' le' ba’ he”.
He-ja- ga=siiyh=:

—Hne- dsa-, cher'mah" hne- ma-lleeh* hlii” kyaan=, chiih”
jnd” ha- ta* ma-kyaah*, mah" niin* na‘teen* —ga*jah” Maria
sityh*.

16 —Maria —ga=jah” Jesus siiyh-.

Mah' ga*jeeh- ka-lah” Maria, ga*siiyh=:

—iRaboni! —he- la- hngg' jah* Ta-jwoh".

17 Mah' ga*jah” Jesus siiyh*:

—Ta* ee* jnd”. JE€h”, sa* ga’ ma-wiin' jee’ gya' Taa
kyaan-. Gwa- jee’ tddh’ gghn' mah' go-chiiyh’: “Naahn-
na’gyan' kyaah- hi- laa' Taa* kyaan=*, ja-ba’ hi- laa* Taa:
kyaah' hndh” ka-ldah”. Naahn- na‘gyan' kyaah- hi- laa’

Dio kyaan*, ja-ba hi- laa’ Dio kyaah' hndh”.”

18 He-ja- ee Maria Magdalena na‘jmeeh” juu' kih' 14-jéé*
jnadh' discipulo he- ga“jé€y" Jests, hi- ga*jmeeyh’ juu' 1a+jé-
he- ga*siiyh* Maria.

Ga*la-jnaa” Jests jee’ kih' discipulo kyaay"
(Mt. 28:16-20; Mr. 16:14-18; Lc. 24:36-49)

19 Ma“ ga*nuu- ja-ba’ jmii” ja-, to-né” jmii kih' seman-,
na-jné- haah’ ma‘ tggh’ jnadh' ko-jgh” 14-jéé- jnaah', kih' he-
ma’ gah* jnddh' dsa-ta’. Ga*he' Jesds, mah* ga*lla*sééyh
to'dsaah® jee’ ma“ tggh- jnddh’ ja-. Mah' ga*jayh” siiyh*
jnaah':

—Wa- hii” tii” kyah' hnah”.

20 La~koo- ma’ ga*jayh” 1a+ja-, ga~heeyh' jndah' discipulo
kyaay' ma-gooy- kyaah” jwoo' mo-miih- kiyh'. Peer- ga*jéé”
dsé- jnddh' ma’ ga*jéé” jnaah' Dsa-jggh' jndn®. 21 Mah' ga-jah”
Jestus sityh* jnadh' ka-lah”:

—War hii” tii” kyah' hnah”. La*koo- ga*chee' T4da" jnad”,
ja-ba’ la=ja- cheen~ hnah”.

22 Lakoo- ma’ ga*jayh” ld+ja-, ga*juny’ né kyaa' jniaah’,
mah' ga*siiyh* jnddh':

—Heeh® hndh” Jmi-lle” Na-jngii'. 23 Cher'mah’ ga-kiih'
hnéah” hoh” kih' dso’kye- he- jmee* dsa-, dsa-che* ba’ dso’kye-
kiyh'. Pero chermah’ sa* ga*kiih' hndh” hoh” kiyh", 14~
ma-kyaayh’ ja-ba’ dso’kye- kiyh'.

Sa* ga-ld~hee” Tama he- ma-li-jiih* Dsa-jggh' jnin®

24 Pero Tam4, hi- tééyh~ dsa- suu* he”, jaa- jee’ la+jée-
gya*tuu” jnddh', sa* ma’ haa’ jee’ kyaa' jnadh' ma’ jah'

Jesus to-né’. 25 Ga*jmeeh" ba’ jiiah” discipulo juu' kih' Tama4,
ga*siiyh:

—Ma-jéé” jnadh' Dsa-jggh' jnan.

Mah' ga*jah” Tama:

—Cher'mah’ sa* ga*jéén’, la' lii~ gooy- jee’ ga*hoo" jo-ie',
hi* tédn- cha’goon* jee’ ga*hoo" jo-fie' hi* tdn- goon* jwoo'
mo-miih- kiyh', sa* heen”.

26 Ma-hya- ga“ jiaa' jmii*, ma’ tggh” jnadh' ka-1ah”
cha'neh*, hi~ ma’ hda” Tama jee’ kyaa' jndadh'. Pero na-jné-
ba’ haah’ ga*mi*jnéda- Jests hiiii” jee’ togh” jnddh’ ja-, mah’
ga*jayh”:

—Wa- hii” tii” kyah' hnédh”.

27 Chah” ba’ ga*jah” Jesus siiyh~ Tama:

—Togh' da’ cha’gooh- jee’ la-, mah" jéé> ma-goon=. Hii”
ma-gooh-, mah' td' neh* jwoo' mo-miih- kin* la-. Ta* wa’
hweh- hoh”, wa’ 14-dsoo” hoh” kin~*.

28 Ja-ga’ ga*jah” Tama siiyh*:

—iDsa-jggh' kyaan=, hi* Dio kyaan=!

29 Mah' ga*jah” Jests siiyh*:

—Tamad, kih' he- ma-jééh* jnd”, he-ja- ba’ na- ma-la-dsoo”
hoh”. Pero llu' ga’ kih' hi- ld*dsoo” dsé', ma-ke* sa* ga*jééy"
jna”.

He-la' he- ma-na-sii- juu' la-

30 Cha-miih- he- jgh-gaa- ga*jmee” Jesis cha‘né” jnadh’
discipulo kyaay" he- sa* cha- na-sii- né” mo’je- la-. 31 Pero
siin* 14-1a- mah" 14-dsoo” hoh” hnih”, Jests he?, hi- he” he”
Cristo, Joo” Dio. Hi* kih' he- 1d*dsoo” hoh” hndh” kiyh', he-
ja- jmee' chaa- hnih”.

Ga*mi*jnaa- Jests hiii” kih'
gyee' discipulo kyaay"

2 1 1 Kéé- ga’ ja-, ga*mi*jnéa- Jesus hiiiiy” cha’hoo”

jmi-jutth- he- hla- hwa' Tiberia. La*la- ga*mi*jnady-
hiiiiy”. 2 Ma“ cheh' Simén Pee’ kyaah” Tam4, hi- tééyh~ dsa-
suu® he”, kyaah” Natanael dsa- chaa- jee” jwii- Cand hwa'
Galilea, kyaah’ 14=uu” joo” Zebedeo hi* kyaah’ ga’ uu'
discipulo kyaa® Jests. 3 Ga*jih” Simén Pee’ siiyh*:

—Hii~ jnd” ngoon' na’chaahn* miih- jah” chaa- cha‘jmii-.

Mah' ga*jah” jee’ la-jéé-:

—Dsa’'ngg' jnadh' kyaah’ hne-.

Mah' ga=nady’, ga-taayh* neh* koo~ na‘moo”. Hwé' ja-
sa* ga-lééyh* ni* miih- hmooh-. 4 Ma-ngoo" ga*jnd" ba- ja-,
ma-’ ga-la+-jndd” Jests cha‘hoo’ jmi-jush- ja-. Pero sa*
ga“la~kyuu- jnddh' che’ he” ba’ Jests hi- ma‘ cheh' jee’ ja-.
5 Mah' ga*ngii” Jests juu' kyaa' jnddh':

—Gywuw kyaan*, ;che’ cha- miih- he- kihn’? —ga*jah”
Jests siiyh*.

Ga-la+jéé- jnaah' ga*chiih’ jnadah™

—Jah=ha'.

6 He-ja- ga*jah” Jesus siiyh* jndah':

—Togh' hndh” sa’hma' kyah' hndh” ta* jwoo' ra-lluu' kih*
na‘moo” kyah' hndh” na-, mah' leeh~ hnih”.

Hi* ga*jmee’ jndah’' la~koo- ga*jayh”. Ja-ga’ na* ga-cheeh’
jnadh' sa’hma' ja- hi~ mo=so* ga*tda- jnadh' ma- lle’ jnaah’,
kih' he- jwéé” jah” ma“ tadh’. 7 Ja-ga’ ga*jah” discipulo hi-
ga*la~hnda' Jesds cha-miih- ga*siiyh* Pee’:

—iDsa-jggh' jnan* ba’ oo*!

Ma’ ga*nuu” Simén Pee’, laa’ Dsa-jggh' kyaay', ga*kéyh-
hmiih- kiyh' he- ga*lleey" ta’ko-jiih' ma“ jmeey* ta” kooh~
hma'. Mah' ga*jwédy" hiiiiy” cha‘jmii-. 8 Hi* jee’ ld-jéé*
jnadh' ya*ngg* jnddh’ ta* jee’ dsoo” kyaah” na‘moo” ja-,
na-cheeh’ jnddh' sa’hma' na-kah' hmooh-. Jé€h”, koo-
hfia-loo” metro ba’ gg” té€h’ jnadh' jee’ la' hwa' jee ma’
teph” jnadh’ ja-. 9 Ma’ ga*hwéé- jnddh' neh* na‘moo” ja-,
ga“jéé’ jnddh’ na-jeeh” je-, na-kyaa' jaa- hmooh- né” kyaah’
he‘iiiih-. 10 Mah' ga*jah” Jests siiyh* jndah':

—Go-tee* hndh” ta* la* miih- hmooh- hi- ja-ga’ ma-lééh~
hnah”.

11 Mah' ga*wii' Sim6n Pee’ neh* na‘moo” mah' ga*sééyh’
sahma' ja- ta* hwa' kii*. Na-kah' go-te' jah” kaah’. Ga*té”
koo- hiia-laa” na-dsé~ to~lo~gyaa” dsé~ uu- jah” jee’ la+jéé-.
Ma+ke* jwéé” ma’ laa' jah” he”, ni* 1d+ja- sa* ga*gii- sa’hma'.
12 Ja-ga’ ga=jah” Jesus:

—Ya-nda* hndh” ya-kuh' hnah”.

Hi* ni* jaa- jnddh' sa* ga*tuu- dsé- jnddh' ma’ ngii’ jnaah’
juu' kiyh': “;Hii- hne-?”

Jééh” fie’ ba’ jnddh’, he” ba’ Dsa-jggh' kyaa® jnddh' ba’
he”. 13 He-ja- ga~ka' Jests he‘iiiih- ja-, ga*kwééyh' jnadh'.
Ja-ba’ 1d+ja- ga*kwééyh- jnddh' hmooh- ka-1dh”. 14 Jee’ la-
ga*té” hné- jiih~ he- ga*mi~jnaa- Jests hiii” kyaa" jnaah'
discipulo kyaay"', ma-ngéé” ma-la-jiiyh>.

Ga*hlééh” Jestis kyaah’ Simo6n Pee’

15 Ma-la* kiyh' ma-kuyh-, ja-ga’ ga*jah” Jests sith~ Simén
Pee’:

—Simén, joo” Jond, ;che’ hnaah* ga’ jnd” la~koh” ga’
la=jéé~ hi- tagh” la-?

Mah' ga*jayh”:

—Jaah-, Dsa-jggh' kyaan*. Neh’ ba’ hne- he- hnaan* hne-
—ga~jah” Pee’.

—Ja- hadh* llu' dsa- kyaan* —ga=jah” Jesus siiyh*.

16 Koo- ka-1dh” ga=jayh”, jee’ ga*té” to' jiih™:

—Simén, joo” Jond, ;che’ hnaah* jna”?

—Jaah-, Dsa-jggh' kyaan-. Neh- ba’ hne- he- hnaan* hne-
—ga~jah” Pee’.

—Ja- hadh* llu' dsa- kyaan* —ga=jah” Jesus siiyh*.

17 Ga*té” hné- jiih~ ga=jah” Jests:

—Simén, joo” Jond, ;che’ hnaah* jnd”? —ga*jayh”.

Ja' meeh- dsé' Pee’, kih' he- ma-té” hné- jiih~ ga*jayh”:
“;Che’ hnaah* jnd”?” Mah' ga*siiyh* Jests:

—Ga*14+jé* ba’ fieh” hne-, Dsa-jggh' kyaan*. Neh’ kwee-
he- hnaan* hne-.

Mah' ga*jah” Jests:

—Haa~ llu' dsa- kyaan ja-. 18 Ma*ra* ju'dsoo” jwééhn~
hne-. Ld* ma’ kwaa- ga’ hne- miih-, ma’ jmaah- hiiaah',
ma’ goh” wa’ ha- cha- ha-, ha- jee ma’ hnooh- hitaah'.
Pero wa‘ra- ga*gyuh-, nith- ma-gooh- mah" jfiah” dsa- kyeh~*
hne- hmiih- kyah'. Hi* ha- jee’ sa* hnooh- goh', jee’ ja- ba’
dsa-jaday- hne-.
la-jwé” ja- 14-jnd” ha- koh” jggh' sa* laa' Dio. Ja-ga’ ga=jayh”:

—Jmee’ ko-jgh” kyaah” jnéd”.

Discipulo hi- ga“la-hnéa’ Jests

20 Ma“ ga*jeeh- Pee” hfiii” ta* ka‘luu’, ga*jé€y" ja' discipulo
hi- ga*1a~hnda" Jestis he”. He- ba’ hi- he” ma’ gya' koo” kih'
Jesus 18- ma’ ga*kuyh- ma-nus* ja-, hi- ga*ngii” juu' kih'
Jests: “Dsajggh' kyaan*, ;hii- na- hi- ngéé' hne-?” 21 Heja-,
ma’ ga*jéé’ Pee’ discipulo he”, ga-jayh” siiyh* Jestis:

—Dsa-jggh' kyaan*, ;ha- ga- hi- ja' oo*? ;Hee- ba’ le”
kiyh'? —ga=jah” Pee-.

22 —Warra- jah” kih! hnoon' chaay- 1a+jiih' té' jmii” jahn”,
sa* ga*tééh” hne- jééh' kiyh'. Hne-, jmee’ ko-jgh” kyaah’ jnd”
—ga=jah” Jests siiyh*.

23 Jee’ kih' ggh' jne’ la-, ya~hii' koo- juu' kih' discipulo
he”, ga*jayh” sa* juuy”. Pero ja* he- ga“jah” Jesis he- mo*so*
juuy” ja-. Ga*jayh” la-la- ba’: “Wa‘ra- jah” kih' hnoon' chaay-
la+jiih' té' jmii- jahn”, sa* ga*tééh” hne- jééh' kiyh'.”

24 Hj- la- he” discipulo hi- jah” ju'dsoo” kih' ga*la-jé-
juu' la-. Hi* ga=siiy” 1la~jé- he- la-. Hi* fie” jne’, ju'dsoo” he-
jmeey*, la’ ju'dsoo” jmah’ ba’.

25 Hi* cha- ga’ cha-miih- he- ga*jmee” Jestis. Wa‘ra- jah”
kih' sii” jne” ma* koo~ ma* koo~ ld~hii” né-, sa* hiih~ ld-kaa-
jmi-gyaw* laan®, cher'mah’ hj- sii' 14+ ga~dsa' he- hngg' ga’
dsa-sii'. Wa’ la' la-ja-.



